
ᐊᐅᓚᑦᑎᔨᓂᑦ ᓇᐃᓈᖅᓯᒪᔪᑦ 

ᒪᓕᑦᑐᒋᑦ ᐃᓚᖏᑦ 51(2) (ᓂ) ᓱᕈᓯᕐᓄᑦ ᐊᒻᒪᓗ ᐃᓄᓕᕆᔨᒃᑯᑦ ᐱᔨᑦᑎᕐᓂᕐᒧᑦ ᐊᖏᕈᑎᖓ, ᑐᑭᒧᐊᒃᑎᑦᑎᔨᖓ 

ᓱᕈᓯᕐᓄᑦ ᐊᒻᒪᓗ ᐃᓄᓕᕆᔨᒃᑯᑦ ᑎᑎᕋᖃᑦᑕᕆᐊᖃᖅᐳᑦ ᐊᒻᒪᓗ ᑐᓂᓯᕙᒡᓗᑎᒃ ᐊᕐᕌᒍᑕᒫᖅᓯᐅᒻᒥᑦ 

ᐅᓂᒃᑳᓕᐊᕐᒥᑦ ᖃᓄᐃᓕᐅᕈᑕᕕᓂᐅᔪᓄᑦ ᐱᒋᐊᕐᓗᒍ ᐄᑉᐳ 1 ᐊᑕᐅᓯᕐᒧᑦ ᐊᕐᕌᒍᒧᑦ ᐃᓱᓕᓪᓗᒍ ᒫᔅᓯ 31 

ᐊᕐᕌᒍᒐᓱᐊᕐᓂᖓᓄᑦ.  

 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᑦ ᐃᓗᓕᖃᖅᐳᑦ ᖃᓄᐃᓕᐅᖅᓯᒪᓂᖏᓐᓂᑦ ᓱᕈᓯᕐᓂᑦ ᓴᐳᔾᔨᓂᕐᒧᑦ ᐱᔨᑦᓯᕈᑎᒃᑯᑦ 

ᐊᑖᒍᑦ ᓄᓇᕗᒻᒥ ᓱᕈᓯᕐᓄᑦ ᐊᒻᒪᓗ ᐃᓄᓕᕆᔨᒃᑯᑦ ᐱᔨᑦᑎᕐᓂᕐᒧᑦ ᐊᖏᕈᑎᖓᒍᑦ ᐊᒻᒪᓗ ᐃᓚᖃᖅᑐᓂ 

ᕿᒥᕐᕈᔭᐅᓂᖏᓐᓂᑦ ᐱᔨᑦᓯᕈᑕᐅᕙᑦᑐᑦ ᓱᕈᓯᕐᓄᑦ ᐊᒻᒪᓗ ᐃᓄᓕᕆᔨᒃᑯᑦ ᐊᕕᑦᑐᖅᓯᒪᔪᖁᑎᖓᓂ ᐅᓪᓗᖓᓄᑦ 

ᒫᔅᓯ 31, 2015. ᐃᓱᓕᒍᑎᖃᖅᑐᑎᒃ ᓇᐃᓈᖅᓯᒪᔪᓂᒃ ᐅᖃᐅᓯᐅᓚᐅᖅᑐᓂᒃ ᐊᕕᑦᑐᖅᓯᒪᔪᖁᑎᖓᓂ 

ᐊᒃᓱᕈᕈᑕᐅᕙᑦᑐᓄᑦ ᐊᒻᒪᓗ ᕿᒥᕐᕈᔭᐅᓂᖓᓄᑦ ᓯᕗᓂᒃᓴᕐᒧᑦ ᐸᕐᓇᐅᑎᐅᔪᑦ. ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 

ᐅᑯᓂᖓ ᐃᓚᖃᕆᐊᖃᖅᐳᖅ:  

 

(ᐃ) ᐅᓂᒃᑳᓕᐊᖅ ᐊᓪᓚᕝᕕᓕᕆᔾᔪᑎᖏᓐᓂᑦ ᐊᖏᕈᑎᓄᑦ ᐊᒻᒪᓗ ᐊᑐᐊᒐᕐᓄᑦ; 

(ᐱ) ᖃᐅᔨᓴᖅᑕᐅᓯᒪᔪᑦ ᓄᐊᑕᐅᓚᐅᖅᑐᑦ ᓄᓇᕗᓕᒫᒧᑦ ᐊᒻᒪᓗ; ᑐᑭᒧᐊᖅᑎᐅᑉ ᓈᒻᒪᒐᓱᒋᔭᖏᒍᑦ, ᐃᓚᖏᓐᓂᑦ 

ᓄᓇᕗᒻᒥ ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ ᐊᓯᐊᒍᑦ ᑐᑭᒧᐊᖅᑎᐅᑉ ᐋᖅᑭᒃᑕᖓᒍᑦ, ᐅᑯᓄᙶᖓᔪᓄᑦ:  

(i) ᓱᕈᓰᑦ ᐱᓯᒪᔭᐅᑲᐃᓐᓇᖃᑦᑕᖅᑐᑦ ᐅᕝᕙᓘᓐᓃᑦ ᐱᓯᒪᔭᐅᖏᓐᓇᖅᑐᑦ ᑐᑭᒧᐊᖅᑎᐅᑉ ᐋᖅᑭᒃᑕᖓᒍᑦ 

ᐃᓚᖓᒍᑦ 1 ᐊᖏᕈᒻᒥ,  

(ii) ᓱᕈᓰᑦ ᐱᓯᒪᔭᐅᖏᓐᓇᖅᑐᑦ ᑐᑭᒧᐊᖅᑎᐅᑉ ᐋᖅᑭᒃᑕᖓᒍᑦ ᑐᕌᖓᔪᑦ ᑎᒍᐊᖑᓂᐊᖅᑐᑦ ᐊᑖᒍᑦ 11 

ᐊᖏᕈᒻᒥ, 

(iii) ᓱᕈᓰᑦ ᐃᓕᔭᐅᔪᑦ ᐸᕐᓇᐅᑎᒃᑯᑦ ᑲᒪᒋᔭᐅᓂᐊᖅᑐᓄᑦ ᐊᖏᕈᑕᐅᓯᒪᔪᑦ ᐊᖅᑭᒃᑕᐅᓯᒪᔪᑦ ᐸᕐᓇᐅᑎᒃᑯᑦ 

ᑲᒪᑦᑎᐊᕐᓂᕐᒧᑦ ᑲᑎᒪᔨᕋᓛᓄᑦ; ᐊᒻᒪᓗ  

(iv) ᐊᖏᕈᑏᑦ ᐊᑖᒍᑦ ᐃᓚᖏᑕ 5 ᐊᒻᒪᓗ 6 ᐊᖏᕈᒻᒥ;  

 

(ᑎ) ᖃᐅᔨᓴᕐᓂᖅ ᖃᐅᔨᓵᖑᓚᐅᖅᑐᓂᑦ ᑎᑎᕋᖅᓯᒪᔪᓂᑦ ᐃᓚᒃᑲᓐᓂᖓᓂ (ᐱ);  

(ᑭ) ᐸᕐᓇᐅᑏᑦ ᓱᕈᓯᕐᓄᑦ ᐊᒻᒪᓗ ᐃᓚᔮᕇᑦᑐᓕᕆᓂᕐᒧᑦ ᓄᓇᕗᒻᒥᐅᑎᒍᑦ ᐊᒻᒪᓗ ᓄᓇᓕᒻᒥᐅᑎᒍᑦ, ᐊᒻᒪᓗ 

ᐊᓯᒃᑲᓐᓂᖏᒍᑦ ᑐᑭᒧᐊᖅᑎᒧᑦ ᐋᖅᑭᒃᑕᐅᔪᓄᑦ; ᐊᒻᒪᓗ  

(ᒋ) ᐊᓯᒃᑲᓐᓂᖏᑦ ᑐᑭᓯᒋᐊᕈᑏᑦ ᒥᓂᔅᑕᒧᑦ ᑐᓴᖅᑕᐅᔪᒪᔪᑦ ᑐᑭᒧᐊᖅᑎᒥᑦ ᐃᓚᓕᐅᔾᔭᐅᒋᐊᖃᖅᑐᑦ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᕐᒧᑦ.  

ᑖᓐᓇ ᐊᐃᑉᐸᕆᕚ ᐊᕐᕌᒎᔪᒥᑦ ᐊᐅᓚᑕᐅᓕᕐᓂᖓ ᐱᓕᕆᕝᕕᐅᔪᖅ ᐃᓄᓕᕆᔨᒃᑯᑦ. ᓯᕗᓪᓕᖅᐹᖓ ᐊᕐᕌᒍ 

ᐊᓯᔾᔨᖅᑕᖅᑐᒻᒪᕆᐅᓚᐅᖅᐳᖅ ᓱᕈᓯᕐᓄᑦ ᐊᒻᒪᓗ ᐃᓄᓕᕆᔨᒃᑯᑦ ᐱᔨᑦᓯᕋᕐᕕᒃ ᐊᕕᑦᑐᖅᓯᒪᔪᖁᑎᖓ.  

ᑕᒪᓐᓇ ᐱᔪᒥᓇᖅᑐᒻᒪᕆᐅᕗᖅ ᒫᓐᓇᐅᔪᖅ ᐊᕕᑦᑐᖅᓯᒪᔪᖁᑎᖓᓂ. ᐊᒥᓱᑦ ᓴᖅᑭᐊᓚᐅᖅᐳᑦ 

ᐱᕈᖅᐹᓪᓕᕈᑕᐅᔪᓐᓇᖅᑐᑦ ᐊᒻᒪᓗ ᐱᕙᓪᓕᐊᑎᑕᐅᔪᓐᓇᖅᑐᑦ ᓯᕗᓂᒃᓴᒥ ᐱᓗᐊᖅᑐᒥ 

ᓴᙱᓕᖅᐹᓪᓕᖅᑎᑕᐅᓂᖓ ᓱᕈᓯᖁᑎᑦᑎᓐᓄᑦ, ᒪᒃᑯᑦᑐᓄᑦ, ᐃᓐᓇᕐᓄᑦ ᐃᓐᓇᑐᖃᕐᓄᑦ ᐊᒻᒪᓗ ᐃᓚᔮᕇᓄᑦ.  

ᑲᑎᑎᖅᑕᐅᒋᐊᖃᕐᓂᖏᑦ ᐊᒻᒪᓗ ᑕᐅᑦᑐᒐᖃᑦᑎᐊᕐᓗᑎᒃ ᐸᕐᓇᐃᒋᐊᖃᕐᓂᖅ ᐊᒻᒪᓗ ᖃᓄᐃᒋᐊᕆᐊᖃᕐᓂᖅ 

ᐱᐅᓂᖅᐹᒃᑯᑦ ᐱᔨᑦᓯᖁᓪᓗᒋᑦ ᐱᓕᕆᐊᖑᔪᓂᑦ ᐃᓚᐅᖃᑕᐅᔪᓄᑦ, ᐃᓕᓐᓂᐊᖅᑎᑕᐅᑦᑎᐊᖅᓯᒪᔪᓄᑦ, 

ᐃᑲᔪᖅᓱᖅᑕᐅᔪᓄᑦ ᐊᒻᒪᓗ ᖃᐅᔨᒪᑎᑕᐅᑦᑎᐊᖅᑐᓄᑦ ᐃᖅᑲᓇᐃᔭᖅᑎᓄᑦ; ᒪᓕᑦᑐᑎᒃ ᐃᓄᒋᐊᓐᓂᖏᓐᓂᑦ 

ᐱᔨᑦᓯᖅᑦᑕᐅᔪᑦ ᑲᔪᓯᑎᑕᐅᕗᖅ ᓯᕗᓪᓕᐅᔾᔭᐅᖁᔭᐅᓪᓗᐊᑕᖅᑐᓂ.  

ᑐᕌᒐᕆᔭᐅᔪᑦ ᐊᒻᒪᓗ ᑲᑎᑎᖅᑕᐅᓯᒪᔪᑦ ᐱᓕᕆᐊᖑᕙᑦᑐᑦ ᑲᔪᓯᐊᖃᖅᐳᑦ ᐱᕈᖅᐹᓪᓕᒃᑲᓐᓂᒻᒪᕆᖁᓪᓗᒋᑦ ᐅᑯᐊ 

ᐊᑖᓂ ᑎᑎᕋᖅᓯᒪᔪᑦ:  

 ᐱᓕᒻᒪᒃᓴᐃᓂᖅ ᓱᕈᓯᕐᓄᑦ ᐊᒻᒪᓗ ᐃᓄᓕᕆᔨᒃᑯᑦ ᐱᔨᑦᓯᕐᓂᖏᓐᓄᑦ ᐊᖏᕈᑎᐅᑉ ᐊᓯᔾᔨᖅᑕᐅᓂᖏᑦᖅ; 

 ᐃᖅᑲᓇᐃᔭᖅᑎᑖᕐᓂᖅ ᐊᒻᒪᓗ ᐃᖅᑲᓇᐃᔭᖅᑎᖃᐃᓐᓇᕐᓂᖅ ᐃᓕᖅᑯᓯᑐᖃᖅᑎᒎᖅᑐᓂᒃ 

ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ ᐃᑲᔪᖅᓱᖃᑦᑕᕐᓗᑎᒃ; 

 ᐱᓕᕆᖃᑎᖃᕐᓗᑎᒃ ᓄᓇᓕᑦᑎᓐᓂ ᑲᑐᔾᔨᖃᑎᒌᖃᑕᐅᔪᓂᑦ ᐊᒻᒪᓗ ᐃᓚᓕᐅᔾᔨᑦᑎᐊᖃᑦᑕᕐᓗᑎᒃ 

ᓄᓇᓕᖕᓂᑦ ᐊᒻᒪᓗ ᐃᓚᔮᕇᓂᑦ ᓱᕈᓰᑦ ᐊᒻᒪᓗ ᐃᓚᔮᕇᑦ ᐅᓗᕆᐊᓇᖅᑐᒦᖁᓇᒋᑦ; 

 ᑲᔪᓯᓗᑎᒃ ᐊᑑᑎᖃᑦᑎᐊᖅᑐᒥᑦ ᐱᓕᒻᒪᒃᓴᐃᓗᑎᒃ ᐃᓪᓗᖃᖅᑎᑕᐅᔪᓂᑦ ᑲᒪᑦᑎᐊᕐᓂᕐᒧᑦ ᐸᕐᓇᐅᒻᒥᑦ;  

 ᐱᕙᓪᓕᐊᑎᑦᑎᒃᑲᓂᕐᓂᖅ ᑎᑎᖅᑲᖁᑎᓂᒃ ᓄᐊᑦᑎᓂᑦᑎᓐᓂᑦ ᖃᕋᓴᐅᔭᕐᒧᑦ ᐊᒻᒪᓗ 

ᐃᐅᓂᖅᐹᖑᖁᓪᓗᒋᑦ ᐃᓗᓕᖏᑦ; 

 ᐊᖏᓪᓕᒋᐊᖅᑕᐅᓂᖓ ᐱᓕᕆᔪᓐᓇᕐᓂᖅᑎᓐᓂᑦ ᐱᔾᔪᑎᖃᖅᑐᓂᒃ ᐃᓚᔮᕇᓄᑦ ᓂᖓᖃᑦᑕᖅᑐᓄᑦ, 

ᑎᒥᒥᒍᑦ ᐊᔪᕈᑎᖃᖅᑐᓄᑦ ᐊᒻᒪᓗ ᐱᐅᓂᖅᐹᒃᑯᑦ ᐊᑐᕆᐊᖃᕐᓂᕐᒥᑦ ᐱᔨᑦᓯᖅᑎᓪᓗᒋᑦ 

ᐃᓐᓇᑐᖃᖁᑎᑦᑎᓐᓂᑦ; 

 ᐱᔭᕇᖅᑕᐅᓗᑎᒃ ᐱᓕᕆᐊᓕᒫᓄᑦ ᐱᓕᕆᐊᖑᖁᔭᐅᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒧᑦ 

ᕿᒥᕐᓗᒋᐊᖃᕐᓂᖏᑦ ᑕᑯᓐᓇᒐᐅᓗᐊᙳᐊᖅᑐᓂᒃ ᑭᖑᓪᓕᖅᐹᓄᑦ ᐱᖓᓲᓪᓗᐊᑕᖅᑐᓄᑦ 

ᐊᑐᓕᖁᔭᐅᔪᓄᑦ ᑲᔪᓯᒋᐊᖃᖅᑐᓄᑦ, ᐃᓚᓕᐅᑎᓪᓗᒋᑦ ᐊᓯᖏᑦ ᓯᕗᓪᓕᐅᔾᔭᐅᖁᔭᐅᓯᒪᔪᑦ.  

ᑖᓐᓇ ᐅᓂᒃᑳᓕᐊᖅ ᐃᓗᓕᖃᖅᐳᖅ ᕿᒥᕐᕈᔭᐅᓯᒪᔪᓂᑦ ᐊᒥᓲᓂᖏᓐᓂᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ 

ᐱᔨᑦᓯᖅᑕᐅᓚᐅᖅᑐᑦ ᐊᒻᒪᓗ ᓇᓗᓇᐃᖅᓱᐃᓪᓗᓂ ᖃᓄᐃᑦᑑᓂᖏᓐᓂᑦ ᐱᔨᑦᓯᕈᑎᐅᓚᐅᖅᑐᓂᑦ ᐊᑖᒍᑦ 

ᐊᖏᕈᑎᐅᑉ. ᐃᖅᑲᖅᑐᐃᕕᒃᑯᑎᒍᑦ ᐊᑐᖁᔭᐅᔪᓂᑦ ᐱᔨᑦᓯᕐᓃᑦ ᐊᒻᒪᓗ ᐱᔨᑦᓯᕐᓃᑦ ᐊᖏᕈᑎᑎᒍᑦ 

ᖃᐅᔨᓴᖅᑕᐅᓯᒪᕗᑦ ᐅᓂᒃᑳᓕᐊᒦᑦᑐᑎᒃ. ᑕᒪᒃᑯᐊ ᐱᔨᑦᓯᕈᑏᑦ ᐃᓚᖃᖅᐳᑦ ᐊᑐᖁᔭᒃᑯᑦ ᐱᔭᐅᒋᐊᓕᓐᓄᑦ, 

ᖃᐅᔨᓴᖅᑕᐅᖁᔭᐅᔪᓄᑦ ᐊᒻᒪᓗ ᓄᖅᑲᖁᔭᐅᔪᓄᑦ, ᐱᓯᒪᔭᐅᑲᐃᓐᓇᖅᑐᓄᑦ ᐊᒻᒪᓗ ᐱᓯᒪᔭᐅᖏᓐᓇᕐᓂᐊᖅᑐᓄᑦ 

ᐊᑐᖁᔭᐅᔪᓂᑦ. ᐱᔨᑦᓯᕈᑏᑦ ᐊᖏᕈᑎᒃᑯᑦ ᐃᓚᖃᖅᐳᑦ ᓇᒻᒥᓂᖅ ᐱᔪᒪᔭᒃᑯᑦ ᐱᔨᑦᑎᕐᓂᕐᒧᑦ ᐊᖏᕈᑏᑦ, 

ᐃᑲᔪᖅᓱᕐᓂᕐᒧᑦ ᐊᖏᕈᑎᒃᑯᑦ ᐱᔨᑦᓯᕈᑏᑦ ᐊᒻᒪᓗ ᐸᕐᓇᐅᑎᒃᑯᑦ ᑲᒪᒋᔭᐅᒋᐊᓕᓐᓄᑦ ᐊᖏᕈᑎᒃᑯᑦ. ᑎᑎᖅᑲᖁᑏᑦ 

ᓱᕈᓯᕐᓄᑦ ᐱᔨᑦᓯᖅᑕᐅᔪᓄᑦ ᐊᑖᒍᑦ ᐱᓯᒪᔭᐅᖏᓐᓇᖁᔭᐅᔪᒃᑯᑦ ᐃᓚᓕᐅᔾᔭᐅᒋᕗᑦ ᑕᕝᕙᓂ ᐅᓂᒃᑳᓕᐊᕐᒥᑦ.  

ᐅᓂᒃᑳᓕᐊᑦ ᓇᐃᓈᖅᓯᒪᔪᖃᕆᕗᑦ ᐃᓗᓕᖏᓐᓂᑦ ᐊᓯᖏᓐᓄᑦ ᐱᔨᑦᓯᕈᑕᐅᕙᑦᑐᓄᑦ ᐃᓄᓕᕆᔨᒃᑯᑦ 

ᐊᕕᑦᑐᖅᓯᒪᔪᖁᑎᖓᓂ ᐃᓚᓕᐅᑎᓪᓗᒋᑦ ᖃᐅᔨᓴᕈᑕᐅᓚᐅᖅᑐᓂᑦ ᑎᑎᖅᑲᖁᑏᑦ ᖃᓄᑎᒋᑦ 

ᐱᔨᑦᓯᕈᑕᐅᓯᒪᓂᖏᓐᓄᑦ ᐱᓕᕆᐊᓕᒫᓂᑦ ᐃᓚᓕᐅᔾᔭᐅᒋᐊᖃᖅᑐᑦ. ᓄᑖᙳᖅᑎᑕᐅᓯᒪᔪᑦ ᐃᓚᓕᐅᔾᔭᐅᒋᕗᑦ 

ᐱᓕᕆᐊᓄᑦ ᐸᕐᓇᐅᑎᓂᒃ ᐊᒻᒪᓗ ᑐᓴᖅᑕᐅᒋᐊᖃᓗᐊᖅᑐᑦ, ᒪᓕᒐᐃᑦ, ᐱᔨᑦᓯᕈᑏᑦ ᐊᒻᒪᓗ ᐊᐅᓚᑦᑎᔾᔪᑕᐅᔪᑦ. 

ᐅᓂᒃᑳᓕᐊᖅ ᐃᓱᓕᒍᑎᖃᖅᐳᖅ ᓇᐃᓈᖅᓯᒪᔪᒥᑦ ᐅᖃᐅᓯᐅᓚᐅᖅᑐᓂᒃ ᐊᕕᑦᑐᖅᓯᒪᔪᒥᑦ ᐊᒃᓱᕈᕈᑕᐅᕙᑦᑐᓂᒃ 

ᐊᒻᒪᓗ ᕿᒥᕐᕈᔭᐅᓂᖏᑦ ᓯᕗᓂᒃᓴᖅᑎᓐᓂ ᐸᕐᓇᐅᑕᐅᓂᐊᖅᑐᑦ.  

ᑕᑯᓐᓇᒐᕆᔭᕗᑦ ᐊᕐᕌᒎᓂᐊᖅᑐᓄᑦ ᐃᓚᓕᐅᔾᔨᕗᑦ:  

 ᐱᓕᒻᒪᒃᓴᐃᓂᕐᒥᑦ ᖃᓄᖅ ᐊᔾᔨᒌᓕᖅᑎᑕᐅᔪᓐᓇᕐᒪᖔᑕ ᐱᓕᕆᔾᔪᓯᐅᔪᑦ ᓄᓇᕗᓕᒫᕐᒥ;  

 ᓄᓇᓕᖕᒥᐅᑦ ᐃᓚᓕᐅᔾᔭᐅᖃᑦᑕᕐᓗᑎᒃ;  

 ᐃᖅᑲᓇᐃᔭᖅᑎᑖᕐᓗᑎᒃ ᑲᒪᒋᔭᖃᓪᓗᐊᑕᕐᓗᑎᒃ  

 ᑲᔪᓯᒋᐊᖅᐸᓪᓕᐊᓂᒃᓴᖓ ᓱᓕᔪᒃᑯᑦ ᑭᒡᓕᓯᓂᐊᖅᑎᒃᑯᓐᓄᑦ ᐊᑐᓕᖁᔭᐅᓯᒪᔪᓂᑦ ᐱᒋᐊᖅᑎᑕᐅᓗᑎᒃ, 

 ᑎᑎᖅᑲᖁᑎᓂᒃ ᓄᐊᑦᑎᓗᑎᒃ,  

 ᓱᕈᓯᕐᓄᑦ ᐊᖓᔪᖅᑳᕆᔭᐅᔪᑦ ᐃᑲᔪᖅᓱᖅᑕᐅᓂᖏᑦ,  



 

7 | P a g e  
 

 ᓴᙱᓕᖅᐹᓪᓕᖅᑎᑕᐅᓗᑎᒃ ᑎᒍᐊᙳᐊᖃᑦᑕᕐᓂᕐᒧᑦ ᐱᓕᕆᐊᖅ ᐃᓕᓐᓂᐊᖅᑎᑦᑎᖃᑦᑕᕐᓂᒃᑯᑦ 

ᐱᕙᓪᓕᐊᑎᑕᐅᖁᓪᓗᒋᑦ ᐊᑐᖅᑕᐅᔪᓐᓇᕐᓂᖏᑦ ᐱᑐᐃᓐᓇᐅᙱᑦᑐᒃᑯᑦ ᑲᒪᒋᔭᐅᑦᑎᐊᕆᐊᓖᑦ, 

ᐃᖅᑲᓇᐃᔭᓕᖅᑎᑦᑎᓂᖅ ᐊᒻᒪᓗ ᐃᑲᔪᖅᓱᕐᓂᖅ,  

 ᕿᒥᕐᕈᓂᖅ CSSW ᐃᓕᓐᓂᖅᑕᐅᒋᐊᖃᓪᓗᐊᑕᖅᑐᓂᒃ ᐊᒻᒪᓗ  

 ᐊᐅᓪᓚᖅᑎᑕᐅᕙᑦᑐᓂᒃ ᓱᕈᓯᕐᓂᑦ ᐊᒻᒪᓗ ᐃᓐᓇᕐᓂᑦ ᓄᓇᕗᑦ ᓯᓚᑖᓄᑦ.  

ᓇᓗᓇᐃᔭᐃᓂᖅ 

ᒥᓂᔅᑕ ᐃᓄᓕᕆᔨᒃᑯᓐᓄᑦ ᑎᒃᑯᐊᖅᓯᓲᖑᕗᖅ ᑐᑭᒧᐊᒃᑎᑦᑎᔨᒥᑦ, ᐱᓕᕆᐊᒃᓴᖃᖅᑐᓂ ᐊᒻᒪᓗ 

ᐱᔪᓐᓇᕐᓂᖃᖅᑐᓂ ᓇᓗᓇᐃᖅᑕᐅᓯᒪᔪᓂᑦ ᐊᖏᕈᒻᒥᑦ. ᑐᑭᒧᐊᖅᑎ ᒪᓕᓪᓗᓂ ᓄᓇᕗᒻᒥ ᓱᕈᓯᕐᓄᑦ ᐊᒻᒪᓗ 

ᐃᓚᔮᕇᓄᑦ ᐱᔨᑦᑎᕐᓂᕐᒧᑦ ᐊᖏᕈᒻᒥᑦ ᑐᓂᓯᖃᑦᑕᕆᐊᖃᖅᐳᖅ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓕᐊᒥᑦ ᒥᓂᔅᑕᖓᓐᓄᑦ 

ᐃᓄᓕᕆᔨᒃᑯᑦ ᐅᑐᐱᕆ 1-ᒥ ᓯᕗᕐᖓᒍᓪᓘᓐᓃᑦ ᐊᕐᕌᒍᑕᒫᑦ. ᑖᓐᓇ ᐊᕐᕌᒍᑕᒫᖅᓯᐅᑦ ᐱᒋᐊᖅᓯᒪᕗᖅ ᐄᑉᐳ 1, 

2014-ᒥ ᒫᔅᓯ 31, 2015-ᒧᑦ ᐊᒻᒪᓗ ᐃᓚᖃᖅᑐᓂ ᑎᑎᖅᑲᖁᑎᓂᒃ ᑎᑭᑦᑐᒍ ᒫᔅᓯ 31, 2015.  

ᐱᓕᕆᕝᕕᖓ ᐃᓄᓕᕆᔨᒃᑯᑦ ᓴᖅᑭᑕᐅᓚᐅᖅᐳᖅ ᐄᑉᐳ 1, 2013-ᒥ ᐊᒻᒪᓗ ᐊᐃᑉᐸᖓᓃᓕᖅᑐᓂ ᐊᕐᕌᒍᒥ 

ᐊᐅᓚᓂᕆᔭᖓᓂ. ᐱᓕᕆᕝᕕᐅᔪᖅ ᐊᔾᔨᒌᙱᑦᑐᓂᒃ ᓴᖅᑭᔮᖅᑎᑦᑎᖃᑦᑕᖅᐳᖅ ᐱᓕᕆᐊᓂᑦ ᐊᒻᒪᓗ 

ᐱᔨᑦᓯᕈᑎᓂᒃ ᐃᑲᔪᖅᓱᖅᑐᑎᒃ ᓇᒻᒥᓂᖅ ᐊᑦᑕᑎᖃᖅᑐᓂᒃ ᓴᐳᔾᔭᐅᒋᐊᓕᓐᓂᑦ ᐃᑲᔪᖅᐸᑦᑐᑎᒃ ᑕᐃᒃᑯᓂᖓ 

ᐅᓗᕆᐊᓇᖅᑐᒦᒍᓐᓇᖅᑐᓂᒃ. ᐱᔨᑦᓯᕈᑏᑦ ᐋᖅᑭᒃᓱᖅᑕᐅᓚᐅᖅᐳᑦ ᖃᐅᔨᒪᒋᐊᕋᓱᐊᖅᑐᑎᒃ ᐃᓄᐃᑦ 

ᐅᑉᐱᕆᔭᖏᓐᓂᑦ ᐊᑐᖁᓪᓗᒋᑦ ᐊᒻᒪᓗ ᐃᓱᒪᒋᔭᖃᑦᑎᐊᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᑎᒍᑦ 

ᐊᑐᖃᑦᑕᖅᑕᖏᓐᓂᑦ.  

ᓴᖅᑭᑕᐅᓂᖓ ᐱᓕᕆᕝᕕᐅᔪᖅ ᐃᓚᔮᕇᑦᑐᓕᕆᓂᕐᒧᑦ ᐱᔨᑦᓯᖅᑏᑦ ᐱᕕᒃᓴᖃᕈᑕᐅᓚᐅᖅᐳᖅ ᑕᐅᑐᒋᐊᖅᑐᑎᒃ 

ᐱᒻᒪᕆᐅᓂᖏᓐᓂᑦ ᐃᓅᓯᓕᕆᓂᐅᔪᑦ ᐊᑦᑐᐃᔪᓂᑦ ᓄᓇᕗᒻᒥᐅᓂᑦ, ᐃᓚᓕᐅᑎᓪᓗᒋᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ 

ᖃᓄᐃᙱᑦᑎᐊᖁᓪᓗᒋᑦ, ᐃᑲᔪᖅᓱᖅᑐᑎᒃ ᐃᓚᔮᕇᓂᑦ, ᐃᑲᔪᖅᐸᑦᑐᑎᒃ ᑎᒥᒥᑎᒍᑦ ᐊᔪᕈᑎᖃᖅᑐᓂᒃ ᐊᒻᒪᓗ 

ᑲᒪᑦᑎᐊᖃᑦᑕᖅᑐᑎᒃ ᐃᓐᓇᑐᖃᖁᑎᑦᑎᓐᓂᒃ. ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐊᕕᑦᑐᖅᓯᒪᔪᖁᑎᖓ ᐱᒻᒪᕆᐅᔪᒥᑦ 

ᐸᕐᓇᐅᑎᖃᖅᐳᖅ ᐊᒻᒪᓗ ᐱᓕᕆᐊᒃᓴᖃᖅᐳᖅ ᖃᐅᔨᒪᒋᐊᖅᑎᐅᓪᓗᓂ ᐱᓕᕆᖃᑎᖃᖁᓪᓗᑕ 

ᐅᓗᕆᐊᓇᖅᑐᒦᒍᓐᓇᖅᑐᓂᒃ ᓄᓇᓕᖁᑎᑦᑎᓐᓂᑦ ᐊᑐᖅᑐᑎᒃ ᑕᐃᔭᐅᔪᒥᑦ ᐃᓄᑦᑎᐊᕙᐅᓇᓱᐊᕐᓂᖅ. 

ᓯᕗᒧᐊᒐᓱᐊᖅᑐᑎᒃ ᐱᔪᒥᓇᖅᑐᒃᑯᑦ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᑕᖃᙱᑦᑐᒃᑯᑦ ᐃᓅᓯᕐᒧᑦ; ᐊᒻᒪᓗ 

ᑕᐅᑐᒐᖃᖅᑐᑎᒃ ᐱᔾᔪᑎᖓᓂ ᕿᓂᕆᐊᖅᑐᒍ (ᐊᐃᕋᖑ(ᐊᐃᕋᖅ)ᒪᖑᐊ). ᐱᒻᒪᕆᐅᓂᖓ ᖃᐅᔨᓴᖅᑕᐅᓗᓂ 

ᐊᒻᒪᓗ ᐱᓕᕆᐊᖑᓗᓂ ᐱᔾᔪᑕᐅᓪᓗᐊᑕᖅᐸᑦᑐᓄᑦ ᐃᓕᖅᑯᓯᐅᔪᓄᑦ ᐅᕝᕙᓘᓐᓃᑦ ᖃᓄᐃᓐᓂᐅᔪᓄᑦ.  

ᐱᓕᕆᐊᒃᓴᐃᑦ ᐊᑖᒎᖅᑐᑦ ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐱᔨᑦᓯᕈᑎᓂᒃ ᐅᑯᓂᖓ ᐃᓚᖃᖅᐳᑦ:  

 ᓱᕈᓯᕐᓂᑦ ᓴᐳᔾᔨᓂᕐᒧᑦ ᐱᔨᑦᓯᕈᑏᑦ – ᓴᐳᔾᔨᓂᖅ ᐊᒻᒪᓗ ᐃᑲᔪᖅᓱᕐᓂᖅ ᓱᕈᓯᕐᓂᑦ ᐊᒻᒪᓗ ᒪᒃᑯᑦᑐᓂᑦ 

ᐅᓗᕆᐊᓇᖅᑐᒦᑦᑐᓂᒃ ᐅᕝᕙᓘᓐᓃᑦ ᓴᐳᔾᔭᐅᒋᐊᓕᓐᓂᑦ ᑲᒪᒋᔭᐅᑦᑎᐊᙱᓐᓂᖏᓐᓄᑦ, 

ᐱᓂᕐᓗᑦᑕᐅᓂᖏᓐᓄᑦ ᐅᕝᕙᓘᓐᓃᑦ ᐱᑦᑎᐊᙱᑦᑕᐅᓂᖏᓐᓄᑦ, ᐃᓚᓕᐅᑎᓪᓗᒋᑦ ᐃᓚᔮᕇᓂᒃ 

ᐃᑲᔪᖅᓱᕐᓂᐅᕙᑦᑐᑦ, ᓄᖅᑲᖓᑎᑦᑎᒐᓱᐊᕐᓂᖅ ᐊᒻᒪᓗ ᓯᕗᕐᖓᒍᑦ ᓄᖅᑲᖅᑎᑦᑎᓴᕋᐃᒐᓱᐊᕐᓂᕐᒧᑦ 

ᐱᔨᑦᓯᖅᑎᐅᓪᓗᑎᒃ.  

 ᑎᒍᐊᖃᑦᑕᕐᓂᖅ – ᐱᔨᑦᓯᕐᓂᖅ ᐃᑲᔪᖅᓱᖅᑐᑎᒃ ᓱᕈᓯᕐᓂᑦ, ᒪᒃᑯᑦᑐᓂᒃ, ᐊᖓᔪᖅᑳᓪᓚᑦᑖᖏᓐᓂᑦ ᐊᒻᒪᓗ 

ᑎᒍᐊᖅᑎᖏᓐᓂᑦ ᒐᕙᒪᒃᑯᑎᒍᑦ, ᐃᒻᒥᒍᑦ ᐊᒻᒪᓗ ᓯᓚᕐᔪᐊᕐᒥᐅᑎᒍᑦ ᑎᒍᐊᕐᓂᐅᕙᑦᑐᒃᑯᑦ. ᐃᑲᔪᖅᓱᕐᓂᖅ 

ᓄᓇᖃᖅᑳᖅᓯᒪᔪᑎᒍᑦ ᑎᒍᐊᕈᓯᐅᔪᓂᒃ ᐊᑐᖁᔨᓪᓗᑎᒃ ᐱᓕᕆᐊᒃᑯᑦ.  

 ᑎᒍᐊᙳᐊᓕᓐᓄᑦ, ᐃᓚᔮᖏᓐᓄᑦ ᑲᒪᒋᔭᐅᔪᑦ – ᑕᒪᒃᑮᓐᓂᒃ ᕿᓚᒻᒥᐅᔪᒃᑯᑦ ᐊᒻᒪᓗ ᐊᑯᓂᐅᓂᐊᖅᑐᒃᑯᑦ 

ᑲᒪᒋᔭᐅᒋᐊᓕᓐᓂᑦ ᓱᕈᓯᕐᓂᑦ ᐊᒻᒪᓗ ᒪᒃᑯᑦᑐᓂᑦ ᐊᑖᒍᑦ ᑲᒪᒋᔭᐅᓪᓗᑎᒃ ᑐᑭᒧᐊᖅᑎᒧᑦ 

ᑎᒍᐊᙳᐊᖅᑎᐅᕙᑦᑐᓄᑦ ᐊᒻᒪᓗ ᐃᓚᖏᓐᓄᑦ ᐊᖏᕐᕋᖓᓃᑎᑕᐅᕙᑦᑐᓄᑦ (ᐃᓚᒌᑦᑐᓅᖓᔪᖅᑦ).  

 ᐃᓚᔮᕇᑦ ᓂᖓᖃᑦᑕᖅᑐᓄᑦ ᐸᕐᓇᐅᓯᐅᕐᓂᖅ ᐊᒻᒪᓗ ᐱᓕᒻᒪᒃᓴᐃᓂᖅ – ᐃᑲᔪᖅᓱᕐᓂᖅ ᐃᓚᔮᕇᓂᑦ 

ᓂᖓᖃᑦᑕᖅᑐᓂᒃ ᓴᐳᔾᔨᓂᕐᒥᑦ ᐊᒻᒪᓗ ᓄᖅᑲᖓᑎᑦᑎᒐᓱᐊᕐᓂᕐᒥᑦ ᓄᓇᓕᒻᒥᐅᑎᒎᖅᑐᓂᒃ ᐊᑐᖅᑐᑎᒃ 

ᐃᓚᔮᕇᑦ ᓂᖓᖃᑦᑕᖅᑐᓄᑦ ᕿᒫᕕᖃᖅᑐᑎᒃ, ᐊᖏᕐᕋᕆᔭᐅᔪᓅᖅᑕᐅᔪᓐᓇᖅᑐᑎᒃ ᐱᓕᕿᐊᒃᑯᑦ, ᐊᒻᒪᓗ 

ᐊᐅᓚᑦᑎᖃᑎᑲᖃᖅᑐᑎᒃ ᐊᓯᖏᓐᓂᑦ ᐃᓚᔮᕇᓄᑦ/ᐃᓪᓗᒥᐅᖃᑎᒌᓄᑦ ᓇᒻᒥᓂᖅ ᐃᑲᔪᖅᓱᕈᒪᔪᓄᑦ 

ᐊᖏᕈᑎᒃᑯᑦ ᐱᓕᕆᐊᖏᒍᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑎᒍᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑎᒍᑦ.  

 ᐃᓄᓕᕆᔨᒃᑯᓐᓄᑦ ᐃᑲᔪᖅᓱᖅᑕᐅᔪᑦ – ᐱᔭᖏᖅᓴᐃᓂᖅ ᒪᑭᒪᒐᓱᐊᕈᑎᓄᑦ, ᒪᓕᒐᒃᑯᑦ ᐊᒻᒪᓗ 

ᐃᓄᓕᕆᔨᒃᑯᑎᒍᑦ ᖃᓄᐃᓐᓂᐅᔪᑦ ᐃᑲᔪᖅᑕᐅᙱᓗᐊᖅᑐᓄᑦ ᓄᓇᕗᒻᒥ ᐱᔾᔪᑎᒋᓗᐊᖅᑐᒋᑦ 

ᐅᑭᐅᖏᒎᖅᑐᑦ, ᑎᒥᒥᒍᑦ ᐊᔪᕈᑎᓖᑦ ᐊᒻᒪᓗ ᐊᕐᓇᐅᓂᖏᒍᑦ ᐊᖑᑕᐅᓂᖏᒍᓪᓗ.  

 ᐃᓐᓇᐃᑦ ᐊᖏᕐᕋᖃᖅᑎᑕᐅᔪᑦ ᑲᒪᒋᔭᐅᑦᑎᐊᕐᓂᖏᑦ– ᐊᑐᐃᓐᓇᐅᑎᑦᑎᓂᖅ ᐃᓪᓗᓂᑦ ᐊᒻᒪᓗ 

ᐊᓯᐊᒎᖅᑐᒃᑯᑦ ᐃᓚᔮᕇᓄᑦ ᑲᒪᑦᑎᐊᕐᓂᒃᑯᑦ ᑕᐃᒃᑯᓄᖓ ᑎᒥᒥᒍᑦ ᐊᔪᕈᑎᓕᓐᓂᑦ ᐊᒻᒪᓗ/ᐅᕝᕙᓘᓐᓃᑦ 

ᐃᓱᒪᒋᒎᖅᑐᓂᒃ ᐊᒻᒪᓗ ᐃᑲᔪᖅᓱᖅᑐᑎᒃ ᓄᓇᓕᒻᒥᐅᑎᒎᖅᑐᓂᒃ ᐊᖏᕐᕋᒥ ᑲᒪᑦᑎᐊᕐᓂᒃᑯᑦ 

ᐃᓐᓇᑐᖃᐅᔪᓂᑦ.  

 ᐃᖅᑲᖅᑐᐃᕕᒃᑯᑎᒍᑦ ᑲᒪᒋᔭᐅᔪᑦ – ᐊᑐᐃᓐᓇᐅᑎᑦᑎᓂᖅ ᐱᔨᑦᓯᕋᐅᑎᓂᒃ, ᓴᐳᔾᔨᔾᔪᑎᓂᒃ ᐊᒻᒪᓗ 

ᐃᓱᒪᓕᐅᕈᑕᐅᕙᑦᑐᓂᒃ ᐃᑲᔪᖅᓱᖅᑐᑎᒃ ᐃᓐᓇᕐᓂᒃ ᑲᒪᒋᔭᐅᒋᐊᓕᓐᓂᑦ ᐊᔪᕈᑎᖃᕐᓂᖏᓐᓄᑦ.  

ᐃᓄᓕᕆᔨᒃᑯᑦ ᐊᒡᒍᑦᑐᖅᓯᒪᔪᖁᑎᖓ ᐱᓕᕆᖃᑎᖃᑦᑎᐊᖅᐸᑉᐳᑦ ᐊᒻᒪᓗ ᐃᓚᖏᓐᓂᑦ ᓱᕈᓰᑦ ᑲᒪᒋᔭᐅᔪᑦ, 

ᑎᒍᐊᙳᐊᖃᖅᑐᓂᑦ, ᐊᓯᖏᓐᓂᑦ ᓄᓇᓕᖕᓂ ᐃᓚᒋᔭᐅᖃᑕᐅᔪᓂᑦ, ᐃᓐᓇᑐᖃᕐᓂᑦ ᐊᒻᒪᓗ ᐊᓯᖏᓐᓂᑦ 

ᑎᒍᒥᐊᖅᑎᐅᖃᑕᐅᔪᓂᑦ ᐃᓗᐊᓂ ᐊᒻᒪᓗ ᓯᓚᑖᓂ ᓄᓇᕗᑦ ᓴᖅᑭᔮᖅᑎᑦᑎᓪᓗᑎᒃ ᐱᓕᕆᐊᓂᑦ ᐊᒻᒪᓗ 

ᐱᔨᑦᓯᕋᐅᑎᓂᒃ.  

 

ᐃᓚᖓ 1 ᐊᒻᒪᓗ ᓇᓗᓇᐃᔭᐅᑦ 1 ᐊᒻᒪᓗ 2 ᐊᑖᓂ ᓇᓗᓇᐃᖅᓯᕗᖅ ᓇᐃᓈᖅᓯᒪᔪᒻᒪᕆᓐᓂᑦ ᐊᒡᒍᖅᑐᖅᓯᒪᔪᒥᑦ 

ᖃᓄᐃᓕᐅᕈᑕᐅᓚᐅᖅᑐᓂᑦ ᑎᑭᑦᑐᒍ ᒫᔅᓯ 31, 2015.  

 

ᐃᓚᖓ 1. ᐃᓄᓕᕆᔨᒃᑯᑦ ᐊᕕᑦᑐᖅᓯᒪᔪᖁᑎᖓᓂ ᖃᓄᐃᓕᐅᕈᑕᐅᓚᐅᖅᑐᑦ ᑎᑭᑦᑐᒍ ᒫᔅᓯ 31, 2015  

ᖃᓄᐃᓐᓂᐅᔪᖅ  ᑲᑎᑦᑐᒋᑦ ᐳᓴᖏᑦ 

ᐊᒥᓲᓂᖏᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ  333 100% 

ᐊᒥᓲᓂᖏᑦ ᐊᖑᑏᑦ ᐱᔨᑦᓯᖅᑕᐅᖃᑦᑕᖅᑐᑦ 176 53% 

ᐊᒥᓲᓂᖏᑦ ᐊᕐᓇᐃᑦ ᐱᔨᑦᓯᖅᑕᐅᖃᑦᑕᖅᑐᑦ 157 47% 

ᐊᒥᓲᓂᖏᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ 

ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᓯᒪᔪᒃᑯᑦ 

173 51% 

ᐊᒥᓲᓂᖏᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ 

ᐊᖏᕈᑎᒃᑰᖅᑐᑦ 

163 49% 

ᐊᒥᓲᓂᖏᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᓄᓇᕗᒻᒥ 276 83% 

ᐊᒥᓲᓂᖏᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᓄᓇᕗᑦ 

ᓯᓚᑖᓂ 

57 17% 

ᐊᒥᓲᓂᖏᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᓄᓇᕗᒻᒥ 

ᐊᖓᔪᖅᑳᖏᓐᓄᑦ ᐅᕝᕙᓘᓐᓃᑦ ᐃᓚᒋᔭᖏᓐᓄᑦ 

125 38% 

ᐊᒥᓲᓂᖏᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᓄᓇᕗᒻᒥ 

ᑎᒍᐊᙳᐊᖑᖃᑦᑕᖅᑐᑦ ᐊᖏᕐᕋᕆᔭᐅᔪᓂᑦ  

151 45% 

ᐊᒥᓲᓂᖏᑦ ᐃᓐᓇᐃᑦ ᐱᔨᑦᓯᖅᑕᐅᖃᑦᑕᖅᑐᑦ  172 100% 

ᐊᒥᓲᓂᖏᑦ ᐃᓐᓇᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᓄᓇᕗᒻᒥ 78 45% 

ᐊᒥᓲᓂᖏᑦ ᐃᓐᓇᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᓄᓇᕗᑦ ᓯᓚᑖᓂ 94 55% 

ᐊᒥᓲᓂᖏᑦ ᑭᒃᑯᑐᐃᓐᓇᐃᑦ ᕿᒫᕕᓐᓅᖃᑦᑕᖅᑐᑦ ᐃᓚᔮᕇᑦ 

ᓂᖓᖅᑕᐅᕙᑦᑐᓄᑦ ᐱᓕᕆᐊᒃᑯᑦ  

505 100% 

ᐊᒥᓲᓂᖏᑦ ᐊᕐᓇᐃᑦ ᕿᒫᕕᓐᓅᖃᑦᑕᖅᑐᑦ  220 44% 

ᐊᒥᓲᓂᖏᑦ ᓱᕈᓰᑦ ᕿᒫᕕᓐᓅᖃᑦᑕᖅᑐᑦ ᐃᓚᖃᖅᑐᑎᒃ ᐊᖓᔪᖅᑳᒥᓂᒃ  285 56% 

ᑎᑎᖅᑲᐃᑦ ᐃᓚᖓᓃᑦᑐᑦ ᖁᓛᓂ ᓇᓗᓇᐃᔭᑦᑎᐊᖅᓯᒪᕗᑦ ᐊᒥᓲᓂᖅᓴᐃᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ 

ᑲᒪᒋᔭᐅᔭᕆᐊᓖᑦ ᐱᔨᑦᓯᖅᑕᐅᖃᑦᑕᕐᒪᑕ ᓄᓇᕗᒻᒥ. ᐊᒻᒪᓗ, ᐊᒥᓲᓂᖅᓴᐃᑦ ᐳᓴᓐᑎᖏᑎᒍᑦ ᓱᕈᓰᑦ ᐊᒻᒪᓗ 

ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᐊᖑᑕᐅᓪᓗᑎᒃ. ᑎᑎᖅᑲᖁᑎᓂᒃ ᓇᓗᓇᐃᖅᓯᓯᒪᒋᕗᖅ 

ᐊᔾᔨᒌᙱᕐᓂᖅᑕᖄᕐᔪᒻᒪᑦ 10%-ᒥᑦ ᐃᓐᓇᐃᑦ ᑲᒪᒋᔭᐅᖃᑦᑕᖅᑐᑦ ᓄᓇᕗᒻᒥ ᑕᑯᓐᓇᖅᑐᒋᑦ ᑕᐃᒃᑯᐊ 

ᓯᓚᑖᓅᖅᑕᐅᕙᑦᑐᑦ ᓄᓇᕗᑦ. ᑭᖑᓪᓕᖅᐹᒥᓕ, ᑕᐅᑐᓐᓂᖅᓴᐅᕗᒍᑦ ᐊᒥᓲᓂᖏᓐᓂᑦ ᓱᕈᓯᕐᓂᑦ ᖃᓄᑎᒋᑐᐃᓐᓇᖅ 

ᕿᒫᕕᓐᓃᖃᑎᖃᖃᑦᑕᖅᑐᓂᒃ ᐊᖓᔪᖅᑳᒥᓂᒃ, ᐊᑭᓐᓂᖓᓂ ᐄᑉᐳ 1 ᐊᒻᒪᓗ ᒫᔅᓯ 31, 2015, 56%-

ᖑᓚᐅᖅᐳᑦ ᕿᒫᕕᓐᓅᖅᑐᑦ ᑲᑎᑦᑐᒋᑦ 285-ᖑᓪᓗᑎᒃ.  

ᖃᓄᐃᓕᐅᕐᓂᐅᓯᒪᔪᑦ ᐱᓕᕆᐊᒃᑯᑦ ᓄᓇᕗᒻᒥ ᐊᕕᑦᑐᖅᓯᒪᔪᑎᒍᑦ ᑐᓴᖅᑕᐅᒋᐊᖃᕆᕗᑦ ᐊᑖᓂᓗ ᓇᐃᓈᖅᓯᒪᕗᑦ 

ᒪᕐᕈᐃᓕᖅᑲᖓᔫᓐᓂᒃ ᑎᑎᖅᑐᒑᓐᓂᒃ ᐊᑖᓂ. ᓇᓗᓇᐃᔭᐅᑦ 1 ᑐᑭᓯᒋᐊᕈᑎᖃᖅᐳᖅ ᓱᕈᓰᑦ ᐱᔨᑦᓯᖅᑕᐅᕙᑦᑐᑦ 

ᓄᓇᕗᒻᒥ ᐊᒡᒍᖅᓯᒪᔪᑎᒍᑦ ᐊᒻᒪᓗ ᓇᓗᓇᐃᔭᐅᑦ 2 ᑐᑭᓯᒋᐊᕈᑎᖃᖅᑐᓂ ᐃᓐᓇᐃᑦ ᐱᔨᑦᓯᖅᑕᐅᕙᓐᓂᖏᓐᓂᑦ 

ᓄᓇᕗᒻᒥ ᐊᒡᒍᖅᓯᒪᔪᒃᑰᖅᑐᑎᒃ. 

 

 
 

ᑐᑭᓯᒋᐊᕈᑏᑦ ᖁᓛᓂ ᓇᓗᓇᐃᖅᓯᕗᑦ ᐊᒥᓲᓂᖅᐹᖑᔪᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᖅᑕᐅᖃᑦᑕᖅᑐᑦ 

ᐃᖃᓗᓐᓂ 119 ᐅᕝᕙᓘᓐᓃᑦ 36% ᑲᑎᑦᑐᒋᑦ, ᒪᓕᑦᑐᑎᒃ ᕿᑭᖅᑖᓗᒻᒥ 93 ᐅᕝᕙᓘᓐᓃᑦ 28% 

*ᑲᑎᓕᒫᖅᖢᒋᑦ ᐃᓐᓇᐃᑦ ᓇᐃᓴᖅᑕᐅᓯᒪᔪᑦ ᓇᓗᓇᐃᔭᐅᑦ 2−ᒥᒃ ᐊᔾᔨᒋᖏᓚᖓ ᐃᓚᖓᓂ 1−ᒥᑦ ᐊᐅᓚᑦᑎᓂᕐᒧᑦ ᐊᕐᕌᒍᑕᒫᒧᓪᓗ 

ᑲᒪᒋᔭᐅᕙᒃᑐᑦ 14−ᓄᑦ ᓅᑕᐅᓚᐅᕐᓂᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. 

 
 

ᑖᓐᓇ ᓇᓗᓇᐃᔭᐅᑦ ᓇᓗᓇᐃᖅᓯᕗᖅ ᐊᑦᑎᓐᓂᖅᐹᖑᓪᓗᑎᒃ ᐃᓐᓇᐃᑦ ᐱᔨᑦᓯᖅᑕᐅᕙᑦᑐᑦ ᕿᑭᖅᑖᓗᒻᒥ, 

ᑭᖑᓪᓕᐅᓪᓗᓂ ᕿᑎᕐᒥᐅᑦ ᐊᒻᒪᓗ ᐊᒥᓲᓂᖅᐹᖑᓪᓗᑎᒃ ᐃᓐᓇᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᑭᕙᓪᓕᕐᒥ. ᑖᒃᑯᐊ 

ᑎᑎᖅᑲᐃᑦ ᐃᑲᔫᑎᖃᕈᓐᓇᖅᐳᑦ ᐱᓕᕆᐊᒃᑯᑦ ᑐᕌᒐᕆᔭᐅᒐᓱᐊᖅᑐᓂᒃ ᐱᓕᕆᐊᖃᖅᑎᓪᓗᒋᑦ ᐊᒻᒪᓗ 

ᑮᓇᐅᔭᓕᕆᑎᓪᓗᒋᑦ ᕿᓂᖅᑎᓪᓗᒋᓪᓗ ᐅᑎᖅᑎᑕᐅᖁᔭᐅᔪᓂᑦ ᐃᓱᒫᓘᑎᖃᖅᑎᓪᓗᒋᑦ ᖃᐅᔨᒪᔭᐅᒋᐊᖃᖅᐳᖅ 

ᐊᒥᓲᓂᖅᓴᐃᑦ ᐃᓐᓇᐃᑦ ᐱᔨᑦᓯᖅᑕᐅᖃᑦᑕᖅᑐᑦ ᑕᐃᑲᙵᑦ ᐊᐅᓪᓚᖅᑎᑕᐅᖃᑦᑕᕐᒪᑕ ᓄᓇᕗᑦ ᓯᓚᑖᓄᑦ 

ᐱᔨᑦᓯᖅᑕᐅᔭᖅᑐᖅᑐᑎᒃ.  

 

ᓱᕈᓯᕐᓂᑦ ᓴᐳᔾᔨᓂᕐᒧᑦ ᐱᔨᓯᑦᕋᐅᑏᑦ 

ᓱᕈᓯᕐᓂᑦ ᓴᐳᔾᔨᓂᕐᒧᑦ ᐱᔨᑦᓯᕈᑎᖃᖅᐸᑉᐳᑦ ᐊᑖᒍᑦ ᓄᓇᕗᒻᒥ ᓄᑕᖅᑲᓕᕆᔨᒃ ᐃᓚᒌᒃᑐᓕᕆᔨᓪᓗ ᐱᖁᔭᖓᓐᓂᒃ 

(ᒫᓐᓇᒥᑦ ᒫᔅᓯ 7, 2014-ᒧᑦ). ᐱᖁᔭᖅ ᓴᖅᑭᑕᐅᓯᒪᕗᖅ ᐅᑉᐱᕈᓱᑦᑐᑎᒃ ᐃᓚᔮᕇᑦ ᐱᒻᒪᕆᐅᓂᖅᐸᐅᒻᒪᑕ 

ᐃᓅᓯᕐᒥ ᐊᒻᒪᓗ ᖃᓄᐃᙱᑦᑎᐊᖁᓪᓗᒋᑦ ᐃᑲᔪᖅᓱᖅᑕᐅᒋᐊᖃᖅᐳᑦ ᐱᔭᖏᖅᓴᖅᑕᐅᓗᑎᓪᓗ.  

ᐱᖁᔭᖅ ᐃᓕᑕᖅᓯᕗᖅ ᓱᕈᓰᑦ ᓴᐳᔾᔭᐅᒋᐊᖃᕐᓂᖏᓐᓂᑦ ᐱᓂᕐᓗᑦᑕᐅᖁᓇᒋᑦ, ᐋᓐᓂᖅᑕᐅᖁᓇᒋᑦ, 

ᖁᓄᔪᓐᓂᐊᖅᑕᐅᖁᓇᒋᑦ ᐅᕝᕙᓘᓐᓃᑦ ᑎᒥᑭᒍᑦ ᑲᒪᒋᔭᐅᒐᓱᐊᖅᑎᓪᓗᒋᑦ, ᐃᑉᐱᒋᔭᐅᑎᓐᓇᒋᑦ; ᐊᒻᒪᓗ 

ᑕᐅᑐᑦᑎᑕᐅᖏᓐᓇᖃᑦᑕᖅᑎᓪᓗᒋᑦ ᐃᓚᔮᕇᑦ ᓂᖓᖅᑐᓂᒃ ᐊᒻᒪᓗ ᐊᓐᓄᕌᖃᙱᙳᐊᖅᑐᓂᒃ 

ᓴᖅᑮᔮᕐᕕᐅᖃᑦᑕᐃᓐᓇᖅᑎᓪᓗᒋᑦ. ᓄᓇᕗᒻᒥ ᐱᖁᔭᖅ ᐃᓗᓕᖃᕐᓂᖅᓴᐅᕗᖅ ᐊᓯᖏᑦ ᑲᓇᑕᒥ ᓄᓇᓖᑦ 

ᑕᐅᑐᑦᑐᒋᑦ ᐊᒻᒪᓗ ᐅᖃᖅᓯᒪᓪᓗᓂ ᐱᖁᔭᖅ ᐊᑐᖅᑕᐅᓂᐊᕐᒪᑦ ᐊᒻᒪᓗ ᒪᓕᖁᔭᐅᓪᓗᓂ ᐃᓄᐃᑦ 

ᐃᓅᓯᓕᕆᓂᕐᒧᑦ ᐅᑉᐱᕆᔭᖏᓐᓂᑦ:  

(ᐃ) ᐃᓅᖃᑎᒌᑦᓯᐊᕐᓂᖅ (ᐃᓱᒪᒋᔭᖃᑦᑎᐊᕐᓂᖅ ᐊᓯᒥᓂᒃ, ᐊᐃᑉᐸᕇᑦᑐᑦ ᐊᒻᒪᓗ ᑲᒪᑦᑎᐊᕐᓂᖅ 

ᐊᓯᒥᓂᒃ); 

(ᐱ) ᑐᙵᓇᕐᓂᖅ (ᓴᖅᑭᔮᖅᑎᑦᑎᓂᖅ ᐱᔪᒥᓇᖅᑐᒥᑦ ᒪᑐᐃᖓᑦᑎᐊᕐᓂᒃᑯᑦ, ᑐᙵᓱᑦᑎᑦᑎᓂᒃᑯᑦ ᐊᒻᒪᓗ 

ᐃᓚᓕᐅᔾᔨᖃᑦᑕᕐᓂᒃᑯᑦ); 

(ᑎ) ᐱᔨᑦᓯᕐᓂᖅ (ᐱᔨᑦᓯᖃᑦᑕᕐᓂᖅ ᐊᒻᒪᓗ ᓱᓇᖃᖅᑎᑦᑎᖃᑦᑕᕐᓂᖅ ᐃᓚᔮᒥᓄᑦ ᐅᕝᕙᓘᓐᓃᑦ 

ᓄᓇᓕᒻᒥᐅᖃᑎᒥᓐᓄᑦ, ᑕᒪᒃᑮᓪᓘᓐᓃᒃ);  

(ᑭ) ᐋᔩᖃᑎᒌᓐᓂᖅ (ᐃᓱᒪᓕᐅᕈᓐᓇᕐᓂᖅ ᐅᖃᓪᓚᖃᑎᒌᓐᓂᒃᑯᑦ ᐊᒻᒪᓗ ᐊᖏᖃᑎᒌᓐᓂᒃᑯᑦ);  

(ᒋ) ᐱᓕᒻᒪᒃᓴᕐᓂᖅ ᐅᕝᕙᓘᓐᓃᑦ ᐱᔭᕆᐅᖅᓴᓂᖅ (ᐱᕙᓪᓕᐊᑎᑦᑎᓂᖅ ᖃᐅᔾᔨᑎᒥᓐᓂᒃ 

ᐃᓕᒐᓱᐊᕐᓂᒃᑯᑦ, ᐊᒃᓱᕈᕐᓂᒃᑯᑦ ᐊᒻᒪᓗ ᑲᔪᓯᒋᐊᖅᑎᑦᑎᓂᒃᑯᑦ);  

(ᒥ) ᐱᓕᕆᖃᑎᒌᓐᓂᖅ ᐅᕝᕙᓘᓐᓃᑦ ᐃᑲᔪᖃᑎᒌᓐᓂᖅ (ᑲᑐᔾᔨᓪᓗᑎᒃ ᐱᓕᕆᖃᑎᒌᓐᓂᖅ 

ᑕᐃᑯᖓᒃᓴᐃᓐᓇᖅ ᐱᓇᓱᐊᕐᓂᖃᖅᑐᓄᑦ); ᐊᒻᒪᓗ  

(ᓂ) ᖃᓄᖅᑑᕐᓂᖅ (ᓄᑖᓂᒃ ᐆᑦᑐᕈᓐᓇᕐᓂᖅ ᐊᒻᒪᓗ ᐊᑑᑎᖃᑦᑎᐊᕋᓱᐊᕐᓂᖅ).  

ᐃᓚᓕᐅᑎᓪᓗᒋᑦ ᖁᓛᓂ ᐅᖃᐅᓯᐅᓯᒪᔪᓄᑦ ᐃᓄᐃᑦ ᐅᑉᐱᕆᔭᖏᑦ, ᐱᖁᔭᖅ ᐅᖃᖅᓯᒪᓪᓗᓂ ᐊᑖᓂ ᐃᓄᐃᑦ 

ᐅᑉᐱᕆᔭᖏᑦ ᐊᑐᖅᑕᐅᖁᔭᐅᕗᑦ ᐅᕝᕙᓘᓐᓃᑦ ᐃᓚᓕᐅᔾᔭᐅᖁᔭᐅᔪᑦ ᐊᓪᓚᕝᕕᓕᕆᔾᔪᑎᓄᑦ ᐅᕝᕙᓘᓐᓃᑦ 

ᑐᑭᓕᐅᖅᑕᐅᓂᖏᓐᓄᑦ  ᐊᖏᕈᑎᐅᑉ:  

(ᐃ) ᐃᓄᖑᖅᓴᐃᓂᖅ (ᐱᕈᖅᓴᐃᑦᑎᐊᕐᓂᖅ ᐅᕝᕙᓘᓐᓃᑦ ᐱᕈᖅᓴᐃᓂᖅ ᐃᓚᓕᐅᑎᑦᑎᐊᕈᓐᓇᖅᑐᒥᑦ   

ᐊᑑᑎᖃᑦᑎᐊᕐᓗᓂ ᐃᓅᓯᕐᒥᑦ); 



 

12 | P a g e  
 

(ᐱ) ᐃᓄᑦᑎᐊᕙᐅᓇᓱᐊᕐᓂᖅ (ᐱᓕᐊᖃᖅᑐᑦ ᐱᐅᔪᒧᑦ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖃᙱᑦᑐᒧᑦ 

ᐃᓅᓯᕐᒧᑦ; 

(ᑎ) ᐱᔾᔪᑎᖓᓂ ᕿᓂᕆᐊᖃᖅᑐᒍ (ᐱᒻᒪᕆᐅᓂᖓ ᖃᐅᔨᕆᐊᖃᕐᓂᐅᑉ ᐊᒻᒪᓗ ᐱᓕᕆᐊᖑᒋᐊᖃᕐᓂᐅᑉ 

ᐱᔾᔪᑕᐅᓪᓗᐊᑕᖅᑐᒧᑦ ᐱᑦᑎᐊᙱᑦᑐᒥᑦ ᐃᓕᖅᑯᓯᖃᖅᑐᓄᑦ ᐅᕝᕙᓘᓐᓃᑦ ᖃᓄᐃᓐᓂᐅᔪᓄᑦ).  

ᓱᕈᓯᕐᓂᑦ ᓴᐳᔾᔨᓂᕐᒧᑦ ᐱᔨᑦᓯᕐᓃᑦ ᐊᐅᓚᑕᐅᕗᑦ ᐃᓄᓕᕆᔨᒃᑯᑦ ᐊᒡᓚᕝᕕᒻᒪᕆᖓᓂᑦ ᐃᖃᓗᖕᓂ ᐊᒻᒪᓗ 

ᓴᖅᑭᔮᖅᑎᑕᐅᕙᑦᑐᑎᒃ ᓄᓇᓕᖕᓂ ᐃᓄᓕᕆᔨᓄᑦ 25-ᓐᓂᒃ ᓄᓇᓕᖕᓂ ᐃᓄᓕᕆᖃᑦᑕᖅᑐᑎᒃ. ᐅᑯᓂᖓ 

ᓴᖅᑭᔮᖅᑎᑦᑎᖃᑦᑕᖅᐳᑦ:  

 ᓴᐳᔾᔨᕙᑉᐳᑦ ᐱᔨᑦᓯᕋᖅᑐᑎᒃ ᓱᕈᓯᕐᓂᒃ ᐊᒻᒪᓗ ᒪᒃᑯᑦᑐᓂᑦ, ᐅᓗᕆᐊᓇᖅᑐᒦᒍᓐᓇᖅᑐᓂᒃ ᐃᓐᓇᕐᓂᒃ, 

ᐃᓐᓇᑐᖃᕐᓂᓪᓗ; 

 ᑎᒍᐊᙳᐊᖃᑦᑕᕐᓂᕐᒧᑦ ᐊᒻᒪᓗ ᑎᒍᐊᖃᑦᑕᕐᓂᕐᒧᑦ ᐱᔨᑦᓯᕋᖅᑐᑎᒃ; 

 ᐃᓚᔮᕇᑦ ᓂᖓᖅᑎᓪᓗᒋᑦ ᐱᓕᕆᐊᖃᖃᑦᑕᖅᑐᑎᒃ, ᐃᑲᔪᖅᑕᐅᒋᐊᓕᓐᓂᑦ ᓇᓗᓇᐃᖅᓯᖃᑦᑕᖅᑐᑎᒃ 

ᐊᒻᒪᓗ ᐃᑲᔪᖅᓱᖃᑦᑕᖅᑐᑎᒃ ᐱᔨᑦᓯᖅᑐᑎᒃ; ᐊᒻᒪᓗ  

 ᐃᓚᔮᕇᓂᒃ ᐃᑲᔪᖅᑎᐅᓪᓗᑎᒃ, ᐃᑲᔪᖅᓱᖅᑎᐅᓪᓗᑎᒃ ᐊᒻᒪᓗ ᐃᑲᔪᖅᑕᐅᒋᐊᓕᓐᓂᑦ 

ᓇᓗᓇᐃᖅᓯᖃᑦᑕᖅᑐᑎᒃ ᐱᔨᑦᓯᖅᑐᑎᒃ.  

ᐱᓕᕆᖃᑕᐅᓲᖑᒋᕗᑦ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒥᑦ ᐊᒻᒪᓗ ᓄᓇᓕᒻᒥᐅᓂᑦ ᐃᑲᔪᖅᓱᖅᐸᑦᑐᑎᒃ 

ᐃᓚᓕᐅᔾᔭᐅᓪᓗᓂ ᑐᐊᕕᕐᓇᖅᑐᓕᕆᔪᓄᑦ ᓄᓇᓕᓕᒫᓂ ᐊᒻᒪᓗ ᐊᖃᓯᖏᓐᓂᑦ ᓄᓇᓕᒻᒥᐅᓂᑦ 

ᐃᑲᔪᖅᓱᖅᐸᑦᑐᑎᒃ ᓄᓇᖅᑲᑎᖏᓐᓂᑦ ᐃᑲᔪᖃᑦᑕᖅᑐᑎᒃ.  

ᓄᓇᓕᖕᓂ ᐃᓄᓕᕆᔩᑦ ᐱᑐᐃᓐᓇᐅᙱᑦᑐᒃᑯᑦ ᐃᓕᓐᓂᐊᖅᑎᑕᐅᓯᒪᕗᑦ ᐊᒻᒪᓗ ᑎᒃᑯᐊᖅᑕᐅᓯᒪᒋᐊᖃᖅᐳᑦ 

ᐅᕝᕙᓘᓐᓃᑦ ᐱᔪᓐᓇᐅᑎᖃᖅᑎᑕᐅᓲᖑᕗᑦ ᑐᑭᒧᐊᖅᑎᒧᑦ ᓱᕈᓯᕐᓄᑦ ᐊᒻᒪᓗ ᐃᓚᔮᕇᑦᑐᓕᕆᔨᒃᑯᓐᓄᑦ 

ᐱᔨᑦᓯᕈᓐᓇᖁᓪᓗᒋᑦ ᐋᖅᑭᒃᑕᐅᓯᒪᔪᒥᑦ ᐊᖏᕈᒻᒥᑦ.  

ᒫᔅᓯ 31, 2015-ᒧᑦ, 55-ᖑᓚᐅᖅᐳᑦ ᓄᓇᓕᖕᓂ ᐃᓄᓕᕆᔩᑦ ᐃᖅᑲᓇᐃᔭᖅᑐᑦ ᓄᓇᕗᒻᒥ.  

ᓄᓇᓕᖕᓂ ᐃᓄᓕᕆᔩᑦ ᐊᒃᓱᕈᕐᓇᖅᑐᓕᕆᕙᑉᐳᑦ. ᐊᒥᓱᑦ ᐃᖅᑲᓇᐃᔭᖃᑦᑕᖅᐳᑦ ᐅᖓᓯᑦᑐᒥᑦ ‘ᐃᓄᑑᔾᔨᓪᓗᑎᒃ’ 

ᓄᓇᓕᖕᓂ ᐊᓯᖏᓪᓗ ᐊᖏᓂᖅᓴᓃᑦᑐᑦ ᐱᓕᕆᐊᖃᖅᐸᑉᐳᑦ ᐅᖓᑕᐅᔾᔨᓗᐊᖅᑐᒻᒪᕆᓐᓂᑦ ᑲᓇᑕᒥ 

ᒪᓕᑦᑕᐅᕙᑦᑐᓂᒃ. ᑕᒪᓐᓇ ᐊᒃᓱᕈᕐᓇᒃᑲᓐᓂᕈᑎᒋᕚ ᑕᒪᒃᑯᐊ ᐱᔭᒃᓴᖃᕐᓂᖏᑦ ᑕᐃᒪᐃᓕᖓᐃᓐᓇᕐᒪᖓ ᖁᓛᓂ 

ᐅᖃᖅᓯᒪᒻᒪᑦ ᑕᐃᒫᒃ ᐱᓕᕆᐊᖃᕐᓂᖅᓴᐅᓕᖃᑦᑕᖅᐳᑦ ᐱᒻᒪᕆᐅᔪᓂᑦ ᐊᒻᒪᓗ ᐅᕝᕙᓘᓐᓃᑦ ᑐᐊᕕᕐᓇᖅᑐᓂᒃ 

ᐱᕕᒃᓴᖃᓗᐊᕈᓐᓃ*ᑐᑎᒃ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐊᑐᕆᐊᖃᖅᑕᖏᓐᓂᑦ. ᐃᖅᑲᓇᐃᔭᖅᑎᖅᓯᐅᕐᓂᖅ ᐊᒻᒪᓗ 

ᐃᖅᑲᓇᐃᔭᖅᑎᓂᒃ ᐱᓯᒪᑦᑏᓐᓇᕋᓱᓐᓂᖅ ᐊᒃᓱᕈᕈᑕᐅᕙᑉᐳᖅ, ᑕᑯᓐᓇᖅᑐᒍ ᐃᖅᑲᓇᐃᔮᑉ ᖃᓄᐃᑦᑑᓂᖓ ᐊᒻᒪᓗ 

ᐊᑐᒃᑲᓐᓂᕋᒃᓴᖃᓗᐊᙱᑦᑐᑎᒃ, ᐱᓗᐊᖅᑐᒥ ᐅᖓᓯᑦᑐᒦᓐᓂᖅᓴᓄᑦ ᓄᓇᓕᓐᓄᑦ.  

ᖃᐅᔨᓴᖅᑕᐅᔪᖃᖅᑎᓪᓗᒍ ᖃᐅᔨᑉᐸᑕ ᓱᕈᓯᖅ ᓴᐳᔾᔭᐅᒋᐊᖃᖅᑐᖅ, ᐅᕝᕙᓘᓐᓃᑦ ᓱᕈᓯᖅ 

ᓴᐳᔾᔭᐅᒋᐊᖃᙱᒃᑲᓗᐊᖅᑐᓂ ᑭᓯᐊᓂ ᐃᓚᖏᑦ ᐅᕝᕙᓘᓐᓃᑦ ᒪᒃᑯᑦᑐᖅ ᐃᑲᔪᖅᓱᖅᑕᐅᒋᖃᖅᐸᑦ, ᓱᕈᓯᖅ 

ᐃᓕᑕᕆᔭᐅᓕᓲᖑᕗᖅ ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐱᔨᑦᓯᕋᖅᑎᒃᑯᑎᒍᑦ (ᑕᑯᒋᐊᕈᓐᓇᖅᑕᐃᑦ ᐃᓚᖓ 5). 

ᑎᑭᒃᑐᒍ ᒫᔅᓯ 31, 2015 ᐊᒥᓲᓂᖅᓵᕐᔫᓚᐅᖅᐳᑦ ᓱᕈᓅᓰᑦ ᐱᔨᑦᓯᖅᑕᐅᔪᑦ ᐃᖅᑲᖅᑐᐃᕕᒃᑯᑎᒍᑦ 

ᐋᖅᑭᒃᑕᐅᓯᒪᔪᒃᑯᑦ (173) ᐊᒻᒪᓗ ᐊᖏᕈᑎᒃᑯᑦ (163).  

 

ᐅᓂᒃᑳᓕᐊᑦ ᐊᒻᒪᓗ ᖃᐅᔨᓴᖅᑕᐅᔪᕕᓃᑦ ᐱᓂᕐᓗᒐᓱᒋᔭᐅᓯᒪᔪᑦ 

ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐱᔨᑦᓯᕋᕐᓂᕐᒧᑦ ᐱᖁᔭᖅ ᐅᖃᖅᓯᒪᕗᖅ ᑭᒃᑯᓕᒫᑦ ᑲᖐᓱᑦᑐᑦ ᓱᕈᓯᕐᒥᑦ 

ᐱᓂᕐᓗᑦᑐᖃᕆᐊᖓ ᐅᕝᕙᓘᓐᓃᑦ ᐃᑉᐱᒋᔭᐅᑦᑎᐊᙱᒋᐊᖓ ᐅᖃᕆᐊᖃᖅᐳᖅ ᐃᓱᒫᓘᑎᖃᕐᓂᕋᕐᓗᓂ ᓱᕈᓯᕐᓂᑦ 

ᓴᐳᔾᔨᔨᒧᑦ. ᐱᖁᔭᖅ ᐅᖃᖅᓯᒪᒋᕗᖅ ᐅᖃᐅᓯᐅᔪᓕᒫᑦ ᑲᖐᒋᔭᐅᔪᒧᑦ ᓱᕈᓯᕐᒥᑦ ᐱᓂᕐᓗᑦᑐᖃᕆᐊᖓ ᐅᕝᕙᓘᓐᓃᑦ 

ᐃᑉᐱᒋᔭᐅᑦᑎᐊᙱᑦᑐᖃᕆᐊᖓ ᓱᕈᓯᕐᓂᑦ ᓴᐳᔾᔨᔨᒧᑦ ᖃᐅᔨᓴᖅᑕᐃᓐᓇᐅᒋᐊᖃᖅᐳᑦ. ᓱᕈᓯᕐᓄᑦ ᐊᒻᒪᓗ 

ᐃᓄᓕᕆᔨᒃᑯᑦ ᐊᔪᓚᐅᖅᐳᑦ ᐱᔪᓐᓇᕆᐊᖓ ᖃᑦᑎᓪᓚᑦᑖᖑᒻᒪᖔᑕ ᐅᖃᐅᓯᐅᓚᐅᖅᑐᓂᑦ ᐊᒻᒪᓗ 

ᖃᐅᔨᓴᖅᑕᐅᓚᐅᖅᑐᓂᑦ ᐊᑭᑯᓐᓂᖓᓂ ᐄᑉᐳ 1, 2014 ᐊᒻᒪᓗ ᒫᔅᓯ 31, 2015. ᑖᒃᑯᓄᖓ 

ᑎᑎᕋᖅᓯᒪᔪᖅᑕᖃᓕᓛᖅᐳᖅ ᖃᕋᓴᐅᔭᒃᑰᖅᑐᒥᑦ ᑐᑭᓯᒋᐊᕈᑎᖃᕐᕕᒻᒥᑦ ᐱᑕᖃᓕᑐᐊᖅᐸᑦ.  

ᐱᒻᒪᕆᐅᔾᔪᑎᖏᕚ ᓱᕈᓰᑦ ᓴᐳᔾᔭᐅᖁᔭᐅᓪᓗᑎᒃ ᓴᖅᑮᖁᔨᓪᓗᑎᒃ ᐱᓕᕆᐊᓂᑦ ᐊᒻᒪᓗ ᐱᔨᑦᓯᕈᑎᓂᑦ. ᐊᓯᖏᓐᓂᑦ 

ᓄᓇᓕᖕᓂ ᐱᕕᒃᓴᖃᖅᑎᑕᐅᓪᓗᑎᒃ ᐊᒻᒪᓗ ᖃᕋᓴᐅᔭᒃᑰᕈᑏᑦ ᐱᑕᖃᖅᑐᑎᒃ ᓄᐊᑦᑎᔾᔪᑕᐅᔪᓂᒃ ᑕᒪᒃᑯᓂᖓ 

ᑐᑭᓯᒋᐊᕈᑎᓂᒃ. ᑭᓯᐊᓂ, ᐃᓄᓕᕆᔨᑯᑦ ᑎᑎᖅᑲᓂᒃ ᐃᓚᓕᐅᔾᔨᔪᓐᓇᓚᐅᙱᓚᑦ ᑖᒃᑯᓄᙶᖓᔪᓂᑦ ᐄᑉᐳ 1, 

2014-ᒥ ᒫᔾᔨ 31, 2015-ᒧᑦ. ᐱᔪᓐᓇᕐᓂᖅ ᖃᓄᑐᐃᓐᓇᖅ ᑲᑎᖅᓱᐃᓪᓗᑎᒃ ᓲᕐᓗ ᓴᐳᔾᔭᐅᒋᐊᖃᓗᐊᖅᐸᑦᑐᑦ 

ᑕᐃᒃᑯᐊ ᓇᒻᒥᓂᖅ ᓴᐳᔾᔭᐅᔪᒪᔪᑦ ᐊᒻᒪᓗ ᐱᔾᔪᑎᒋᔭᖏᑦ ᐊᒻᒪᓗ ᐱᔾᔪᑕᐅᔪᑦ ᓇᒻᒥᓂᖅ ᓴᐳᔾᔭᐅᔪᒪᓂᕐᒧᑦ 

ᐸᕐᓇᐅᑎᖏᓐᓄᑦ ᐊᒻᒪᓗ ᐃᑲᔪᖅᓱᕐᓂᕐᒧᑦ ᐱᕙᓪᓕᐊᑎᑦᑎᑎᓪᓗᒋᑦ ᒪᓕᒍᓐᓇᖅᐳᖅ.  

 

ᓄᓇᓕᖕᓂ ᐃᓄᓕᕆᔩᑦ ᐊᖏᕈᑎᒃᑯᑦ ᒪᓕᑦᑐᑎᒃ ᐃᓱᒪᓕᐅᖃᑦᑕᕆᐊᖃᖅᐳᑦ ᒪᓕᑦᑐᒥᑦ ᐱᐅᓂᖅᐹᖑᒐᔭᖅᑐᒥᑦ 

ᓱᕈᓯᕐᒧᑦ. ᓄᓇᓕᖕᓂ ᐃᓄᓕᕆᔩᑦ ᐃᖅᑲᓇᐃᔮᖃᖅᐳᑦ ᐱᓕᕆᖃᑎᖃᖅᐸᑦᑐᑎᒃ ᓄᓇᓕᒻᒥᐅᓂᑦ ᐊᒻᒪᓗ 

ᐃᓚᐅᑎᑦᑎᕙᑦᑐᑎᒃ ᓱᕈᓰᑦ ᐊᖓᔪᖅᑳᖏᓐᓂᑦ, ᑲᒪᔨᖏᓐᓂᑦ, ᐃᓚᒋᔭᖏᓐᓂᑦ ᐊᒻᒪᓗ ᓄᓇᓕᒻᒥᐅᓂᑦ ᐊᑐᖅᑐᑎᒃ 

ᐃᓄᐃᑦ ᐃᓕᖅᑯᓯᑐᖃᖓᓐᓂᑦ ᐊᒻᒪᓗ ᐊᓯᖏᓐᓂᑦ ᐃᓅᓯᓕᕆᔾᔪᑎᐅᔪᓂᑦ. ᐃᓛᓐᓂᒃᑯᑦ ᐊᖏᖃᑎᒌᖃᑦᑕᙱᓚᑦ 

ᐊᒻᒪᓗ ᐱᓕᕆᖃᑎᒌᑦᑐᒻᒪᕆᐅᒋᐊᖃᖅᐸᑦᑐᑎᒃ ᖃᐅᔾᔨᑎᖃᕆᐊᖃᖅᑐᑎᓪᓗ ᐃᑲᔪᖅᓱᕐᓂᐊᕐᓗᑎᒃ ᓱᕈᓯᕐᓂᑦ 

ᐊᒻᒪᓗ ᐃᓚᔮᕇᓂᑦ ᓄᖅᑲᖓᑎᑦᑎᖁᓪᓗᒋᑦ ᐊᒻᒪᓗ ᓱᕈᓯᕐᓂᑦ ᓴᐳᔾᔭᐅᒋᐊᓕᓐᓂᑦ ᐅᖃᐅᓯᖃᖅᐸᑦᑐᑎᒃ. 

ᐱᓕᕆᕝᕕᐅᔪᖅ ᑲᔪᓯᓯᒪᕗᖅ ᐱᓕᕆᐊᖃᖅᑐᓂ ᐋᖅᑭᒋᐊᕆᐊᖃᖅᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 

ᐃᑲᔪᖅᓱᕐᓂᕐᒥᑦ ᐃᖅᑲᓇᐃᔭᖅᑎᓂᒃ ᑕᒪᑐᙶᖓᔪᓄᑦ, ᐊᒻᒪᓗ ᐊᑐᕋᒃᓴᓂᑦ ᑐᓂᔭᐅᖁᓪᓗᒋᑦ ᓄᓇᓕᑦᑎᒎᖓᔪᒃᑯᑦ 

ᐊᒻᒪᓗ ᐱᔨᑦᓯᖅᑕᐅᔪᓅᖓᔪᒃᑯᑦ ᐱᓕᕆᐊᖃᑦᑎᐊᕈᓐᓇᖁᓪᓗᒋᑦ.  

ᐱᖁᔭᖅ ᐃᑲᔪᖅᓱᕈᑕᐅᕗᖅ ᑕᒪᑐᒥᖓ ᐱᓕᕆᐊᖃᖅᑎᓪᓗᒋᑦ ᓇᒻᒥᓂᖅ ᐱᔪᒪᔭᕐᒥᒍᑦ ᐋᔩᖃᑎᒌᓐᓂᒃᑯᑦ 

ᓄᖅᑲᖓᑎᑦᑎᔾᔪᑕᐅᓇᓱᐊᕐᓂᐊᖅᑐᓄᑦ ᐊᒻᒪᓗ ᐸᕐᓇᐃᓂᕐᒧᑦ ᑲᒪᑦᑎᐊᕈᑕᐅᓂᐊᖅᑐᓄᑦ ᐊᖏᕈᑎᖃᕐᓗᑎᒃ 

ᐊᑐᖅᑕᐅᖁᔭᐅᓂᖅᓴᐅᔪᓂᑦ ᐋᖅᑮᒐᓱᐊᖅᑎᓪᓗᒋᑦ ᓱᕈᓯᕐᒥᑦ ᓴᐳᔾᔨᓂᕐᒨᖓᔪᓂᑦ. ᑭᓯᐊᓂᓕ, 

ᐊᖏᖃᑎᒌᒍᓐᓇᖏᑉᐸᑕ ᐊᒻᒪᓗ ᓱᕈᓯᖅ ᓱᓕ ᐅᓗᕆᐊᓇᖅᑐᒦᑐᐃᓐᓇᖅᐸᑦ, ᐃᖅᑲᖅᑐᐃᕕᒃᑯᑎᒎᖅᑎᑕᐅᓲᖑᕗᑦ 

ᖃᐅᔨᒐᓱᐊᕐᓂᐊᖅᑐᑎᒃ ᖃᓄᖅ ᐱᐅᓂᖅᐹᖑᒻᒪᖔᖅ ᓴᐳᔾᔨᔾᔪᑕᐅᓂᐊᖅᑐᖅ ᓱᕈᓯᕐᓂᑦ.  

ᐃᓄᒋᐊᓐᓂᖏᒎᖅᑐᑦ ᑕᐃᒃᑯᐊ ᐱᔨᑦᓯᖅᑕᐅᔪᑦ ᓱᕈᓯᕐᓄᑦ ᐊᒻᒪᓗ ᐃᓄᓕᕆᔨᒃᑯᑦ ᐱᔨᑦᑎᕐᓂᕐᒧᑦ ᐊᖏᕈᑎᒃᑯᑦ 

ᐃᓄᒋᐊᓐᓂᖅᐸᐅᕗᑦ ᑲᑎᓕᒫᖅᑐᒋᑦ ᓄᓇᕗᒻᒥᐅᑦ. ᓱᕈᓰᑦ ᐅᑭᐅᓖᑦ 0-ᒥᑦ 14-ᓄᑦ, 

ᐅᓗᕆᐊᓴᖅᑐᒦᒍᓐᓇᕐᓂᖅᐹᖑᔪᑦ, ᐊᒥᓲᓂᖅᐸᐅᕗᑦ ᓱᕈᓰᑦ ᓄᓇᕗᒻᒥ (ᑎᑎᖅᑐᒐᖓᓂ ᓇᓗᓇᐃᖅᓯᒪᔪᖅ 3). 

ᐱᒻᒪᕆᐅᕗᖅ ᐱᓕᕆᕝᕕᒃᑯᑎᒎᖅᑐᑦ ᐱᓕᕆᐊᑦ ᐋᖅᑭᑦᑎᐊᖅᑕᐅᒃᐸᑕ ᖃᐅᔨᒪᒋᐊᖁᓪᓗᒋᑦ ᑕᐃᒃᑯᐊ ᓱᕈᓰᑦ 

ᐱᔨᑦᓯᖅᑕᐅᑦᑎᐊᕋᓗᐊᕐᒪᖔᑕ ᖁᐊᖅᓵᕐᓇᙱᑦᑐᒦᓕᕋᔭᖅᖢᑎ ᐃᓕᓐᓂᐊᖅᑎᑕᐅᓗᑎᒃ 

ᐃᓅᓯᖃᑦᑎᐊᕈᓐᓇᕐᓂᕐᒥᑦ.  

http://livingdictionary.com/term/viewTerm.jsp?term=108451995282

ᐱᔨᑦᓯᕈᑏᑦ ᓱᕈᓯᕐᓄᑦ ᐊᒻᒪᓗ ᐃᓚᔮᖏᓐᓄᑦ 

ᐊᑖᒍᑦ ᓱᕈᓯᕐᓂᑦ ᐊᒻᒪᓗ ᐃᓄᓕᕆᔨᒃᑯᑦ ᐱᔨᑦᑎᕐᓂᕐᒧᑦ ᐊᖏᕈᑎᐅᑉ, ᐱᔨᑦᓯᕈᑕᐅᔪᑦ ᐊᒻᒪᓗ ᐃᑲᔫᑕᐅᔪᑦ 

ᐃᓚᔮᕇᓂᑦ ᐃᓚᓕᐅᔾᔨᔪᓐᓇᖅᐳᑦ (ᐃᑲᓚᖅᑲᓐᓂᕈᓐᓇᖅᑐᑎᓪᓗ) ᐊᑲᐅᙱᓕᐅᕈᑎᖃᖅᑐᓂᒃ ᐃᑲᔪᖃᑦᑕᕐᓂᕐᒥᒃ, 

ᑕᖃᐃᖅᓯᕆᐊᓕᓐᓂᑦ ᑲᒪᑦᑎᐊᕐᓂᕐᒥᑦ, ᐃᑲᔪᖅᓱᖅᑕᐅᔭᕆᐊᓕᓐᓂᑦ ᐊᔪᓕᕈᑎᖃᖅᓯᒪᔪᓂᑦ, ᐃᑲᔪᖅᑕᐅᒋᐊᓕᓐᓂᑦ 

ᐃᓚᒌᓂᑦ ᐋᓐᓂᐊᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐃᑲᔪᖅᓱᖅᕐᓂᕐᒥᑦ ᓱᕈᓯᕐᒥᑦ ᑎᒥᒥᒍᑦ ᐊᔪᕈᑎᖃᖅᑐᒥᑦ. 

ᑕᒪᒃᑯᓄᖓ ᐱᔨᑦᓯᖃᑦᑕᕈᓐᓇᖅᐳᑦ ᓱᕈᓰᑦ ᐊᖓᔪᖅᑲᖏᓐᓄᑦ ᐊᖏᕐᕋᐸᒥ ᑲᒪᒋᔭᐅᓗᑎᒃ, ᐃᓚᒋᔭᑕ ᐊᖏᕐᕋᖓᓂ, 

ᑎᒍᐊᙳᐊᕆᔭᐅᓗᑎᒃ (ᑲᒪᑎᑕᐅᔪᖅ ᖃᐅᔨᒪᔭᐅᓗᓂ ᓱᕈᓯᕐᒧᑦ ᐅᕝᕙᓘᓐᓃᑦ ᐃᓚᔮᖏᓐᓄᑦ), ᑎᒍᐊᙳᐊᕐᕕᒻᒥ, 

ᓱᕈᓯᒃᑯᕕᒻᒥ ᐅᕝᕙᓘᓐᓃᑦ ᒪᒥᓴᕐᕕᒻᒥ ᓄᓇᕗᑦ ᓯᓚᑖᓂ.  

ᐱᖁᔭᖅ ᐱᔭᖏᖅᓴᐃᔾᔪᑕᐅᕗᖅ ᓄᖅᑲᖓᑎᑦᑎᒐᓱᐊᕐᓂᕐᒥᑦ ᐊᒻᒪᓗ ᓄᖅᑲᖓᑎᑦᑎᑲᐅᑎᒋᒐᓱᐊᕐᓂᕐᒥᑦ 

ᓴᙱᓕᖅᐹᓪᓗᖁᓪᓗᒋᑦ ᐃᓚᔮᕇᑦ ᐊᒻᒪᓗ ᓄᖅᑲᖓᑎᑦᑎᓗᑎᒃ ᐱᓕᕆᐊᖃᕐᓗᑎᓪᓗ ᓱᕈᓯᕐᓂᑦ 

ᓴᐳᔾᔭᐅᒋᐊᓕᓐᓂᑦ ᐃᓱᒫᓘᑕᐅᔪᓂᑦ. ᐱᔨᑦᓯᖅᑕᐅᔪᓐᓇᖁᓪᓗᒋᑦ ᓱᕈᓰᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᔮᖏᑦ ᐊᑖᒍᑦ 

ᐊᖏᕈᑎᐅᑉ, ᐊᖏᕈᒻᒥᑦ ᐊᑎᓕᐅᕆᒋᐊᖃᖅᕈᐳᑦ ᓱᕈᓯᕐᒥᑦ ᑲᒪᔨᐅᔪᖅ ᐊᒻᒪᓗ ᑐᑭᒧᐊᖅᑎ, 

ᐃᖅᑲᖅᑐᐃᕕᒃᑯᓪᓘᓐᓃᑦ ᐋᖅᑮᔪᓐᓇᖅᐳᑦ ᐊᑐᖁᔭᐅᓂᐊᖅᑐᓂᒃ.  

 

ᐃᓚᖓ 2. ᓱᕈᓰᑦ ᐊᒻᒪᓗ ᐃᓚᔮᕇᑦ ᐱᔨᑦᓯᕈᑎᖏᑕ ᖃᓄᐃᓕᖓᓂᖏᑦ 

 

ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᓯᒪᔪᑦ  

 ᐱᔭᐅᓯᒪᔪᑦ 

 ᖃᐅᔨᓴᖅᑕᐅᖁᔭᐅᔪᑦ 

 ᓄᖅᑲᖅᑎᑕᐅᖁᔭᐅᔪᑦ 

 ᐱᓯᒪᔭᐅᑲᐃᓐᓇᖁᔭᐅᔪᑦ 

 ᐱᓯᒪᔭᐅᖏᓐᓇᖁᔭᐅᔪᑦ 

 

ᐊᖏᕈᑎᒃᑯᑦ ᓱᕈᓰ/ᒪᒃᑯᑦᑐᐃᑦ 

ᐊᖓᔪᖅᑳᖓᓄᑦ/ᐊᖓᔪᖅᑳᖏᓐᓄᒃ  

 ᓇᒻᒥᓂᖅ ᐃᑲᔪᕈᒪᔪᓄᑦ ᐱᖁᔭᖅ (ᓱᕈᓯᖅ 

ᐃᓱᒫᓗᓇᖅᑐᒦᒋᔭᐅᙱᑉᐸᑦ) 

 ᐸᕐᓇᐅᑎᒃᑯᑦ ᑲᒪᑦᑎᐊᕐᓂᕐᒧᑦ ᐱᖁᔭᖅ (ᓱᕈᓯᖅ 

ᐃᓱᒫᓗᓇᖅᑐᒦᒋᔭᐅᑉᐸᑦ)  

ᐊᖏᕈᑎᒃᑯᑦ ᒪᒃᑯᑦᑐᓄᑦ  

 ᐃᑲᔪᖅᓱᕐᓂᖅ ᐱᔨᑦᑎᕐᓂᕐᒧᑦ ᐊᖏᕈᑎᒃᑯᑦ (ᐅᑭᐅᓖᑦ 

16-19)  

 ᐃᑲᔪᖅᓱᖅᑕᐅᒃᑲᓐᓂᕆᐊᓕᓐᓄᑦ ᐱᖁᔭᖅ (ᐅᑭᐅᓖᑦ 

19-26) 

ᐱᔨᑦᓯᕈᑏᑦ ᐊᖏᕈᑎᒃᑯᑦ 

ᐱᔨᑦᓯᕈᑏᑦ ᐊᖏᕈᑎᒃᑯᑦ ᐃᑲᔫᑎᖃᖅᐳᑦ ᓱᕈᓯᕐᓂᑦ, ᒪᒃᑯᑦᑐᓂᑦ ᐊᒻᒪᓗ ᐃᓚᔮᖏᓐᓂᑦ ᓄᖅᑲᖓᑎᑦᑎᖁᓪᓗᒋᑦ 

ᓴᐳᔾᔭᐅᔭᕆᐊᖃᖅᐸᑦᑐᓂᒃ.  

 

ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᓯᒪᔪᑦ ᐱᔨᑦᓯᕈᑏᑦ  

ᐃᓛᓐᓂᒃᑯᑦ ᓱᕈᓯᖅ ᓴᐳᔾᔭᐅᒋᐊᓕᒃ ᐃᓱᒫᓘᑕᐅᑎᓪᓗᒍ ᐲᖅᑕᐅᒋᐊᖃᓕᖅᑐᓂ ᐊᖓᔪᖅᑳᖏᓐᓂᑦ ᐊᖏᕐᕋᒥᓐᓂᒃ 

ᐅᓗᕆᐊᓇᖅᑐᒦᖁᓇᒍ. ᓱᕈᓯᖅ ᐅᑎᖅᑎᑕᐅᒍᓐᓇᙱᑉᐸᑦ ᐊᖓᔪᖅᑳᖏᓐᓄᑦ ᐅᓗᕆᐊᓇᖅᑐᒦᓐᓂᐊᕐᓗᓂ 72 

ᐃᑲᕐᕋᐃᑦ ᐃᓗᐊᓂ, ᐋᖅᑮᒋᐊᖃᕋᔭᖅᐳᖅ ᑐᑭᒧᐊᖅᑎ ᐃᓚᔮᕇᑦᑐᓕᕆᔨᒃᑯᓐᓄᑦ ᐱᓯᒪᑦᑎᔨᐅᓂᐊᖅᑐᓂᒃ 

ᐃᓚᔮᕇᑦᑐᓕᕆᔨᒃᑯᓐᓄᑦ. ᐃᖅᑲᖅᑐᐃᕕᒃᑯᑎᒎᖅᑐᑦ ᐃᓚᖃᖅᐳᑦ ᐊᐱᖅᓱᕆᐊᖃᕐᓂᕐᒥᑦ ᐊᒻᒪᓗ 

ᓇᓗᓇᐃᖅᓯᒋᐊᖃᕐᓂᕐᒥᑦ ᐃᓱᒪᓕᐊᖑᔪᒥᑦ ᓱᕈᓯᕐᒥᑦ ᐲᖅᓯᓂᐊᖅᑎᓪᓗᒋᑦ ᐊᒻᒪᓗ ᓱᕈᓯᕐᒥᑦ ᓴᐳᔾᔭᐅᒋᐊᖃᖅᑐᒧᑦ 

ᐊᑐᖁᔭᐅᔪᓂᑦ ᐋᖅᑮᓪᓗᑎᒃ. ᓱᕈᓯᕐᒥᑦ ᐲᖅᑕᐅᔪᖃᖅᐸᑦ, ᐃᓚᒥᓅᖅᑕᐅᒐᓱᓲᖑᕗᑦ ᓯᕗᓪᓕᖅᐸᐅᔾᔭᐅᓪᓗᑎᒃ 

ᐅᕝᕙᓘᓐᓃᑦ ᐃᓚᔮᒥᑕ ᐱᖃᓐᓇᕆᔭᖏᓐᓄᑦ ᓄᓇᓕᖓᓐᓃᖏᓐᓇᖁᓪᓗᒋᑦ ᐊᐅᓚᖅᑎᑕᐅᙱᓪᓗᑎᒃ.  

 

 

ᓇᒻᒥᓂᖅ ᐃᑲᔪᕈᒪᔪᓄᑦ ᐱᔨᑦᓯᕈᑏᑦ ᐊᒻᒪᓗ ᐊᖏᕈᑏᑦ 

ᐱᖓᓱᐃᓕᖅᑲᖓᕗᑦ ᓇᒻᒥᓂᖅ ᐃᑲᔪᕈᒪᔪᓂᑦ ᐊᒻᒪᓗ ᐊᖏᕈᑎᓂᒃ: ᓇᒻᒥᓂᖅ ᐃᑲᔪᕈᒪᔪᑦ, ᐃᑲᔪᖅᓱᕐᓂᕐᒧᑦ 

ᐱᔨᑦᓯᕈᒪᔪᓄᑦ ᐊᖏᕈᑏᑦ ᐊᒻᒪᓗ ᐃᑲᔪᖅᓱᕆᐊᓪᓚᒍᒪᔪᓄᑦ ᐊᖏᕈᑏᑦ.  

ᐊᖏᕈᑏᑦ (ᐊᑯᓂᐅᔪᒃᑯᑦ ᐃᑲᔪᖅᓱᕐᓂᕐᒧᑦ ᐱᖁᔭᖅ). ᐊᖓᔪᖅᑳᕆᔭᐅᔪᑦ 0-16 ᐅᑭᐅᓕᓐᓄᑦ 

ᓴᐳᔾᔭᐅᒋᐊᑐᙱᑦᑐᓄᑦ ᑭᓯᐊᓂ ᐃᑲᔪᖅᓱᖅᑕᐅᒋᐊᓕᓐᓄᑦ ᐱᓕᕆᐊᖑᔪᓐᓇᖅᐳᑦ ᐃᑲᔪᖅᓱᕈᒪᔪᓄᑦ ᐊᖏᕈᑎᒃᑯᑦ.  

ᓇᒻᒥᓂᖅ ᐃᑲᔪᖅᓱᕈᒪᔪᓄᑦ ᐱᖁᔭᖅ ᐊᑕᖅᑕᐅᔪᓐᓇᖅᐳᑦ ᒪᒃᑯᑦᑐᓄᑦ ᐊᑭᐅᓕᓐᓄᑦ 16-ᒥᑦ 19-ᒧᑦ 

ᐅᓗᕆᓇᐊᖅᑐᒦᖃᑦᑕᖅᑐᓄᑦ ᐊᖓᔪᖅᑳᒥᑕ ᐊᖏᕐᕋᖓᓂᑦ. ᐊᓯᔾᔨᖅᑕᐅᕋᑖᓚᐅᖅᑐᑦ ᓱᕈᓯᕐᓄᑦ ᐃᓚᔮᕇᓄᓪᓗ 

ᓴᐳᔾᔨᓂᕐᒧᑦ ᐊᖏᕈᒻᒥᑦ ᐊᑖᓂ ᐱᖁᔭᖅ 51 1 ᒫᓐᓇ ᐊᑐᖅᑕᐅᔪᓐᓇᓕᖅᐳᖅ ᑲᔪᓯᑎᑕᐅᓗᑎᒃ 

ᐃᑲᔪᖅᓱᖅᑕᐅᕙᓐᓂᖏᑦ ᒪᒃᑯᑦᑐᑦ ᐃᓐᓇᓵᑦ ᐅᑭᐅᓖᒃ 19-26-ᒧᑦ ᐊᑖᒍᑦ ᐃᑲᔪᖅᓱᕆᐊᒃᑲᓐᓂᕈᓐᓇᕈᑎᒃᑯᑦ 

ᐊᖏᕈᑎᒥ ᐱᓕᕆᐊᒃᑯᑦ. ᑖᒃᑯᑎᒎᓇ ᐱᓕᕆᐊᒃᑯᑦ ᐃᑲᔪᖅᓱᖅᑕᐅᔪᓐᓇᖅᐳᑦ ᒪᒃᑯᑦᑐᐃᑦ ᐊᑐᕈᓐᓇᕐᓗᑎᒃ ᓇᒻᒥᓂᖅ 

                                                        
1  ᐱᖁᔭᒃᓴᖅ ᐊᑐᓕᖅᑎᑕᐅᓚᐅᖅᐳᖅ ᔮᓐᓄᐊᕆ 16, 2014-ᒥ. ᑕᐃᑲᓂ ᐊᓯᔾᔩᓚᐅᖅᐳᑦ ᓱᕈᓯᕐᓂᑦ ᐃᓚᔮᕇᓐᓂᓪᓗ ᐱᔨᑦᓯᕐᓂᕐᒧᑦ ᐊᖏᕈᒻᒥᑦ 

ᐊᖏᕈᑦ ᑐᑭᓕᐅᖅᑕᐅᓂᐊᕐᒪᑦ ᒪᓕᖁᓪᓗᒋᑦ ᐃᓄᐃᑦ ᐅᑉᐱᕆᔭᖏᓐᓂᑦ. ᓴᖅᑮᓚᐅᕆᕗᖅ ᓴᐳᔾᔨᔾᔪᑕᐅᔪᓂᑦ ᓱᕈᓯᕐᓂᑦ ᓱᕈᓰᑦ ᐊᓐᓄᕌᖃᓐᖏᑦᑐᑦ 

ᐊᔾᔨᓕᐅᖅᑕᐅᖃᑦᑕᖁᓇᒋᑦ ᐊᒻᒪᓗ ᐃᓚᔮᕇᑦ ᓂᖓᖃᑦᑕᖅᑎᓪᓗᒋᑦ, ᐊᒻᒪᓗ ᐊᑯᓂᐅᓂᖅᓴᒃᑯᑦ ᐃᑲᔪᖅᓱᒃᑲᓐᓂᕈᒪᔪᓄᑦ ᐊᓯᔾᔨᖅᑕᐅᓪᓗᑎᒃ ᐊᖏᕈᑏᑦ 

ᒪᒃᑯᑦᑐᓄᑦ ᑎᑭᑦᑐᒋᑦ ᐅᑭᐅᓕᓐᓄᑦ 26. ᓱᓕᒃᑲᓐᓂᖅ, ᓄᖅᑲᖓᑎᑦᑎᔾᔪᑕᐅᕗᖅ ᓱᓕᓐᖏᑦᑐᓂᒃ ᐅᖃᐅᓯᐅᕙᑦᑐᓂᒃ, ᐸᕐᓇᐅᑎᓂᒃ ᑐᑭᒧᐊᖅᑎᖓᑕ 

ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐱᔨᑦᓯᕋᖅᑎᑯᑦ ᐱᓕᕆᐊᖃᖃᑦᑕᕆᐊᖃᕐᒪᑦ ᐊᑐᖅᑕᐅᒋᐊᓕᓐᓂᑦ ᓱᕈᓯᖅ ᐃᓅᔪᓐᓃᕐᓂᖅᐸᑦ ᐅᕝᕙᓘᓐᓃᑦ 

ᐋᓐᓂᖅᑐᒻᒪᕆᐅᓐᓂᖅᐸᑦ, ᑐᑭᒧᐊᖅᑎ ᐅᓂᒃᑳᓕᐅᕆᐊᖃᓕᕋᔭᖅᑐᓂ ᐅᖃᓕᒫᖅᑕᐅᒐᔭᖅᑐᓂᒃ ᒪᓕᒐᓕᐅᕐᕕᔾᔪᐊᕐᒥ.  



 

16 | P a g e  
 

ᐃᑲᔪᕈᒪᔪᓄᑦ ᐊᖏᕈᑎᒃᑯᑦ ᐱᔨᑦᓯᕋᐅᑎᓂᒃ ᓲᕐᓗ ᑮᓇᐅᔭᑎᒍᑦ ᐃᑲᔫᓯᐊᖃᑦᑕᕐᓗᑎᒃ, ᐊᓐᓄᕌᖅᑖᖃᑦᑕᕐᓗᑎᒃ, 

ᐃᓕᓐᓂᐊᕈᑎᖃᕐᓗᑎᒃ ᐊᒻᒪᓗ ᐊᖏᕐᕋᖃᖅᑎᑕᐅᓗᑎᒃ.  

 
ᐃᓱᓕᑦᑐᒍ ᒫᔅᓯ 31, 2015, ᐊᒥᓲᓂᖅᓴᐃᑦ ᓱᕈᓰᑦ ᓇᒻᒥᓂᖅ ᐱᔨᑦᓯᖅᑕᐅᔪᒪᓚᐅᖅᑐᑦ ᐅᑭᐅᖃᓚᐅᖅᐳᑦ 0-16. 

ᐱᔭᐅᔭᕆᐊᓖᑦ 

ᖃᐅᔨᓴᖅᑕᐅᑎᓪᓗᒍ ᐅᖃᐅᓯᐅᔪᖅ ᑲᖐᓱᑦᑐᒧᑦ ᓱᕈᓯᕐᒥᑦ ᐱᓂᕐᓗᑦᑐᖃᕆᐊᖓ ᖃᓄᐃᒍᑕᐅᓂᖏᑦ 

ᐱᖓᓱᐃᓕᖅᑲᖓᒍᓐᓇᖅᐳᑦ: ᐃ) ᐅᖃᐅᓯᐅᔪᖅ ᐱᒻᒪᕆᐅᒋᔭᐅᙱᒍᓐᓇᖅᐳᖅ; ᐱ) ᐅᖃᐅᓯᕆᔭᐅᔪᖅ 

ᓇᓗᒋᔭᐅᔪᓐᓇᖅᐳᖅ ᓱᓕᒐᓗᐊᕐᒪᖔᖅ; ᐅᕝᕙᓘᓐᓃᑦ ᑎ) ᐅᖃᐅᓯᕆᔭᐅᔪᖅ ᖃᐅᔨᔾᔪᑕᐅᔪᓐᓇᖅᐳᖅ ᓱᕈᓯᖅ 

ᓴᐳᔾᔭᐅᔭᕆᐊᖃᕐᓂᖓᓂ.  

 

ᓴᐳᔾᔭᐅᔭᕆᐊᖃᖅᑐᖃᖅᐸᑦ ᑐᑭᒧᐊᖅᑎ ᐱᔪᓐᓇᐅᑎᖃᖅᐳᑦ ᒪᓕᑦᑐᒍ ᐱᖁᔭᖅ ᓴᐳᔾᔨᔪᓐᓇᖅᑐᓂ ᓱᕈᓯᕐᒥᑦ, 

ᐃᓚᓕᐅᑎᓪᓗᒍ ᐱᔭᐅᑎᓪᓗᓂᐅᒃ ᑕᐃᒪᐃᒋᐊᖃᕈᓂ. ᐱᔭᐅᑎᓪᓗᒍ ᐃᓚᖃᖅᐳᖅ ᐲᖅᓯᓂᕐᒥᑦ ᓱᕈᓯᕐᒥᑦ 

ᐊᖓᔪᖅᑳᖏᓐᓂᒃ ᐅᕝᕙᓘᓐᓃᑦ ᑲᒪᔨᖏᓐᓂᑦ ᐃᓕᔭᐅᓗᓂ ᑲᒪᒋᔭᐅᑦᑎᐊᖁᓪᓗᒍ ᐊᒻᒪᓗ ᑲᒪᒋᔭᐅᓕᖅᑐᓂ 

ᑐᑭᒧᐊᒃᑎᑦᑎᔨᖓᓐᓄᑦ ᓱᕈᓯᕐᓄᑦ ᐊᒻᒪᓗ ᐃᓚᔮᕇᑦᑐᓕᕆᔨᒃᑯᓐᓄᑦ.  

 

ᓱᕈᓯᖅ ᐅᑎᖅᑎᑕᐅᙱᑉᐸᑦ ᐊᖓᔪᖅᑳᖏᓐᓄᒃ ᐅᕝᕙᓘᓐᓃᑦ ᑲᒪᔨᖏᓐᓄᑦ 72 ᐃᑲᕐᕋᐃᑦ ᐃᓗᐊᓂ, 

ᐃᖅᑲᖅᑐᐃᕕᒃᑯᑎᒎᖅᑕᐅᒋᐊᖃᓕᕋᔭᖅᐳᖅ. ᐃᖅᑲᖅᑐᐃᕕᒻᒥ ᕿᒥᕐᕈᔭᐅᓗᓂ ᓱᕈᓯᖅ ᓴᐳᔾᔭᐅᒋᐊᖃᓚᐊᕐᒪᖔᖅ 

ᑕᐃᒃᓱᒪᓂ ᐱᔭᐅᑎᓪᓗᒍ ᐊᒻᒪᓗ ᖃᐅᔨᒐᓱᐊᕐᓗᑎᒃ ᐅᑎᖅᑎᑕᐅᔪᒃᓴᐅᒻᒪᖔᖅ ᓱᕈᓯᖅ ᐊᖓᔪᒃᑳᒥᓄᒃ, 

ᐅᕝᕙᓘᓐᓃᑦ ᓇᓗᓇᐃᖅᓯᓗᑎᒃ ᐱᔭᐅᓚᐅᖅᑐᖅ ᓱᕈᓯᖅ ᑲᒪᒋᔭᐅᓂᐊᓕᕐᒪᖔᖅ ᑐᑭᒧᐊᖅᑎᒧᑦ 

ᓇᓗᓇᐃᖅᑕᐅᓯᒪᔪᒧᑦ ᖃᓄᑎᒋ ᐊᑯᓂᐅᓂᐊᕐᓂᖓᓂ. ᑎᑭᑦᑐᒍ ᒫᔅᓯ 31, 2015, 33-ᖑᓚᐅᖅᐳᑦ ᓱᕈᓰᑦ 

ᐱᔭᐅᓯᒪᔪᑦ/ᓄᖅᑲᖅᑎᑕᐅᓯᒪᔪᑦ.  

 

ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᓯᒪᔪᑦ 

ᒫᓐᓇᑲᐅᑎᒋ ᓱᕈᓯᕐᒥᑦ ᓴᐳᔾᔭᐅᔪᖃᕆᐊᖃᖅᑎᓪᓗᒍ ᐊᒻᒪᓗ ᐊᖓᔪᖅᑳᖏᑦ ᑐᑭᒧᐊᖅᑎᓗ 

ᐊᖏᖃᑎᒌᒍᓐᓇᖏᑉᐸᑕ ᐸᕐᓇᐅᒻᒧᑦ ᑲᒪᒋᔭᐅᑦᑎᐊᕐᓂᕐᒧᑦ ᐊᖏᕈᑎᒃᑯᑦ, ᓄᓇᕗᒻᒥ 

ᐃᖅᑲᖅᑐᐃᕕᒃᑯᑎᒎᕈᑕᐅᓲᖑᕗᖅ. ᐃᖅᑲᖅᑐᐃᕕᒻᒥ, ᑐᑭᒧᐊᖅᑎᐅᑉ ᐃᓱᒫᓘᑎᒋᔭᖏᑦ ᐅᖃᐅᓯᐅᓲᖑᕗᑦ 

ᐃᑲᔪᖅᓱᖅᑐᑎᒃ ᑲᔪᓯᖁᔨᓪᓗᑎᒃ ᓱᕈᓯᖅ ᓴᐳᔾᔭᐅᒃᑲᓐᓂᖁᔭᐅᓪᓗᓂ ᐊᒻᒪᓗ ᐃᓱᒪᒋᔭᖏᑦ ᓱᕈᓯᐅᑉ ᐊᖓᔪᖅᑳᖏᑕ 

ᑐᓴᖅᑕᐅᓪᓗᑎᒃ. ᐃᖅᑲᖅᑐᐃᔨ ᓈᓚᑦᑎᑕᐅᓲᖑᕗᖅ ᖃᓄᐃᓐᓂᐅᔪᓂᑦ ᐊᒻᒪᓗ ᐃᓱᒪᓕᐅᖅᑐᓂ ᓱᕈᓯᖅ 

ᓴᐳᔾᔭᐅᖏᓐᓇᕆᐊᖃᕐᓂᐊᕐᒪᖔᖅ.  

ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐱᔨᑦᓯᕋᕐᓂᕐᒧᑦ ᐱᖁᔭᖅ ᐊᔾᔨᒌᙱᑦᑑᑕᐅᔪᓂᑦ ᐃᖅᑲᖅᑐᐃᕕᒃᑯᑎᒍᑦ 

ᐊᑐᖁᔨᒍᓐᓇᖅᐳᑦ ᓱᕈᓯᖅ ᐅᓗᕆᐊᓇᖅᑐᒦᖁᓇᒍ ᐊᒻᒪᓗ ᖃᓄᐃᖁᓇᒍ. ᑎᑭᑦᑐᒍ ᒫᔅᓯ 31, 2015 30%-

ᐳᓴᑲᓴᖏᑦ (70 ᓱᕈᓰᑦ ᐊᑖᒎᖓᓚᐅᖅᐳᑦ ᐸᕐᓇᐅᑏᑦ ᑲᒪᑦᑎᐊᕐᓂᕐᒧᑦ (ᑕᑯᒋᐊᕈᓐᓇᖅᑕᐃᑦ 6 ᐊᒻᒪᓗ 7 ᐊᑖᓂ). 

ᓇᓗᓇᐃᔭᐅᑦ 5. ᓱᕈᓰᑦ ᐱᔨᑦᓯᖅᑕᐅᔪᑦ ᐊᑖᒍᑦ ᓇᒻᒥᓂᖅ ᐃᑲᔪᖅᓱᕈᒪᓂᕐᒧᑦ ᐊᖏᕈᑦ, 

ᓇᒻᒥᓂᖅ ᐃᑲᔪᖅᓱᕈᒪᔪᓄᑦ ᐊᖏᕈᑦ  or ᐊᑯᓂᐅᔪᒃᑯᑦ ᐃᑲᔪᖅᓱᕐᓂᕐᒧᑦ ᐊᖏᕈᑦ ᑎᑭᑦᑐᒍ 

ᒫᔅᓯ 31, 2015 

ᑕᒪᓐᓇ ᓴᖅᑮᕗᖅ ᐃᓄᓕᕆᔨᒃᑯᑦ ᐊᕕᑦᑐᖅᓯᒪᔪᖁᑎᖓᑕ ᐱᓇᓱᐊᕐᓂᕆᔭᖓᓂ ᐋᖅᑮᖁᓪᓗᒋᑦ ᓯᓚᑖᒍᑦ 

ᐃᖅᑲᖅᑐᑐᐃᕖᑦ ᐊᔪᕐᓇᙱᒐᐃᑉᐸ ᐱᐅᓂᖅᐹᖑᑉᐸᓪᓗ ᓱᕈᓯᕐᒧᑦ.  

 

 

 

 
 
 

ᐃᖅᑲᖅᑐᐃᕕᒃᑯᑦ ᐋᖅᑭᒃᑕᐅᓯᒪᔪᒃᑯᑦ ᐱᓯᒪᔭᐅᖏᓐᓇᕆᐊᖃᓲᖑᕗᑦ ᓱᕈᓯᖅ ᐅᑭᐅᖅᑖᕋᓱᐊᕐᓂᖓᓂ 16-ᓂ 

ᐊᒻᒪᓗ ᐅᖓᕙᕆᐊᖅᑕᐅᔪᓐᓇᖅᑐᓂ 19-ᒧᑦ ᓱᕈᓯᖅ ᐊᖏᖅᓯᒪᑉᐸᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑎᒍᑦ 

ᑕᐃᒪᐃᖁᔭᐅᑉᐸᑦ. 97-ᖑᓚᐅᖅᐳᑦ ᓱᕈᓰᑦ ᑲᒪᒋᔭᐅᖏᓐᓇᕆᐊᖃᖅᑐᑦ ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᓯᒪᔪᒃᑯᑦ 

ᓄᓇᕗᒻᒥ ᑎᑭᑦᑐᒍ ᒫᔅᓯ 31, 2015. ᐊᒥᓲᓂᖅᐹᖑᓪᓗᑎᒃ ᐱᓯᒪᔭᐅᖏᓐᓇᕆᐊᖃᖅᑐᑦ ᐅᑭᐅᓖᑦ 10-ᒥ 14-ᒧᑦ. 

ᐅᑭᐅᖏᑎᒎᖅᑐᑦ ᑖᒃᑯᓄᖓ ᓱᕈᓯᕐᓄᑦ ᓇᐃᓈᖅᓯᒪᕗᑦ ᓇᓗᓇᐃᔭᐅᑦ 8-ᒥ ᐊᑖᓂ.  

*ᑕᐃᒃᑯᐊ ᐊᕐᕌᒍᓖᑦ 19−ᒥᑦ 26-ᒧᑦ ᐊᑯᓂᐅᓂᖅᓴᒃᑯᑦ ᐃᑲᔪᖅᓱᒃᑲᓐᓂᕈᒪᔪᓄᑦ ᐊᓯᔾᔨᖅᑕᐅᓪᓗᑎᒃ ᐊᖏᕈᑏᑦ ᑲᑎᖦᖢᒋᓗ 

ᓇᐃᓴᖅᑕᐅᓯᒪᔪᑦ ᓱᕈᓰᑦ ᑲᒪᒋᔭᐅᖏᓐᓇᖅᑐᑦ ᐊᓯᔾᔨᖅᓯᒪᕗᖅ 6-ᒥᒃ ᓴᐳᔾᔭᐅᖏᓐᓇᕐᓂᐊᖅᑐᑦ ᓇᓗᓇᐃᔭᐅᑦ 7-ᒥ 

 

ᐃᓂᑖᖅᑎᑕᐅᖃᑦᑕᕐᓂᖏᑦ ᓱᕈᓰᑦ ᐱᔨᑦᓯᖅᑕᐅᔪᑦ 

ᓱᕈᓰᑦ ᐱᔨᑦᓯᖅᑕᐅᒋᐊᖃᖅᑐᑦ ᓯᓚᑖᓂ ᐊᖓᔪᖅᑳᖏᑕ ᐊᔾᔨᒌᙱᑦᑐᓂᑦ ᐱᔾᔪᑎᖃᖅᑐᑎᒃ ᐃᓚᓕᐅᑎᓪᓗᒍ 

ᓇᒻᒥᓂᖅ ᐱᔭᐅᑲᐃᓐᓇᕈᒪᓂᕐᒧᑦ ᕿᓚᒻᒥᐅᔪᒃᑯᑦ ᐃᑲᔪᖅᓱᖅᑕᐅᓪᓗᑎᒃ ᐅᕝᕙᓘᓐᓃᑦ ᐃᒻᒥᓂᐅᙱᑦᑐᖅ ᐊᓯᒥᓄᑦ 

ᐱᔭᐅᔪᕕᓂᐅᒍᑎᒃ. ᓱᕈᓯᖅ ᐱᔨᑦᓯᖅᑕᐅᓂᐊᖅᑎᓪᓗᒍ ᐊᖓᔪᖅᑳᖏᑕ ᐊᖏᕐᕋᖏᑕ ᓯᓚᑖᓂ, ᓯᕗᓪᓕᖅᐹᒥᑦ 

ᐊᑐᓱᖑᕗᑦ ᐃᓚᒋᔭᖏᓐᓅᖅᑕᐅᓪᓗᑎᒃ ᐅᕝᕙᓘᓐᓃᑦ ᓄᓇᓕᒻᒥᐅᓄᑦ ᖃᐅᔨᒪᔭᐅᔪᓄᑦ ᓱᕈᓯᕐᒧᑦ. ᐊᒻᒪᓗ 

ᐱᒻᒪᕆᐅᕗᖅ ᓱᕈᓯᖅ ᓄᓇᓕᖓᓐᓃᑎᑕᐅᒍᓂ, ᐊᔪᕐᓇᙱᒐᐃᑉᐸᑦ.  

ᓄᓇᕗᒻᒥ ᓱᕈᓰᑦ ᐃᓛᓐᓂᒃᑯᑦ ᓄᓇᕗᑦ ᓯᓚᑖᓅᖅᑕᐅᒋᐊᖃᓲᖑᕗᑦ ᐊᑐᐃᓐᓇᖅᑕᖃᖅᑎᓐᓇᒍ ᐊᑐᕋᒃᓴᐅᔪᓂᑦ 

ᐱᔭᕐᓂᖏᑦᑐᒥᑦ ᐃᓕᖅᑯᓯᓕᓐᓄᑦ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔭᐅᒋᐊᓕᓐᓄᑦ. ᐊᔪᐃᓐᓇᓲᖑᕗᑦ 

ᐱᑕᖃᖅᑎᑦᑎᒐᓱᐊᖅᑐᑎᒃ ᑕᒪᒃᑯᓂᖓ ᐱᑕᖃᖁᔭᐅᔪᓂᑦ ᓄᓇᕗᑦ ᐃᓗᐊᓂ, ᐊᒻᒪᓗ ᓄᓇᕗᑦ 

ᓯᓚᑖᓅᖅᑕᐅᓲᖑᕗᑦ ᑭᓯᐊᓂ ᑕᐃᒫᖑᒋᐊᖃᕋᐃᒻᒪᑦ. ᓇᓗᓇᐃᔭᐅᑦ ᐊᑖᓂ ᓇᓗᓇᐃᖅᓯᕗᖅ ᐊᒥᓲᓂᖏᓐᓂᑦ 

ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᐱᔨᑦᓯᑎᖅᑕᐅᖃᑦᑕᖅᑐᑦ ᖃᓄᐃᑦᑑᓂᖏᑎᒍᑦ ᐊᒻᒪᓗ ᓇᒧᙵᖅᑕᐅᕙᓐᓂᖏᑎᒍᑦ 

ᓄᓇᕗᒻᒥ ᐊᒻᒪᓗ ᓄᓇᕗᑦ ᓯᓚᑖᓂ.  

 



 

19 | P a g e  
 

 
*ᓇᓗᓇᐃᔭᐅᑦ 9-ᒥ ᓇᐃᓴᖅᑕᐅᓯᒪᔪᑦ ᐊᔾᔨᐅᖏᓚᑦ ᓄᑕᖅᑲᑦ ᐱᔨᑦᑎᕋᐅᑕᐅᔪᑦ ᐊᖏᕋᒥᑦ ᐃᓚᓕᐅᑎᓯᒪᖏᓐᓂᖏᓪᓄ. 

 

ᑖᒃᑯᐊᑦ ᑎᑎᖅᑲᐃᑦ ᓇᓗᓇᐃᖅᓯᑦᑎᐊᖅᐳᑦ ᐊᒥᓲᓂᖏᑦ ᓱᕈᓰᑦ ᐱᔨᑦᓯᖅᑕᐅᖃᑦᑕᖅᑐᑦ ᖃᓄᐃᑦᑑᒐᓗᐊᖅᐸᑕ 

ᐊᑐᖅᑕᐅᖃᑦᑕᖅᐳᑦ ᐃᓗᐊᓂ ᓄᓇᕗᑦ. 

 

ᓇᓗᓇᐃᔭᐅᑦ 10 ᐊᑖᓂ ᓇᐃᓈᖅᓯᒪᔪᒃᑯᑦ ᓴᖅᑭᕗᖅ ᓱᕈᓰᑦ ᐱᔨᑦᓯᖅᑕᐅᖃᑦᑕᖅᑐᑦ ᐱᔭᐅᓂᖏᑕ 

ᖃᓄᐃᑦᑑᓂᖏᑎᒍᑦ ᐊᒻᒪᓗ ᓇᓃᓐᓂᖏᑎᒍᑦ ᐋᖅᑭᒃᓱᖅᓯᒪᓪᓗᑎᒃ.  

ᐱᒻᒪᕆᐅᕗᖅ ᖃᐅᔨᒪᔭᐅᒋᐊᖃᖅᑐᓂ ᐊᒥᓲᓂᖅᓴᐃᑦ ᓱᕈᓰᑦ ᑲᒪᒋᔭᐅᒋᐊᖃᖅᑐᑦ ᐃᓕᔭᐅᕙᒻᒪᑕ ᐃᓗᐊᓂ 

ᓄᓇᕗᑦ ᐃᓚᒋᔭᖏᓐᓅᖅᑕᐅᓪᓗᑎᒃ ᐅᕝᕙᓘᓐᓃᑦ ᑎᒍᐊᙱᐊᕐᕕᓐᑐᐃᓐᓇᕐᓄᑦ. ᐊᒻᒪᓗ, ᐊᒥᓲᓂᖅᓴᐃᑦ ᓱᕈᓰᑦ 

ᓄᓇᕗᑦ ᓯᓚᑖᓅᖅᑕᐅᕙᑦᑐᑦ ᐊᐅᓪᓚᖅᑎᑕᐅᕙᑉᐳᑦ ᐃᓕᖅᑯᓯᖏᓐᓄᑦ ᐊᒻᒪᓗ ᐋᓐᓂᐊᖃᕐᓂᖏᓐᓄᑦ 

ᐱᔾᔪᑎᖃᖅᑐᓂᒃ.  

 

ᑎᒍᐊᙳᐊᖃᑦᑕᕐᓂᖅ ᐊᒻᒪᓗ ᐃᓚᒥᓄᑦ ᑲᒪᒋᔭᐅᖃᑦᑕᖅᑐᑦ  

ᑎᑭᑦᑐᒍ ᒫᔅᓯ 31, 2015 208-ᖑᓚᐅᖅᐳᑦ ᓱᕈᓰᑦ ᑎᒍᐊᙳᐊᕐᕕᒻᒥᐅᑕᐅᔪᓂᑦ ᓄᓇᕗᒻᒥ. ᑕᐃᒃᑯᓇᙵᑦ 58 

ᐃᓚᒋᔭᖏᓐᓅᖅᑕᐅᓯᒪᓪᓗᑎᒃ. ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᒃ ᐊᕐᕌᒍᑕᒫᑦ. ᐃᓕᑕᖅᓯᓯᒪᕗᒍᑦ 

ᐃᑲᔪᖅᓱᖃᑦᑕᐃᓐᓇᖃᑦᑕᖅᐸᑕ ᐊᒻᒪᓗ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᑎᒍᐊᙳᐊᖃᖅᑐᑦ ᐃᓚᒌᑦ 

ᐱᒻᒪᕆᐅᓂᖓᓂ. ᑮᓇᐅᔭᖅᑕᖃᕆᐊᖃᖅᑐᓂ ᐃᓕᓐᓂᐊᖅᑎᑦᑎᓂᕐᒧᑦ ᐃᓚᔮᕇᓂᑦ ᐊᔪᕈᓐᓃᖁᓪᓗᒋᑦ 

(ᐋᓐᓂᐊᖅᑐᓕᕆᓗᑎᒃ/ᐃᓕᖅᑯᓯᕐᓗᑦᑐᓕᕆᓗᑎᒃ) ᐊᖏᕐᕋᒥᓂᒃ ᓄᓇᕗᒻᒥ ᓇᓗᓇᐃᖅᑕᐅᓯᒪᕗᖅ ᐊᒻᒪᓗ 

ᖃᐅᔨᓴᖅᑕᐅᒃᑲᓐᓂᕆᐊᖃᖅᑐᓂ.  

ᑕᐃᑲᙵᑦ ᖃᑦᑏᓐᓇᕈᒃᑲᓐᓂᕈᓐᓇᕋᔭᖅᐳᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᓯᓚᑖᓅᖅᑕᐅᒋᐊᖃᖅᐸᑦᑐᑦ ᓄᓇᕗᑦ 

ᑭᓯᐊᓂ ᐱᔭᕐᓂᖏᑦᑐᒻᒪᕆᐅᑉᐸᑕ ᐊᒻᒪᓗ ᐅᕝᕙᓘᓐᓃᑦ ᐅᓗᕆᐊᓇᖅᑐᒦᑦᑐᒻᒪᕆᐅᑉᐸᑕ. 

ᐊᒥᓲᓂᖏᑦ ᓱᕈᓰᑦ ᐱᔭᕐᓂᓂᖅᓴᒃᑯᑦ ᑲᒪᒋᔭᐅᒋᐊᓖᑦ ᓄᓇᕗᑦ ᐃᓗᐊᓂ ᒫᓐᓇ ᑲᒪᒋᔭᐅᓲᖑᕗᑦ. ᓄᓇᕗᒻᒥ 

ᓇᔪᕐᕖᑦ ᐊᒻᒪᓗ ᐃᓄᖃᕈᓐᓇᕐᓂᖏᑦ ᐊᑖᓂ ᑎᑎᕋᖅᓯᒪᔪᓂᑦ ᓇᓗᓇᐃᖅᓯᒪᕗᑦ.  

 

 

ᐃᓚᖓ 3. ᓄᓇᕗᒻᒥ ᐃᓪᓘᔪᑦ ᐊᒻᒪᓗ ᐃᓄᖃᕈᓐᓇᕐᓂᖏᑦ ᒫᓐᓇᐅᔪᖅ  

ᐃᓪᓘᑉ ᐊᑎᖓ  ᓇᓂᐅᓂᖓ ᑲᑎᑦᑐᒋᑦ ᓯᓂᕝᕖᑦ 

ᐊᒥᓲᓂᖏᑦ 

ᓇᔭ ᐃᓴᐱᐊᓪ ᐃᓪᓗ ᐃᓪᓗᓕᒑᕐᔪᒃ 10 

ᐃᓚᒌᑦᑐᒍᑦ ᐃᓪᓗ ᐃᖃᓗᐃᑦ 6 

4-D ᓄᐊᑦ ᒪᒃᑯᑦᑐᓄᑦ ᐱᔨᑦᓯᕐᕕᒃ ᐃᖃᓗᑦᑑᑦᑎᐊᖅ 6 

 

ᖁᓛᓂ ᑎᑎᕋᖅᓯᒪᔪᑦ ᓇᓗᓇᐃᖅᓯᕗᑦ ᐊᒥᓲᓂᖏᓐᓂᑦ ᓯᓂᕝᕖᑦ ᐊᑐᐃᓐᓇᐅᔪᑦ ᓄᓇᕗᑦ ᐃᓗᐊᓂ 

ᑲᒪᒋᔭᐅᒋᐊᓕᓐᓄᑦ ᓯᓚᑖᓂ ᐃᓚᔮᖏᑕ ᐃᓚᖏᑕᓘᓐᓃᑦ ᐊᖏᕐᕋᖏᓐᓂᑦ. ᑕᒪᓐᓇ ᓇᓗᓇᐃᖅᓯᕗᖅ 

ᐱᑕᖃᒃᑲᓐᓂᕆᐊᖃᕐᓂᖏᓐᓂᑦ ᒫᓐᓇᑲᐅᑎᒋ ᐊᒻᒪᓗ ᒫᓐᓇᒫᒃᑯᑦ. ᑭᓯᐊᓂᓕ ᐱᔪᒥᓇᕐᓂᖅᓴᐅᕗᖅ ᒪᒃᑯᑦᑐᖅ 

ᐊᒻᒪᓗ ᓱᕈᓯᖅ ᐃᓚᔮᖏᓐᓃᑎᑕᐅᖏᓐᓇᖅᐸᑦ ᐅᓗᕆᐊᓇᙱᑉᐸᑦ ᑖᒃᓱᒧᖓ ᓱᕈᓯᕐᒧᑦ.  

 

ᑎᒍᖃᐊᑦᑕᕐᓂᖅ 

ᑎᒍᐊᓲᖑᕗᑦ ᓱᕈᓯᖅ ᐃᓕᔭᐅᓯᒪᐃᓐᓇᕐᓂᐊᓕᖅᑐᓂ ᐊᓯᖏᓐᓄᑦ ᐃᓚᔮᕇᓐᓄᑦ ᐃᓚᖏᓐᓄᑦ ᐅᕝᕙᓘᓐᓃᑦ 

ᐃᓚᒋᙱᑕᖏᓐᓄᑦ. ᑎᒍᐊᖅᑕᐅᓲᖑᕗᑦ ᓱᕈᓰᑦ ᐃᓱᒪᒋᔭᐅᒋᐊᖅᑐᑎᒃ ᓱᕈᓯᐅᑉ ᐃᓕᖅᑯᓯᑐᖃᖓ ᐊᒻᒪᓗ 

ᐱᐅᓂᖅᐹᖑᒐᔭᙳᐊᖅᑐᒃᑯᑦ ᓱᕈᓯᕐᒧᑦ ᐊᑐᖅᑐᑎᒃ.  

ᐱᖓᓱᐃᓕᖅᑲᖓᕗᑦ ᐊᔾᔨᒌᙱᑦᑐᑦ ᑎᒍᐊᕐᓃᑦ ᓄᓇᕗᒻᒥ: ᐃᓕᖅᑯᓯᑐᖃᖅᑎᒍᑦ, ᒐᕙᒪᒃᑯᑎᒍᑦ ᐊᒻᒪᓗ 

ᓇᒻᒥᓂᖅᓱᖅᑐᓄᑦ 

1. ᐃᓕᖅᑯᓯᑐᖃᖅᑎᒍᑦ ᑎᒍᐊᙳᐊᖃᑦᑕᕐᓃᑦ ᐊᐅᓚᑕᐅᕗᑦ ᓄᓇᖃᖅᑳᖅᓯᒪᔪᓄᑦ ᑎᒍᐊᖃᑦᑕᕐᓂᕐᒧᑦ 

ᐃᓕᑕᕆᔭᐅᔾᔪᑎ ᐊᖏᕈᑎᒃᑯᑦ ᐊᒻᒪᓗ ᐊᐅᓚᑕᐅᓪᓗᓂ ᑎᒍᐊᖅᑐᓕᕆᓂᕐᒧᑦ ᑲᒥᓴᓇᐅᔪᓄᑦ.  



 

21 | P a g e  
 

2. ᒐᕙᒪᒃᑯᑎᒍᑦ ᑎᒍᐊᖃᑦᑕᕐᓂᖅ ᓱᕈᓯᖅ ᑎᒍᐊᖅᑖᕆᔭᐅᔪᖅ ᑲᒪᒋᔭᐅᖏᓐᓇᕐᓂᐊᓕᖅᑐᓂ ᐊᒻᒪᓗ 

ᐱᓕᕆᐊᖑᓪᓗᓂ ᑐᑭᒧᐊᖅᑎᒧᑦ ᐃᓚᔮᕇᑦᑐᓕᕆᔨᒃᑯᓐᓄᑦ ᐊᒻᒪᓗ ᒪᕐᕈᐃᓕᖅᑲᖓᔪᒃᑯᑦ 

ᐋᖅᑭᒃᑕᐅᔪᓐᓇᖅᑐᓂ: ᐃ) ᓱᕈᓯᐅᑉ ᐊᖓᔪᖅᑳᖓ ᑐᓂᓯᑉᐸᑦ ᓱᕈᓯᕐᓂᑦ ᓴᐳᔾᔨᔨᒃᑯᓐᓄᑦ 

ᑎᒍᐊᖅᑖᖑᖁᔨᓪᓗᓂ ᐊᒻᒪᓗ ᐊᖏᕈᑕᐅᓯᒪᓪᓗᓂ ᑐᑭᒧᐊᖅᑎᒧᑦ; ᐅᕝᕙᓘᓐᓃᑦ ᐱ) ᓱᕈᓯᖅ ᐱᔭᐅᑉᐸᑦ 

ᐊᒻᒪᓗ ᐃᓯᒪᔭᐅᖏᓐᓇᕐᓂᐊᓕᖅᐸᑦ ᐱᓕᕆᐊᖑᓪᓗᓂ ᑐᑭᒧᐊᖅᑎᒧᑦ ᐃᓚᔮᕇᑦᑐᓕᕆᔨᒃᑯᓐᓄᑦ; ᐊᒻᒪᓗ  

3. ᓇᒻᒥᓂᖅᓱᖅᑐᑎᒃ ᑎᒍᐊᖃᑦᑕᕐᓂᖅ ᓱᕈᓯᖅ ᑎᒍᐊᖅᑖᖑᓂᐊᖅᑎᓪᓗᒍ ᐱᓕᕆᐊᖑᙱᑦᑐᒃᑯᑦ 

ᑐᑭᒧᐊᒃᑎᑦᑎᔨᖓᓐᓄᑦ ᓱᕈᓯᕐᓄᑦ ᐊᒻᒪᓗ ᐃᓚᔮᕇᑦᑐᓕᕆᔨᒃᑯᓐᓄᑦ. ᓱᕈᓯᐅᑉ ᐊᖓᔪᖅᑳᓪᓚᑦᑖᖏᒃ 

ᐊᒻᒪᓗ ᑎᒍᐊᖅᑎᖏᒃ ᓇᒻᒥᓂᖅ ᐋᖅᑮᔪᓐᓇᖅᐳᑦ ᒪᓕᑐᐊᖅᐸᑕ ᑎᒍᐊᖅᑐᓕᕆᓂᕐᒧᑦ ᐊᖏᕈᒻᒥᑦ ᐊᒻᒪᓗ 

ᐊᑐᐊᒐᕐᓂᑦ. ᐊᒥᓲᓂᖏᑦ ᓱᕈᓰᑦ ᑎᒍᐊᖅᑕᐅᓯᒪᔪᑦ ᓄᓇᕗᒻᒥ ᐊᕕᑦᑐᖅᓯᒪᔪᑎᒍᑦ ᑎᑭᑦᑐᒍ ᒫᔅᓯ 31, 

2015 ᐊᑖᓂ ᓇᐃᓈᖅᓯᒪᕗᑦ.  

ᐃᓚᖓ 4. ᓱᕈᓰᑦ ᑎᒍᐊᖅᑕᐅᓯᒪᔪᑦ ᓄᓇᕗᒻᒥ ᐊᕕᑦᑐᖅᓯᒪᔪᑎᒍᑦ 

ᓄᓇᕗᒻᒥ 

ᐊᕕᑦᑐᖅᓯᒪᔪᑎᒍᑦ 

ᓇᒻᒥᓂᐅᔪᓄᑦ ᒐᕙᒪᒃᑯᓐᓄᑦ ᐱᓕᕆᕝᕕᒃᑯᑦ ᐋᖅᑭᒃᑕᐅᓯᒪᔪᒃᑯᑦ 

ᑭᕙᓪᓕᖅ 6 1 89 

ᕿᑎᕐᒥᐅᑦ 2 1 26 

ᕿᑭᖅᑖᓗᒃ 10 4 40 

ᐃᖃᓗᐃᑦ 9 3 31 

ᑲᑎᑦᑐᒋᑦ 27 9 186 

 

ᕿᑭᖅᑖᓗᒻᒥ ᐊᒻᒪᓗ ᐃᖃᓗᓐᓂᓕ ᐊᒥᓲᓂᖅᐹᖑᕗᑦ ᓇᒻᒥᓂᖅ ᑎᒍᐊᖃᑦᑕᖅᑐᑦ ᐊᕐᕌᒍᐊᓂ ᐊᒻᒪᓗ ᑕᒪᒃᑮᓐᓂᒃ 

ᑕᐃᒪᐃᓕᖓᓪᓗᓂ. ᑭᕙᓪᓕᕐᒥ ᐊᒥᓲᓂᖅᐹᖑᕗᑦ ᐃᓕᖅᑯᓯᑐᖃᖅᑎᒍᑦ ᑎᒍᐊᖃᑦᑕᖅᑐᑦ. ᐊᒥᓲᓂᖏᑦ 

ᑎᒍᐊᖑᖃᑦᑕᖅᑐᑦ ᑕᐅᑐᑦᑐᒋᑦ ᐊᒥᓲᓂᖏᑦ ᓇᔪᕐᕕᐅᖏᓐᓇᕐᓂᐊᓕᖅᑐᑦ (ᒐᕙᒪᒃᑯᑎᒍᑦ ᑎᒍᐊᖑᔪᑦ) 

ᓇᓗᓇᐃᖅᓯᔾᔪᑕᐅᕗᖅ ᐱᑕᖃᕆᐊᖃᕐᓂᖓᓂ ᐋᖅᑭᒋᐊᖅᑕᐅᓯᒪᔪᓂᑦ ᐸᕐᓇᐅᔾᔪᑎᓂᑦ ᓱᕈᓯᕐᓄᑦ.  

ᐱᓕᕆᕝᕕᒃ ᑲᔪᓯᓂᐊᖅᐳᖅ ᐊᑎᓕᐅᖅᑎᑦᑎᖃᑦᑕᕐᓗᓂ ᑎᒍᐊᕐᓂᐅᔪᓄᑦ ᐊᒻᒪᓗ ᐱᓕᕆᐊᖃᕐᓂᐊᖅᑐᑎᒃ 

ᓴᖅᑮᓗᑎᒃ ᖃᓄᐃᑦᑑᓂᖏᓐᓂᑦ ᓇᔪᕐᕕᐅᖏᓐᓇᕐᓂᐊᖅᑐᑦ ᓄᓇᕗᒻᒥ. ᖃᓄᐃᑦᑑᓂᖏᓐᓄᑦ ᓇᓗᓇᐃᖅᓯᔾᔪᑏᑦ 

ᐊᑐᐃᓐᓇᐅᖃᑦᑕᕐᓂᐊᖅᐳᑦ ᑎᒍᐊᕈᒪᔪᓄᑦ ᓄᓇᕗᒻᒥ ᐊᒻᒪᓗ ᖃᐅᔨᒋᐊᕈᓐᓇᕐᓗᑎᒃ 

ᐅᓗᕆᐊᓇᙱᑦᑐᒦᒃᑲᓗᐊᕐᒪᖔᑕ ᖃᓄᐃᙱᑦᑐᒦᓪᓗᑎᓪᓗ ᐊᖏᕐᕋᓂᑦ ᑕᐃᒃᑯᐊ ᓱᕈᓰᑦ.  

 

ᖃᓄᐃᖃᑦᑕᕐᓂᑰᔪᑦ ᐊᒻᒪᓗ ᑐᑭᓯᒋᐊᕈᑏᑦ ᓇᐃᓈᖅᓯᒪᔪᑦ ᐊᓯᖏᓐᓂᑦ ᐃᓄᓕᕆᔨᒃᑯᑦ 

ᐊᕕᑦᑐᖅᓯᒪᔪᖁᑎᖏᒍᑦ ᐊᐅᓚᑕᐅᔪᑦ  

ᐅᖃᖅᓯᒪᒻᒪᑦ ᐃᓄᓕᕆᔨᒃᑯᑦ ᐊᕕᑦᑐᖅᓯᒪᔪᖁᑎᖓ ᐊᓯᖏᓐᓂᑦ ᐱᓕᕆᐊᒃᓴᖃᖃᑦᑕᕆᕗᑦ. ᐅᑯᐊ 

ᐃᓚᓕᐅᑎᓪᓗᒋᑦ:   

 ᐃᓚᔮᕇᑦ ᓂᖓᖃᑦᑕᖅᑐᑦ 

 ᐃᓅᓯᓕᕆᓂᒃᑯᑦ ᐃᑲᔪᖅᓱᕐᓂᒃᑯᑦ 

 ᐃᓐᓇᕐᓂᑦ ᐊᖏᕐᕋᖃᖅᑎᑦᑎᓂᖅ ᑲᒪᒋᔭᐅᒋᐊᓕᓐᓂᑦ 

 ᐃᖅᑲᖅᑐᐃᕕᒃᑯᑎᒍᑦ ᑲᒪᒋᔭᐅᔪᑦ 

ᐃᓚᔮᕇᑦ ᓂᖓᖃᑦᑕᖅᑐᑦ 

ᓄᓇᕗᑦ ᐃᓚᐅᖃᑕᐅᕗᖅ ᒐᕙᒪᑐᖃᒃᑯᓐᓄᑦ, ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓄᑦ ᐊᒻᒪᓗ ᑲᓇᑕᒥ ᐊᕕᑦᑐᖅᓯᒪᔪᓄᑦ 

ᐊᖓᔪᖅᑲᐅᑏᑦ ᐱᓕᕆᖃᑎᒌᓐᓂᖏᓐᓄᑦ ᐊᒻᒧᒪᓗ ᑲᑎᒪᔨᕋᓛᓄᑦ ᐱᓕᕆᐊᖃᖅᑐᓄᑦ 

ᐊᕐᓇᐅᓂᖏᓐᓂᑦ/ᐊᖑᑕᐅᓂᖏᓐᓂᑦ, ᐃᓚᔮᕇᑦ ᓂᖓᖃᑦᑕᖅᑐᓂᑦ, ᐊᒻᒧᒪᓗ ᓄᖅᑲᖓᑎᑦᑎᓂᕐᒥᑦ 

ᓂᖓᖅᑕᐅᕙᑦᑐᓂᒃ ᐊᕐᓇᓂᑦ ᐊᒻᒪᓗ ᓱᕈᓯᕐᓂᑦ.  

ᐃᓚᔮᕇᑦ ᓂᖓᖃᑦᑕᖅᑐᓄᑦ ᕿᒫᕖᑦ ᐱᒻᒪᕆᐅᒋᔭᐅᕗᑦ ᓄᓇᕗᒻᒥ ᐃᓅᓯᓕᕆᓂᕐᒥᑦ. ᐱᓕᕆᕝᕕᖓ 

ᐃᓄᓕᕆᔨᒃᑯᑦ ᐊᐅᓚᑦᑎᓲᖑᕗᖅ ᑮᓇᐅᔭᖅᑖᖁᓯᐊᖅᑎᑦᑎᓪᓗᑎᒃ ᐃᓚᔮᕇᓄᑦ ᓂᖓᖃᑦᑕᖅᑐᓄᑦ ᕿᒫᕕᓐᓄᑦ 

ᐊᑐᖅᑐᑎᒃ ᓴᐃᓕᕕᒃ ᒪᓕᒐᒃᑯᑦ (2009). ᐊᕐᕌᒍᑕᒫᑦ ᕿᒫᕕᓐᓅᖃᑦᑕᖅᑐᓂᒃ ᕿᒥᕐᕈᕙᑉᐳᑦ ᓄᓇᕗᒻᒥ 

ᐊᕕᑦᑐᖅᓯᒪᔪᑎᒍᑦ ᖃᐅᔨᒋᐊᖅᐸᑦᑐᑎᒃ ᐊᑐᐊᒐᐃᑦ ᒪᓕᑦᑕᐅᒐᓗᐊᕐᒪᖔᑕ.  

ᐃᓚᔮᕇᑦ ᓂᖓᖃᑦᑕᖅᑐᓄᑦ ᕿᒫᕕᓐᓂᑦ ᓴᙱᓗᐊᙱᑦᑐᓂᑦ ᐊᑐᐊᒐᖃᖅᐳᖅ ᑐᓂᕐᕈᑎᖃᕐᓂᕐᒧᑦ ᐊᖏᕈᑎᒃᑯᑦ 

ᐊᑐᓂ ᑕᓪᓕᒪᓄᑦ ᕿᒫᕕᓐᓄᑦ ᓄᓇᕗᒻᒥ. ᐃᓯᕈᓐᓇᖅᐳᑦ ᐃᓚᔮᕇᑦ ᓂᖓᖃᑦᑕᖅᑐᓄᑦ ᕿᒫᕕᓐᓄᑦ ᓇᒻᒥᓂᖅ 

ᐊᐃᓗᑎᒃ ᐅᕙᓘᓐᓃᑦ ᓄᓇᓕᖓᓐᓂ ᐃᖅᑲᓇᐃᔭᖅᑎᒻᒪᕆᒃᑯᑎᒍᑦ, ᓲᕐᓗ ᐸᓖᓯᒃᑯᑎᒍᑦ, ᐋᓐᓂᐊᓯᐅᖅᑎᑎᒍᑦ 

ᐅᕝᕙᓘᓐᓃᑦ ᓄᓇᓕᖓᓐᓂ ᐃᓄᓕᕆᔨᑎᒍᑦ.  

ᓇᓗᓇᐃᖅᓱᖅᓯᒪᕗᑦ ᐃᓂᒃᓴᖃᕐᓂᖏᓐᓄᑦ, ᑮᓇᐅᔭᖅᑖᕈᓯᐊᖏᓐᓄᑦ ᐊᒻᒪᓗ ᐃᓄᖃᖅᐸᓐᓂᖏᓐᓇᑦ ᐊᑖᓂ 

ᑎᑎᖅᑐᒐᕐᒥᑦ. 

 

ᐃᓚᖓ 5. ᐃᓚᔮᕇᑦ ᓂᖓᖃᑦᑕᖅᑐᓂᑦ ᐱᕕᖃᕐᓂᖏᑦ, ᑮᓇᐅᔭᖅᑖᕈᓯᐊᖏᑦ ᐊᒻᒪᓗ ᓇᓃᓐᓂᖏᑦ ᓄᓇᕗᒻᒥ. 

 

ᐊᑎᖓ ᐃᓪᓘ ᓇᓂᐅᓂᖓ ᐃᓄᖃᕈᓐᓇᕐᓂᖓ ᑮᓇᐅᔭᖅᑖᕈᓯᐊᖏᑦ 

ᑲᑕᐅᔾᔭᖅ ᕿᒫᕕᒃ ᑲᖏᖅᖠᓂᖅ  8 ᓯᓂᕝᕖᑦ $302,000.00 

ᑯᒑᕐᔪᒻᒥ ᕿᒫᕖᒃ ᑯᒑᕐᔪᒃ  7 ᓯᓂᕝᕖᑦ $286,000.00 

ᖁᕐᓗᖅᑖᕐᒥ ᕿᒫᕕᒃ   ᖁᕐᓗᖅᑑᖅ 8 ᓯᓂᕝᕖᑦ $282,044.00 

ᕿᒫᕕᒃ 
ᓂᐊᖁᓐᖒᒥ 

(ᐃᖃᓗᐃᑦ) 
21 ᓯᓂᕝᕖᑦ  $1,212,000.00 

ᓴᓐ ᒪᐃᑯ ᕿᒫᕕᒃ ᐃᖃᓗᑦᑑᑦᑎᐊᖅ 4 ᓯᓂᕝᕖᑦ $265,523.00 

ᑲᑎᑦᑐᒋᑦ   $ 2,347,567.00 

 

 

ᐃᓚᖓ 6. ᕿᒫᕕᓐᓅᖃᑦᑕᖅᑐᑦ 

ᖃᓄᐃᓕᐅᕐᓂᐅᔪᑦ ᑲᑎᑦᑐᒋᑦ 

ᕿᒫᕕᓐᓅᖃᑦᑕᖅᑐᑦ ᓄᓇᕗᒻᒥ  505 

ᐊᕐᓇᐃᑦ ᕿᒫᕕᓐᓅᖃᑦᑕᖅᑐᑦ 220 

ᓱᕈᓰᑦ ᕿᒫᕕᓐᓅᖃᑦᑕᖅᑐᑦ ᐃᓚᖃᖅᑐᑎᒃ ᐊᖓᔪᖅᑳᒥᓂᒃ 285 

ᑎᑎᖅᑲᓅᖓᔪᑦ ᓇᓗᓇᐃᔭᐅᑦᓯᒪᕗᑦ ᖁᓛᓂ 11 ᐊᒻᒪᓗ ᐃᓚᖓᓂ 5 ᐊᒻᒪᓗ 6 ᐊᑖᓂ ᓇᓗᓇᐃᖅᓯᕗᑦ 

ᐱᑕᖃᕆᐊᖃᕐᓂᖓᓂ ᐱᓕᕆᐊᕐᓂᑦ ᐊᒻᒪᓗ ᐃᑲᔪᖅᓲᑎᓂᒃ ᓱᕈᓯᕐᓄᑦ ᐊᑦᑐᖅᑕᐅᓯᒪᔪᓄᑦ ᓂᖓᖃᑦᑕᕐᓂᕐᒥᑦ. 

ᓇᓗᓇᐃᑦᓯᑦᑎᐊᖅᐳᑦ ᐱᓕᕆᐊᖅᑕᖃᕆᐊᖃᕐᒪᑦ ᓄᓇᓕᖕᓂ ᓱᕈᓯᕐᓄᑦ ᐊᒻᒪᓗ ᒪᒃᑯᑦᑐᓄᑦ ᐃᓚᔮᕇᑦ 

ᓂᖓᖃᑦᑕᖅᑎᓪᓗᒋᑦ ᐊᒻᒪᓗ ᐊᑦᑐᖅᑕᐅᓂᐊᕆᐊᖏᑕ ᖁᐊᖅᓵᖅᑎᑕᐅᓗᐊᕐᓂᒃᑯᑦ. ᐱᓕᕆᕝᕕᒃ ᓂᕆᐅᑉᐳᖅ 

ᑲᑐᔾᔨᖃᑎᖃᕆᐊᖓ ᐊᓯᖏᓐᓂᑦ ᐱᓕᕆᕝᕕᐅᔪᓂᑦ ᒐᕙᒪᒃᑯᓐᓂ ᐊᒻᒪᓗ ᓄᓇᓕᒻᒥᐅᑎᒎᖅᑐᓂᑦ ᐱᔨᑦᓯᕈᑎᓂᒃ 

ᐱᓕᒻᒪᒃᓴᐃᖁᓪᓗᒋᑦ ᐱᓕᕆᐊᒃᑲᓐᓂᐅᓂᐊᖅᑐᓂᒃ ᐊᒻᒪᓗ ᓄᓇᓕᖕᓂ ᐸᕐᓇᐅᑎᓂᒃ ᑐᕌᖓᓗᐊᖅᑐᓂᒃ 

ᐃᑲᔪᖅᓱᖃᑦᑕᕐᓂᕐᒧᑦ ᐱᓕᑦᓯᕈᑎᓂᒃ ᓱᕈᓯᕐᓄᑦ ᐊᑦᑐᖅᑕᐅᓯᒪᔪᓄᑦ ᐃᓚᔮᕇᓂᑦ ᓂᖓᖃᑦᑕᖅᑐᓂᒃ 

ᐊᕐᕌᒎᓂᐊᖅᑐᓂᒃ ᐱᓕᕆᐊᖑᓂᐊᖅᑐᑎᒃ.  

 

ᐃᓅᓯᓕᕆᓂᒃᑯᑦ ᐃᑲᔪᖅᓱᕐᓂᖅ 

ᐃᓄᓕᕆᔨᒃᑯᑦ ᐱᓕᕆᐊᖃᖃᑕᐅᓯᒪᕗᑦ ᐱᖓᓱᐃᓕᖅᑲᖓᔪᓄᑦ ᐱᓕᕆᐊᓄᑦ ᐱᔭᖏᖅᓴᐃᔾᔪᑕᐅᔪᓄᑦ 

ᒪᑭᒪᒐᓱᐊᕈᑎᖏᓐᓂᑦ, ᐃᖅᑲᖅᑐᐃᕕᓕᕆᓂᕐᓄᑦ ᐊᒻᒪᓗ ᐃᓅᓯᓕᕆᓂᕐᒧᑦ ᐊᒃᓱᕈᕐᓇᖅᑐᒦᑦᑐᓄᑦ ᓄᓇᕗᒻᒥᐅᓄᑦ 

ᓇᓗᓇᐃᖅᓱᖅᓯᒪᔪᒃᑯᑦ ᐅᑭᐅᖏᑎᒍᑦ, ᑎᒥᒥᒍᑦ ᐊᔪᕈᑎᖃᕐᓂᖏᑎᒍᑦ ᐊᒻᒪᓗ 

ᐊᕐᓇᐅᓂᖏᑎᒍᑦ/ᐊᖑᑕᐅᓂᖏᑎᒍᑦ. ᐃᓄᓕᕆᔨᒃᑯᑦ ᐊᕕᑦᑐᖅᓯᒪᔪᖁᑎᖓ ᐱᓕᕆᖃᑎᖃᖅᓯᒪᕗᖅ ᓄᓇᕗᒻᒥ 

ᑎᒥᒥᒍᑦ ᐊᔪᕈᑎᓕᓐᓂᑦ ᒪᑭᓐᓇᓱᐊᖅᑏᑦ, ᖁᓪᓖᑦ ᓄᓇᕗᑦ ᐊᕐᓇᐃᑦ ᑲᑐᔾᔨᖃᑎᒌᖓᓂ ᐊᒻᒪᓗ ᕆᒃ ᕼᐋᓐᓴᓐ 

ᓇᒻᒥᓂᖓᓂ. 

 

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ 

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᓴᓴᐃᔭᑎᒃᑯᑦ ᑮᓇᐅᔭᓕᐅᕋᓱᐊᖅᑎᐅᙱᓚᖅ 

ᐃᑲᔪᖅᓱᖅᑎᐅᓪᓗᓂ ᑲᑐᔾᔨᖃᑎᒌ ᐸᕐᓇᐅᑎᖃᖅᑐᓂ ᓄᓇᓕᒻᒥᐅᓂᑦ ᐃᓚᓕᐅᔾᔨᖃᑦᑕᕐᓂᕐᒥᑦ ᐊᒻᒪᓗ 

ᐱᔭᖏᖅᓴᐃᓂᕐᒥᑦ ᓇᒻᒥᓂᖅ ᐊᐅᓚᑦᑎᒪᓂᕐᒥᑦ ᐊᒻᒪᓗ ᐊᑦᑕᑎᖃᙱᓪᓗᑎᒃ ᑕᐃᒃᑯᐊ ᑎᒥᒥᒍᑦ ᐊᔪᕈᑎᖃᖅᑐ 

ᐊᔾᔨᒌᙱᑦᑑᑎᓂᒃ. ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᓴᓴᐃᔭᑎᒃᑯᑦ ᐊᑐᖁᔨᓲᖑᕗᑦ ᓯᓚᕐᔪᐊᕐᒥ 

ᑲᑎᒪᔨᕐᔪᐊᑦ ᐱᔪᓐᓇᐅᑎᖏᓐᓂᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ. ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ 

ᓴᓴᐃᔭᑎᒃᑯᑦ ᓇᓗᓇᐃᖅᓯᓯᒪᕗᑦ ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ ᐃᓅᓯᓕᒫᖏᓐᓂ: ᖃᐅᔨᔭᐅᓇᓵᖅᑐᓂᒃ ᐊᒻᒪᓗ 

ᓄᖅᑲᖓᑎᑦᑎᒐᓱᐊᖅᑐᓂᑦ; ᓄᓇᓕᒻᒥᐅᑦ ᐃᓚᐅᑎᑦᑎᙱᓗᐊᖅᑐᓂᑦ; ᐊᑦᑕᑎᖃᖅᑐᑎᓂᒃ ᐃᓚᒥᓐᓂᑦ; 

ᐅᓗᕆᐊᓇᖅᑐᒦᒍᓐᓇᖅᑐᓂᒃ ᐱᓂᕐᓗᑦᑕᐅᓂᐊᕆᐊᖓ; ᐅᓂᒍᑎᖃᖅᑐᑦ ᐃᓕᓐᓂᐊᕈᓐᓇᕐᓂᕐᒥᑦ ᐊᒻᒪᓗ 

ᐃᖅᑲᓇᐃᔭᖅᑎᐅᔪᓐᓇᕐᓂᕐᒥᑦ; ᑐᑭᓯᐅᒪᙱᓗᐊᕐᓂᕐᒥᑦ ᑎᒥᒥᒍᑦ ᐊᔪᕈᑎᖃᖅᑐᑦ ᒥᒃᓵᓄᑦ. ᒫᓐᓇᓕᓴᐃᑦ ᐱᓕᕆᐊᑦ 

ᓄᓇᕗᒻᒥ ᑎᒥᒥᒍᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᓴᓴᐃᔭᑎᒃᑯᓐᓄᑦ ᐅᑭᓂᖓ ᐃᓚᖃᖅᐳᑦ:  

 ᑲᑎᑎᕆᓂᖅ ᑎᒥᒥᒍᑦ ᐊᔪᕈᑎᑦᖃᖅᑐᓂᒃ ᓴᖅᑭᔮᖅᑎᑕᐅᒃᑲᓐᓂᖁᓪᓗᒋᑦ: ᐱᓕᕆᐊᖅ ᑕᐅᑐᒐᖃᖅᑐᓂ 

ᐊᑐᐃᓐᓇᐅᑎᑦᑎᖁᓪᓗᒋᑦ ᐋᓐᓂᐊᖅᑐᓕᕆᓂᕐᒥᑦ ᐊᒻᒪᓗ ᐃᖅᑲᖅᑐᐃᕕᓕᕆᓂᕐᒥᑦ ᓴᐳᔾᔨᓂᕐᒥᓪᓗ 

ᓂᖓᖅᑕᐅᖃᑦᑕᖅᑐᓂᒃ ᑕᐃᒃᑯᓂᖓ ᑎᒥᒥᒍᑦ ᐊᔪᕈᑎᓕᓐᓂᑦ; 

 ᐊᑐᐃᓐᓇᐅᓂᖅ, ᐱᓇᓱᐊᕐᓂᖃᕈᒪᓂᖅ ᐊᒻᒪᓗ ᐊᔪᙱᓐᓂᖅ: 3-ᓂᑦ ᐊᕐᕌᒍᓂᑦ ᐃᖃᓗᓐᓅᖓᓄᖅ 

ᐃᖅᑲᓇᐃᔮᒃᓴᓕᕆᓂᕐᒨᖓᔪᖅ ᐱᓕᕆᐊᖅ; 

 ᐅᓗᕆᐊᓇᖅᑐᒦᓐᓂᖅ: ᓄᓇᕗᓕᒫᒨᖓᔪᖅ ᐱᓕᕆᐊᖅ ᑕᐅᑐᒐᖃᖅᑐᓂ ᑐᐊᕕᕐᓇᖅᑐᓄᑦ 

ᐅᐸᓗᖓᐃᔭᖅᓯᒪᔪᓐᓇᖅᑐᓕᕆᓂᕐᒥᒃ ᑎᒥᒥᑎᒍᑦ ᐊᔪᕈᑎᓕᓐᓂᑦ ᐃᓪᓗᒥᐅᖃᑎᖃᖅᑐᓄᑦ; 

 ᓇᓪᓕᐅᓂᖅᓯᐅᕐᓂᖅ ᐃᓐᓇᑐᖃᕐᓂᑦ ᓄᓇᕗᒻᒥ. ᐱᓕᕆᐊᖅ ᑐᕌᖓᔪᖅ ᐱᔭᖏᖅᓴᐃᔾᔪᑕᐅᓪᓗᓂ 

ᐃᓐᓇᑐᖃᕐᓂᑦ ᐃᓱᒪᒋᔭᖃᑦᑎᐊᕆᐊᖃᕐᓂᕐᒧᑦ ᐊᒻᒪᓗ ᑐᓴᐅᒪᑎᑦᑎᔾᔪᑕᐅᓪᓗᓂ ᐃᓐᓇᑐᖃᐃᑦ 

ᐱᓂᕐᓗᑦᑕᐅᖃᑦᑕᕐᓂᖏᓐᓂᑦ; ᐊᒻᒪᓗ  

 ᐃᓚᓕᐅᔾᔨᓂᖅ: ᖃᐅᔾᔨᑎᑖᖅᑎᑦᑎᓂᕐᒥᑦ ᐱᕙᓪᓕᐊᑎᑦᑎᓂᖅ ᐃᓅᓯᓕᕆᓂᒃᑯᑦ ᑕᐃᒃᑯᓄᖓ 

ᐊᐅᓚᑕᐅᓪᓗᓂ ᑐᕌᖓᓪᓗᓂᓗ ᑎᒥᒥᒍᑦ ᐊᔪᕈᑎᖁᓕᓐᓄᑦ.  

ᐃᓚᔮᕆᓄᑦ ᐱᔨᑦᓯᕋᖅᑎᒃᑯᑦ ᐃᑲᔪᖅᓱᓲᖑᕗᑦ ᓄᓇᕗᒻᒥᐅᓂᑦ ᐃᓪᓗᒥᐅᖃᑎᖃᖅᑐᓂᒃ ᑎᒥᒥᒍᑦ ᐊᔪᕈᑎᓕᓐᓂᑦ 

ᑐᓂᕐᕈᑎᖃᕐᓂᕐᒧᑦ ᐊᖏᕈᑎᒃᑯᑦ $100,000 ᑮᓇᐅᔭᖅᑐᓚᐅᖅᑐᑦ 2014-2015-ᒥ.  

 

ᖁᓪᓖᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ: 

ᐱᓕᕆᕝᕕᒃ ᑮᓇᐅᔭᖅᑖᕈᓯᐊᖅᑎᑦᑎᓲᖑᕗᖅ $250,000-ᓂᒃ ᐃᑲᔪᖅᓲᑕᐅᔪᓂᑦ ᖁᓪᓕᖅ ᐊᕐᓇᐃᑦ 

ᑲᑐᔾᔨᖃᑎᒌᖏᓐᓄᑦ.  

ᒫᔅᓯ 31, 2015-ᒥ, ᖁᓪᓕᖅ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖓ ᐋᖅᑮᓚᐅᖅᐳᖅ ᐱᓕᕆᐊᒃᓴᓄᑦ ᐸᕐᓇᐅᒻᒥᑦ 

ᑐᕌᖓᔪᒥᑦ ᐃᓚᒌᑦᓯᐊᕐᓂᖅ. ᓄᓇᕗᒻᒥ ᐃᓚᔮᕇᑦ ᓂᖓᖃᑦᑕᖅᑐᓂᑦ ᓄᖅᑲᖓᑎᑦᑎᒐᓱᐊᖅᑏᑦ ᑲᑎᒪᔨᖏᑦ. 

ᑭᒡᒐᖅᑐᐃᔩᑦ ᑕᒪᒃᑮᓐᓂᒃ ᒐᕙᒪᐅᔫᓐᓂᒃ ᐊᒻᒪᓗ ᑮᓇᐅᔭᓕᐅᕋᓱᐊᖅᑎᐅᙱᑦᑐᓂᒃ ᒐᕙᒪᒃᑯᑎᒎᖅᑐᓂᒃ 

ᑲᔪᓯᑎᑦᑎᓚᐅᖅᐳᑦ ᐃᓚᔮᕇᑦ ᓂᖓᖃᑦᑕᖅᑐᓂᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᑲᑎᒪᔨᖏᓂᑦ: ᓄᓇᖠᒻᒥᐅᑦ 

ᐊᑐᖃᑦᑕᖅᑕᖏᑦ ᐊᒻᒪᓗ ᐱᓕᕆᐊᖏᑦ ᐃᓚᒌᑦᓯᐊᕐᓂᕐᒧᑦ ᐋᖅᑭᒃᓱᖅᑕᐅᔪᓂᑦ ᐱᓕᕆᐊᖑᓂᐊᖅᑐᓄᑦ.  

ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖓᑦ ᑐᓂᓯᓚᐅᖅᐳᖅ ᐱᓕᕆᕝᕕᒻᒧᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᒻᒥᑦ 

ᐃᓚᒌᑦᓯᐊᕐᓂᕐᒧᑦ: ᐃᓚᔮᕇᑦ ᓂᖓᖃᑦᑕᖅᑐᓂᑦ ᓄᖅᑲᖓᑎᑦᑎᓂᕐᒧᑦ ᐋᖅᑭᒃᓯᒪᔭᖏᓐᓂᑦ ᐊᑐᖅᑕᐅᓂᐊᖅᑐᓂᒃ 

ᓄᙳᐊᓂ ᒫᔅᓯ 2015.  

 

ᕆᒃ ᕼᐋᓐᓴᓐ ᓇᒻᒥᓂᖁᑎᖓ:  

ᐃᓄᓕᕆᔨᒃᑯᑦ ᓄᑖᙳᖅᑎᑦᑎᓚᐅᖅᐳᑦ ᑐᓂᕐᕈᓯᖃᕐᓂᕐᒧᑦ ᐊᖏᕈᒻᒥᑦ 2015-2016-ᒧᑦ ᕆᒃ ᕼᐋᓐᓴᓐ 

ᓇᒻᒥᓂᖁᑎᖓᒍᑦ ᑐᓂᕐᕈᓯᐊᖅᑎᑦᑎᓪᓗᑎᒃ ᑐᕌᖓᔪᓂᑦ ᐃᖏᕐᕋᔪᓐᓇᕐᓂᖅᓴᐅᖁᓪᓗᑦ, 

ᐊᑐᐃᓐᓇᐅᕕᐅᓂᖅᓴᐅᓗᑎᒃ ᐃᓯᕈᓐᓇᕈᑎᓂᒃ, ᐊᒻᒪᓗ/ᐅᕝᕙᓘᓐᓃᑦ ᐋᖅᑮᒋᐊᕐᓂᕐᒧᑦ ᐃᓅᓯᖏᓐᓂᑦ ᑎᒥᒥᒍᑦ 

ᐊᔪᕈᑎᓖᑦ. ᑕᒪᓐᓇ ᐱᓕᕆᐊᖅ ᑲᔪᓯᓂᐊᖅᐳᖅ ᐊᐅᓚᓂᖃᕐᓗᓂ ᐱᖓᓲᓂᐊᖅᑐᓄᑦ ᐊᕐᕌᒍᓄᑦ ᓄᓇᕗᒻᒥ 

ᒐᕙᒪᒃᑯᑎᒍᑦ ᑮᓇᐅᔭᖅᑖᕈᓯᐊᖏᒍᑦ $60,000 ᐃᓚᔮᕇᑦᑐᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ ᑮᓇᐅᔭᑎᒍᑦ 

ᐸᕐᓇᐅᑎᖏᓐᓂᑦ, ᐊᖏᓪᓕᒋᐊᖅᐸᓐᓂᐊᕐᓗᓂ $20,000-ᓂᒃ ᐊᕐᕌᒍᑕᒫᑦ.  

ᐱᖓᓱᑦ (3) ᐃᑲᔪᖅᓱᖅᑕᐅᓚᐅᖅᐳᑦ ᑮᓇᐅᔭᖅᑖᕈᓯᐊᖅᑎᑕᐅᓪᓗᑎᒃ 2014-2015-ᒥ:  

1. ᐱᑐᐃᓐᓇᐅᙱᑦᑐᖅ ᐃᒃᓯᕙᐅᑕᖅ ᐊᑐᖅᑕᐅᔪᓐᓇᖅᑐᖅ ᓱᕈᓯᕐᒧᑦ ᕿᑭᖅᑕᕐᔪᐊᕐᒥ. ᐃᒃᓯᕙᐅᑕᖅ 

ᐊᑐᖅᑕᐅᔪᓐᓇᖅᑐᓂ ᓱᕈᓯᕐᒧᑦ ᖃᓂᒋᓂᖅᓴᕆᖁᓪᓗᒋᑦ ᐃᓚᔮᕇᔭᖏᑦ ᐊᒃᑭᒃᑕᐅᖏᓐᓇᕆᐊᖃᙱᓪᓗᓂ.  

2. ᐋᓐᓂᐊᕕᒻᒥ ᓯᓂᕝᕕᒃ ᐱᑐᐃᓐᓇᐅᙱᑦᑐᖅ ᐊᓪᓕᓂᖅ ᑎᒥᒃᑯᑦ ᐊᐅᓚᒍᓐᓇᐃᓕᓯᒪᔪᒧᑦ ᐸᓐᓂᖅᑑᕐᒥ. 

ᑕᒪᓐᓇ ᐃᑲᔫᑎᖃᕐᓂᐊᖅᐳᖅ ᑕᕝᕙᓂᒃᓴᐃᓐᓈᓗᐊᕐᓂᖓᓄᑦ ᐋᓐᓂᐊᓚᑦᑎᖃᑦᑕᐃᓐᓇᖁᓇᒍ. 

3. ᐋᖅᑭᒋᐊᖅᑕᐅᓂᖓ ᐊᓇᕐᕕᓕᐊᕐᕕᐅ ᐅᓗᕆᐊᓇᖅᑐᒦᖁᓇᒍ ᓱᕈᓯᖅ ᐅᖅᓱᖅᑑᕐᒥ.  

 

ᑎᐊᑦ ᐊᒻᒪᓗ ᓗᕆᑕ ᕌᔾᔪᔅ ᑎᒍᐊᙳᐊᖑᕙᑦᑐᓄᑦ ᐃᑲᔪᖅᑕᐅᕕᒃ:  

ᐃᓄᓕᕆᔨᒃᑯᑦ ᑮᓇᐅᔭᖅᑖᕈᓯᐊᕈᓐᓇᓚᐅᖅᐳᑦ ᐊᑲᕐᕆᔮᕈᑕᐅᔪᒃᓴᓂᑦ ᓱᕈᓯᕐᓄᑦ ᑲᒪᒋᔭᐅᒋᐊᖃᕐᓂᐊᖅᑐᓄᑦ ᑎᐊᑦ 

ᐊᒻᒪᓗ ᓗᕆᑕ ᕇᔾᔪᔅ ᑎᒍᐊᙳᐊᕐᕕᒻᒥ ᐃᑲᔪᖅᑕᐅᕕᒻᒥ.  

ᒪᓕᑦᑐᒋᑦ ᓱᕈᓯᕐᓄᑦ ᐃᑲᔫᑎᓂᑦ ᑲᑐᔾᔨᖃᑎᒌᖓᒍᑦ, ᐱᓕᕆᐊᑦ ᓴᖅᑭᑕᐅᓚᐅᖅᑐᑦ 2013-ᒥ ᓇᒻᒥᓂᖅ 

ᑐᓂᕐᕈᑕᐅᔪᓂᑦ, ᑎᐊᑦ ᐊᒻᒪᓗ ᓗᕆᑕ ᕌᔾᔪᔅ ᑎᒍᐊᙳᐊᕐᕕᒃᑯᑦ ᐱᓕᕆᐊᖏᑎᒍᑦ. ᐱᓕᕆᐊᒃᑯᑦ 

ᐱᓇᓱᐊᕐᓂᖃᖅᐳᑦ ᐋᖅᑭᖏᐊᖅᑕᐅᒃᑲᓐᓂᖁᓪᓗᒋᑦ ᖃᐅᔾᔨᑎᑖᖅᐸᓪᓕᐊᔪᓄᑦ ᑎᒍᐊᙳᐊᕐᕕᓐᓄᑦ ᓱᕈᓯᕐᓄᑦ 

ᐊᒻᒪᓗ ᒪᒃᑯᑦᑐᓄᑦ ᑲᓇᑕᓕᒫᒥ ᑐᕌᖓᓪᓗᓂ. ᑲᑐᔾᔨᖃᑎᖃᖅᑐᑎᒃ 10-ᖑᓗᐊᖅᑐᓂᑦ ᓱᕈᓯᕐᓂᑦ 

ᑲᒪᑦᑎᐊᖅᑎᐅᔪᓂᑦ ᑲᓇᑕᓕᒫᕐᒥ, ᑕᒪᑐᒨᓇ ᐱᓕᕆᐊᒃᑯᑦ ᑐᓂᓯᖃᑦᑕᖅᐳᑦ ᓇᒻᒪᒐᐅᔪᓂᑦ ᐃᕿᓗᓕᖃᖅᑐᓂᑦ 

ᓱᓇᑐᐃᓐᓇᕐᓂᑦ ᐊᒻᒪᓗ ᐊᑐᕈᓐᓇᖅᑕᖏᓐᓂᑦ ᐊᑲᐅᓯᓇᖅᑐᓂᒃ, ᖃᓄᐃᙱᑦᑎᐊᖁᓪᓗᒋᑦ, 

ᐅᓗᕆᐊᓇᖅᑐᒦᙱᓪᓗᑎᒃ ᒪᒃᑯᑦᑐᐃᑦ ᐊᒃᓱᕈᕈᑎᖃᖅᑐᑦ ᐊᒃᓱᕈᕐᓇᖅᑐᒃᑰᖅᑐᒥᓂᐅᓚᐅᖅᑎᓪᓗᒋᑦ ᐃᓅᓯᖏᓐᓂᑦ. 

ᐊᑦᑐᖅᑕᐅᓯᒪᔪᑦ 2,000 ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᓯᕗᓪᓕᖅᐹᖓᓂ ᐊᕐᕌᒍᒥ, ᑕᐅᑐᒐᕆᔭᖏᑦ ᑎᐊᑦ ᐊᒻᒪᓗ 

ᓗᕆᑕ ᕌᔾᔪᔅ ᑎᒍᐊᙳᐊᕐᕕᒻᒧᑦ ᐊᖏᓪᓕᒋᐊᖅᓯᒪᓪᓗᑎᒃ ᐊᒻᒪᓗ 3,500-ᖑᓕᖅᑐᑎᕐᒃ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ 

ᑲᓇᑕᒥ ᐊᕐᕌᒍᑕᒫᑦ.  

 

ᐃᓐᓇᐃᑦ ᐊᖏᕐᕋᖃᖅᑎᑕᐅᔪᑦ ᑲᒪᒋᔭᐅᒋᐊᓖᑦ   

 

ᐃᓐᓇᑐᖃᕐᓂᒃ ᑲᒪᑦᑎᐊᕐᓂᖅ 

 

ᐃᓄᓕᕆᔨᒃᑯᑦ ᐱᔨᑦᑎᕋᖅᑏᑦ ᑮᓇᐅᔭᖅᑖᕈᓯᐊᖅᑎᑦᑎᕙᑉᐳᑦ ᐱᖓᓱᓂᑦ ᐃᓐᓇᑐᖃᕐᓄᑦ ᐊᖏᕐᕋᖃᕐᕕᐅᔪᓄᑦ 

ᓄᓇᕗᒻᒥ ᐊᔾᔨᒌᙱᑦᑑᑎᒃᑯᑦ ᐃᑲᔪᖅᑕᐅᒋᐊᓕᓐᓄᑦ. ᐊᒥᓱᑦ ᐃᓐᓇᑐᖃᐃᑦ ᓇᔪᖅᓯᒪᕗᑦ ᑕᒪᒃᑯᓂᖓ ᐃᓪᓗᓂᑦ 

ᐊᒥᓱᑲᓪᓚᐅᓕᖅᑐᓂᑦ ᐊᕐᕌᒍᓂᑦ. ᑕᐃᑲᙵᑦ ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐊᓯᔾᔨᖅᓯᒪᕗᑦ. ᒫᓐᓇᐅᔪᖅ 

ᐃᓐᓇᑐᖃᐃᑦ ᐅᑭᐅᖃᖅᑐᑦ 60-ᓂᑦ 91-ᓄᑦ; ᐊᒻᒪᓗ ᐃᓄᒋᐊᓐᓂᖅᐸᐅᓪᓗᑎᒃ ᐅᑭᐅᓖᑦ 77-ᓂᑦ ᓂᖏᐅᑦ 

ᐊᒻᒪᓗ 80-ᓂᑦ ᐅᑭᐅᓖᑦ ᐃᑦᑐᐃᑦ. ᐃᓪᓗᐃᑦ ᐊᑐᓕᕆᐊᖃᕐᓂᐊᖅᐅᑦ ᐃᓗᓕᖃᕐᓗᑎᒃ ᐊᑐᖅᑕᐅᒋᐊᓕᓐᓂᑦ 

ᐃᓐᓇᑐᖃᕈᖅᐸᓪᓕᐊᔪᓂᑦ ᓄᓇᕗᒻᐅᓂᑦ. ᐃᓕᓐᓂᐊᖅᑎᑦᑎᖃᑦᑕᐃᓐᓇᕐᓂᖅ ᐃᓐᓇᑐᖃᒃᑯᕕᓐᓂ 

ᐃᖅᑲᓇᐃᔭᖅᑎᓂᑦ ᐱᒻᒪᕆᐅᕗᖅ, ᐃᓐᓇᑐᖃᓕᕆᔾᔪᑏᑦ ᐱᔭᕐᓂᙱᓕᖅᐸᓪᓕᐊᑐᐃᓐᓇᖅᑎᓪᓗᒋᑦ. ᐃᓚᖓ 7 

ᐊᑖᓂ ᑐᑭᓯᒋᐊᕈᑎᐅᕗᖅ ᑲᑎᑦᑐᒋᑦ ᓯᓂᕝᕖᑦ ᐃᓐᓇᑐᖃᕐᓄᑦ ᐊᑐᖅᑕᐅᔪᓄᑦ ᓄᓇᕗᒻᒥ 

ᐃᓐᓇᑐᖃᒃᑯᕕᑦᑎᒎᖅᑐᑎᒃ.  

ᐃᓚᖓ 7. ᑲᑎᑦᑐᒋᑦ ᐊᒥᓲᓂᖏᑦ ᓯᓂᕝᕖᑦ ᐃᓐᓇᑐᖃᕐᓄᑦ ᓄᓇᕗᒻᒥ  

 

 

 

 

 

 

 

 

 

ᐃᓐᓇᑐᖃᒃᑯᕕᓐᓅᖃᑦᑕᖅᑐᑦ ᑲᔪᓰᓐᓇᖅᐳᑦ. ᐃᓐᓇᑐᖃᐃᑦ ᓄᓇᓕᓐᓃᙶᖅᑐᑦ 

ᐃᓐᓇᑐᖃᒃᑯᕕᓐᓅᖅᑕᐅᖃᑦᑕᕆᐊᖃᖅᐳᑦ. ᓯᓂᕝᕖᑦ ᐊᑐᐃᓐᓇᕈᖅᐸᓪᓕᐊᔪᑦ ᐃᓐᓄᑦᑕᐅᑎᒋᕙᑦᑐᑎᒃ. 

ᓇᓗᓇᐃᔭᐅᑦ 12 ᐊᑖᓂ ᓇᓗᓇᐃᖅᓯᕗᖅ ᐊᒥᓲᓂᖏᓐᓂᑦ ᐱᔨᑦᓯᖅᑕᐅᓚᐅᖅᑐᑦ ᑎᑭᒃᑐᒍ ᒫᔅᓯ 31, 2015, 

ᐊᒻᒪᓗ ᓇᑭᙵᔭᐅᓂᖏᑎᒎᖅᑐᑎᒃ ᓄᓇᓕᖕᓂᑦ.  

 

 

 

ᐃᓐᓇᐃᑦ ᑲᒪᒋᔭᐅᖃᑦᑕᖅᑐᑦ 

ᐃᓪᓗᒥᐅᖃᑎᒌᑦ ᐊᒻᒪᓗ ᐊᓯᐊᒍᑦ ᐃᓚᒌᓐᓄᑦ ᑲᒪᒋᔭᐅᓂᖏᓐᓄᑦ ᐱᓕᕆᐊᕐᒥᑦ ᖃᓄᐃᖃᑦᑕᖅᓯᒪᓂᖏᑦ:  

 

 

ᐃᓪᓗ ᓄᓇᓕᖓ ᓯᓂᕝᕖᑦ 

ᐋᓐᑎ ᐊᐅᓚᔾᔪᑦ ᐃᓪᓗ ᐊᕐᕕᐊᑦ 8 

ᒫᑕ ᑕᓕᕈᖅ ᐃᓪᓗ ᖃᒪᓂᖅᑐᐊᖅ* 8 

ᐃᖃᓗᓐᓂ ᐃᓐᓇᑐᖃᒃᑯᕕᒃ ᐃᖃᓗᐃᑦ 8 

ᑲᑎᑦᑐᒋᑦ  24 

ᐃᓚᖓ 8. ᐃᓪᓗᒥᐅᖃᑎᒌᑦ ᐊᒻᒪᓗ ᐊᓯᐊᒍᑦ ᐃᓚᒌᓐᓄᑦ ᑲᒪᒋᔭᐅᖃᑦᑕᖅᑐᑦ 

ᐃᓕᔭᐅᓂᖏᑕ ᖃᓄᐃᑦᑑᓂᖏᑦ ᑲᑎᑦᑐᒋᑦ  

ᐃᓪᓗᒥᐅᖃᑕᐅᔪᑦ ᐃᓚᒋᔭᕐᒥᓂᒃ  13 

ᐃᑲᔪᖅᓱᖅᑕᐅᔪᒃᑯᑦ ᐊᖏᕐᕋᖃᖅᑎᑕᐅᔪᓄᑦ  5 

ᐊᓯᐊᒍᑦ ᐃᓚᒥᓄᑦ ᑲᒪᒋᔭᐅᒋᐊᓖᑦ  10 

ᑲᔪᓰᓐᓇᕐᓂᐊᖅᑐᒃᑯᑦ ᑲᒪᒋᔭᐅᕝᕖᑦ 12 

ᓄᓇᕗᑦ ᓯᓚᑖᓅᖅᑕᐅᕙᑦᑐᑦ  86 

ᑲᑎᑦᑐᒋᑦ 126 

*ᖃᒪᓂᑦᑐᐊᕐᒥ ᐃᓐᓇᖃᐅᕐᓂᑦᓴᐅᖕᒪᑕ ᐃᖢᕐᕆᑎᑕᐅᔭᕆᐊᓕᖕᓂᒃ ᐱᔨᑦᑎᕋᐅᑎᓂᒃ ᐋᓐᓂᐊᔪᓂᒃ ᐊᒻᒪ ᐱᕕᖃᑦᑎᑦᑎᓂᕐᒧ 

ᑲᒪᑦᑎᐊᕐᓂᕐᒥᒃ. 

 

ᐃᓚᖓ 8 ᖁᓛᓂ ᓴᖅᑮᕗᖅ ᐊᓯᐊᒍᑦ ᑲᒪᑦᑎᐊᕐᓂᕐᒧᑦ ᐱᓕᕆᐊᕐᒥᑦ ᐃᑲᔪᓱᐃᔾᔪᑕᐅᓪᓗᓂ ᐊᒥᓱᑲᓪᓚᓐᓄᑦ 

ᐃᓐᓇᕐᓄᑦ ᐊᒻᒪᓗ ᐊᒥᓱᒃᑲᓐᓂᕐᓄᑦ ᐊᓯᖏᓐᓄᑦ ᐃᓚᔮᒥᓂᑦ ᐃᓪᓗᒥᐅᖃᑎᖃᖅᑐᓄᑦ. ᑕᒪᓐᓇ ᐱᔪᒥᓇᖅᑑᕗᖅ 

ᐅᕙᒍᑦ ᐃᑲᔪᖅᓱᖅᐸᑦᑕᖏᓐᓄᑦ ᐊᒻᒪᓗ ᓂᕆᐅᓇᖅᑐᓂ ᐊᒥᓱᕈᕆᐊᓛᓕᕆᐊᖏᑕ ᑕᒪᒃᑯᐊ ᑭᖑᕝᕕᖅᑕᐅᕙᑦᑐᑦ 

ᐊᒻᒪᓗ ᖃᑦᑏᓐᓇᕈᕆᐊᕐᓗᑎᒃ ᓄᓇᕗᑦ ᓯᓚᑖᓅᖅᑕᐅᖃᑦᑕᖅᑐᑦ ᖃᐅᔨᒪᔭᐅᖃᑦᑕᓕᖁᓪᓗᒋᑦ ᐊᕐᕌᒍᑕᒫᑦ.  

 

ᐃᖅᑲᖅᑐᐃᕕᒃᑯᑎᒍᑦ ᑲᒪᒋᔭᐅᔪᑦ 

 

ᐃᓚᖓ 9 ᐊᑖᓂ ᓇᓗᓇᐃᖅᓯᕗᖅ ᐊᒥᓱᕈᕆᐊᖅᑐᒻᒪᕆᐅᓚᐅᕐᒪᑕ ᓴᐳᔾᔭᐅᖃᑦᑕᖅᑐᑦ 2013/2014-ᒥ 

ᑕᑯᓐᓇᖅᑐᒋᑦ ᑕᐃᑲᓂᒃᓴᐃᓐᓇᖅ 2014/2015-ᒧᑦ. ᑖᒃᑯᐊ ᐊᒥᓱᕈᕆᐊᕐᓂᖏᑦ ᐊᑦᑐᐃᓂᖃᖅᓯᒪᕗᑦ 

ᐃᖅᑲᓇᐃᔮᒃᑯᑦ ᐱᓕᕆᐊᒃᓴᓂᑦ ᐊᓪᓚᕝᕕᖓᓂ ᒐᕙᒪᒃᑯᑦ ᓴᐳᓐᓂᐊᖅᑎᒃᑯᑦ. ᓂᕆᐅᒋᔭᐅᕗᖅ ᓄᓇᕗᒻᒥᐅᑦ 

ᐃᓐᓇᕈᖅᐸᓪᓕᐊᑎᓪᓗᒋᑦ ᐊᒻᒪᓗ ᐃᓱᒪᒥᒎᖃᑦᑕᖅᑐᑦ ᐊᒻᒪᓗ ᐅᕝᕙᓘᓐᓃᑦ ᐃᓂᖃᙱᓗᐊᓕᕐᓗᑎᒃ ᓄᓇᕗᒻᒥ, 

ᑕᒪᒃᑯᐊ ᐊᒥᓱᕈᖅᐸᓪᓕᐊᑐᐃᓐᓇᕐᓂᐊᖅᑐᑎᒃ. ᐸᕐᓇᐃᒋᐊᖃᕐᓂᐊᖅᐳᑦ ᖃᐅᔨᒪᒋᐊᖁᓪᓗᒋᑦ 

ᐃᖅᑲᓇᐃᔭᖅᑎᖃᑦᑎᐊᖁᓪᓗᒋᑦ ᓈᒻᒪᓐᓂᐊᖅᑐᓂᒃ ᓄᓇᕗᒻᒥᐅᓄᑦ.  

 

ᐃᓚᖓ 9. ᑕᐃᒃᑯᐊ ᐱᓯᒪᔭᐅᔪᑦ ᐊᒻᒪᓗ ᓄᑖᑦ ᐃᑲᔪᖅᑕᐅᒋᐊᖃᖅᑐᑦ ᑎᑭᑦᑐᒍ ᒫᔅᓯ 31, 2015  

ᐱᔨᑦᓯᕈᑎᐅᑉ ᖃᓄᐃᑦᑑᓂᖓ 
ᑲᑎᑦᑐᒋᑦ 2013-

2014 

ᑲᑎᑦᑐᒋᑦ 2014-

2015 

ᐊᖏᓪᓕᒋᐊᖅᓯᒪᔪᑦ 

ᐳᓴᖏᒍᑦ 

ᑭᒃᑯᑐᐃᓐᓇᐃᑦ ᑲᒪᒋᔭᐅᔭᕆᐊᓖᑦ  124 162 23% 

ᓄᑖᑦ ᑲᒪᒋᔭᐅᖁᔭᐅᔪᑦ  17 29 41% 

ᓄᑖᑦ ᑲᒪᒋᔭᐅᖁᔭᐅᔪᑦ 

ᐋᖅᑭᒃᑕᐅᓯᒪᔪᒃᑯᑦ 
17 29 41% 

 

ᐱᓕᕆᐊᓄᑦ ᐸᕐᓇᐅᑎᓪᓗᐊᑕᐃᑦ 

 

ᒪᕐᕉᓐᓂᒃ ᐊᕐᕌᒎᓐᓂᒃ ᑕᕝᕙᐅᓯᒪᓕᖅᑎᓪᓗᒋᑦ, ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐱᔨᑦᑎᕋᖅᑏᑦ ᐃᓄᓕᕆᔨᒃᑯᑦ 

ᐊᕕᑦᑐᖅᓯᒪᔪᖁᑎᖓ ᑲᔪᓯᒋᐊᖅᓯᒪᕗᖅ ᐱᓕᒻᒪᒃᓴᐃᓪᓗᓂ ᐊᒥᓱᑲᓪᓚᓐᓂᑦ ᓄᑖᓂᑦ ᐸᕐᓇᐅᑎᓂᑦ 

ᐱᖓᓱᐃᓕᖅᑲᖓᓪᓗᐊᑕᖅᑐᓂᑦ ᒪᓕᒐᕐᓂᑦ, ᐱᔨᑦᓯᕐᓂᐅᔪᓂᑦ ᐊᒻᒪᓗ ᐊᐅᓚᑦᑎᓂᐅᔪᓂᑦ. ᓄᑖᙳᖅᑎᑕᐅᓯᒪᔪᑦ 

ᑖᒃᑯᐊ ᐸᕐᓇᐅᑏᑦ ᓇᐃᓈᖅᓯᒪᕗᑦ ᐊᑖᓂ:  

 

 



 

28 | P a g e  
 

ᒪᓕᒐᐃᑦ 

ᕿᒥᕐᕈᔭᐅᓚᐅᖅᑐᑦ ᐊᓯᔾᔨᖅᑕᐅᖁᔭᐅᔪᓂᑦ ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐱᔨᓯᑦᕐᓂᕐᒧᑦ ᐊᖏᕈᒻᒥᑦ 

ᐊᓯᓂᔾᔩᒋᐊᖃᓚᐅᖅᐳᑦ ᒪᓕᒐᕐᓂᑦ (ᐱᖁᔭᒃᓴᖅ 51) ᐊᖏᕈᑕᐅᓪᓗᓂ ᒪᓕᒐᓕᐊᕐᔪᕐᔪᐊᕐᒥ ᒪᐃ 2013-ᒥ. ᒪᓕᒐ 

ᐊᑐᓕᖅᑎᑕᐅᓚᐅᖅᐳᖅ ᔮᓐᓄᐊᕆ 16, 2014-ᒥ. 

 

ᓄᑖᖅ ᒪᓕᒐᖅ ᐃᓚᖃᖅᐳᖅ ᐃᓚᓕᐅᔾᔭᐅᓂᖓᓂ ᐃᓄᐃᑦ ᐃᓕᖅᑯᓯᑐᖃᖏᑎᒍᑦ ᐅᑉᐱᕆᔭᖏᓐᓂᑦ, 

ᐋᖅᑭᒋᐊᖅᑕᐅᓪᓗᓂ ᓴᐳᔾᔨᔾᔪᑕᐅᔪᖅ ᓱᕈᓯᕐᓄᑦ ᖁᓄᔪᓐᓂᐊᖅᑕᐅᖁᓇᒋᑦ, ᓱᕈᓰᑦ ᐊᓐᓄᕌᖃᙱᑦᑐᑦ 

ᐊᔾᔨᓕᐅᖅᑕᐅᖃᑦᑕᖁᓇᒋᑦ ᐊᒻᒪᓗ ᐃᓚᔮᕇᑦ ᓂᖓᖃᑦᑕᖅᑐᑦ, ᐋᖅᑭᒋᐊᖅᑕᐅᓗᑎᒃ ᐅᖃᐅᓯᖃᖃᑦᑕᖅᑐᓄᑦ 

ᐊᑐᖅᑕᐅᒋᐊᓖᑦ ᐱᔾᔪᑎᒋᓪᓗᒋᑦ ᓱᕈᓰᑦ ᐱᓂᕐᓗᑦᑕᐅᓂᖏᓐᓄᑦ ᐊᒻᒪᓗ ᐃᑉᐱᒋᔭᐅᑦᑎᐊᙱᓐᓂᖏᓐᓄᑦ, 

ᐊᑯᓂᐅᓂᖅᓴᖅ ᑲᒪᒋᔭᐅᒋᐊᖃᕐᓗᑎᒃ ᐊᕐᕌᒍᓕᓐᓄᑦ 26 ᒪᒃᑯᑦᑐᓄᑦ, ᐊᒻᒪᓗ ᐋᖅᑭᒋᐊᖅᑕᐅᓗᑎᒃ 

ᐊᖃᐅᓯᖃᖃᑦᑕᖅᑐᓄᑦ ᐃᑲᔫᑎᖃᖅᑐᓂᒃ ᐊᑐᖅᑕᐅᒍᓐᓇᑦᑎᐊᖁᓪᓗᒋᑦ. ᐊᕕᑦᑐᖅᓯᒪᔪᖁᑎᖓ ᑲᔪᓯᓯᒪᕗᖅ 

ᓄᑖᙳᖅᑎᑦᑎᓪᓗᓂ ᑕᑕᑎᒐᕐᓂᑦ ᐊᒻᒪᓗ ᐊᑐᐊᒐᕐᓂᑦ ᒪᓕᓕᖁᓪᓗᒋᑦ ᒪᓕᒐᒃᑯᑦ ᐊᓯᔾᔨᖅᑕᐅᓚᐅᖅᑐᓂᑦ, ᐊᒻᒪᓗ 

ᐃᑲᔪᖅᓱᖅᑕᐅᕙᓐᓂᖏᑦ ᐱᔨᑦᓯᑦᑕᐅᕙᓐᓂᖏᓪᓗ ᐃᓚᔮᕇᑦ ᒫᓐᓇᐅᔪᖅ ᒪᓕᒐᒃᑯᑦ ᐱᔨᑦᓯᖅᑕᐅᖁᓪᓗᒋᑦ. 

ᖃᐅᔨᓴᖃᑦᑕᖅᑐᑎᒃ ᐊᒻᒪᓗ ᖃᐅᔨᓴᖅᑐᑎᒃ ᐊᑦᑐᐃᓂᖏᓐᓂᑦ ᑕᒪᒃᑯᐊ ᐊᓯᔾᔨᕐᓂᐅᔪᑦ, ᐃᓚᓕᐅᑎᓪᓗᒋᑦ 

ᖃᐅᔨᓴᖅᑐᑎᒃ ᓄᑖᓂᑦ ᐊᑐᓕᖅᐸᓪᓕᐊᒻᒪᖔᑕ, ᐊᕐᕌᒎᓂᐊᖅᑐᓂᒃ ᐊᒡᒋᖅᑐᓂᑦ.  

 

 

ᐱᔨᑦᓯᕈᑏᑦ 

ᖃᕋᓴᐅᔭᒃᑯᑦ ᓴᖅᑭᔮᑲᐅᑎᒋᔪᒃᑯᑦ ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ ᓱᕈᓯᕐᓂᑦ ᓴᐳᔾᔨᔨᓄᑦ 

ᐃᖅᑲᓇᐃᔭᖅᑎᓄᑦ ᓴᖅᑭᑕᐅᓚᐅᖅᐳᖅ 2013-ᒥ ᑲᔪᓰᓐᓇᖅᑐᓂᓗ ᒫᓐᓇᒧᑦ. ᑕᐃᓐᓇ ᐱᓕᕆᐊᖑᔪᖅ 

ᐊᑐᖅᑕᐅᑦᑎᐊᓚᐅᖅᐳᖅ ᐅᓪᓗᖅᓯᐅᑎᑎᒍᑦ ᐊᕐᕌᒍᐊᓂ 2014, 186 ᐃᓕᓐᓂᐊᕈᑏᑦ ᐱᔭᕇᖅᑕᐅᓚᐅᖅᐳᑦ; 

ᐅᓪᓗᖏᓐᓂᑦ ᒪᐃ 2013 - ᕖᕝᕗᐊᕆ 2015, 631-ᖑᓚᐅᖅᐳᑦ ᐃᓕᓐᓂᐊᖃᑕᐅᒍᒪᔪᑦ 220-ᓄᑦ 

ᐊᔾᔨᒌᙱᑦᑐᓄᑦ ᐃᓕᓐᓂᐊᕋᒃᓴᓄᑦ. ᐊᒥᓱᑲᓪᓚᓐᓂᑦ ᐃᖅᑲᓇᐃᔮᒨᖓᔪᑦ ᑐᕌᖓᓚᐅᕆᕗᑦ. ᐅᓪᓗᖏᑦ ᐊᒻᒪᓗ 

ᐃᓕᓐᓂᐊᕈᑕᐅᓚᐅᖅᑐᑦ ᐊᑖᓂ ᑎᑎᕋᖅᓯᒪᕗᑦ:  

- ᔪᓚᐃ 8, 2014: ᓱᕈᓯᕐᓂᑦ ᓴᐳᔾᔨᓂᕐᒧᑦ ᐊᒻᒪᓗ ᒪᓕᒐᓕᕆᓂᕐᒧᑦ ᐊᑐᖅᑕᐅᓲᑦ 

- ᐊᐅᒍᓯ 5, 2014: ᐱᔭᐅᖃᑦᑕᖅᑐᓄᑦ ᐊᑐᖅᑕᐅᓲᑦ  

- ᓯᑎᐱᕆ 2, 2014: ᐃᓄᐃᑦ ᐃᓕᖅᑯᓯᑐᖃᖏᑎᒍᑦ ᐅᑉᐱᕆᔭᖏᑦ ᐊᒻᒪᓗ ᓱᕈᓯᕐᓂᑦ ᓴᐳᔾᔨᓂᕐᒧᑦ 

ᐱᐅᓂᖅᐹᒃᑯᑦ ᐊᑐᖅᑕᐅᓲᑦ 

- ᐅᑐᐱᕆ 7, 2014: ᐱᓕᕆᐊᖏᑦ ᐊᑑᑎᖃᑦᑎᐊᖅᑐᒃᑯᑦ ᑲᒪᒋᔭᐅᒋᐊᓕᓐᓂᑦ ᐸᕐᓇᐃᓂᕐᒧᑦ 

ᐃᖅᑲᖅᑐᐃᕕᒃᑯᑎᒎᖅᑐᓄᑦ 

- ᓄᕕᐱᕆ 4, 2014: ᑎᑎᕋᕐᓂᖅ ᐊᖏᕈᑕᐅᒌᖅᓯᒪᙱᑦᑐᒥᑦ ᓇᓗᓇᐃᖅᓯᔾᔪᑎᒥᑦ 

- ᑎᓯᐱᕆ 2, 2014: ᑲᙳᓇᖅᑐᓕᕆᓂᖅ ᓱᕈᓰᑦ ᓴᐳᔾᔭᐅᒋᐊᖃᕐᓂᖏᓐᓄᑦ ᑎᑎᖅᑲᓕᕆᓂᖅ ᐊᒻᒪᓗ 

ᑐᑭᓯᒋᐊᕈᑎᓕᕆᓂᖅ 

- ᕖᕝᕗᐊᕆ 3, 2015: ᐃᖅᑲᖅᑐᐃᕕᒃᑯᑎᒍᑦ ᓴᐳᔾᔭᐅᔪᑦ ᓄᓇᕗᒻᒥ; ᐊᒻᒪᓗ 

- ᒫᔾᔨ 3, 2015: ᐃᑲᔪᖅᓱᕐᓂᖅ ᑎᒥᒥᒍᑦ ᐊᔪᕈᑎᖃᖅᑐᓂᒃ ᓄᓇᕗᒻᒥ. 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖅ ᕿᒥᕐᕈᔭᐅᓛᖅᐳᖅ 2015/2016 ᐊᕐᕌᒍᐊᓄᑦ ᖃᐅᔨᓴᕐᓗᑎᒃ 

ᐊᑑᑎᖃᑦᑎᐊᕐᓂᖓᓂ ᐊᒻᒪᓗ ᖃᐅᔨᒪᒋᐊᕐᓗᑎᒃ ᐃᖅᑲᓇᐃᔭᖅᑏᑦ ᓇᓗᓇᐃᔭᐃᕕᐅᑦᑎᐊᖃᑦᑕᕋᓗᐊᕐᒪᖔᑕ 

ᐊᒻᒪᓗ ᐃᓕᓐᓂᐊᖅᑎᑕᐅᕙᒃᑲᓗᐊᕐᒪᖔᑕ ᐊᑖᒍᑦ ᓱᕈᓯᕐᓄᑦ ᐊᒻᒪᓗ ᐃᒪᔮᕇᓐᓄᑦ ᐱᔨᑦᑎᕐᓂᕐᒧᑦ ᐊᖏᕈᑎᒃᑯᑦ.  

 

ᐃᑲᔪᖅᓱᖅᑕᐅᖁᓪᓗᒍ ᐊᓯᔾᔨᖅᑕᐅᓂᖓ ᑐᐊᕕᕐᓇᖅᑐᓕᕆᓂᕐᒧᑦ/ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ 

ᐃᑲᕐᕋᖃᖅᑐᓄᑦ ᒪᓕᒐᖅ ᓄᑖᙳᖅᑎᑕᐅᖁᓪᓗᒋᑦ ᐊᒻᒪᓗ ᐊᔾᔨᒌᓕᖅᑎᑕᐅᖁᓪᓗᒋᑦ ᐱᔨᓯᑦᕈᑏᑦ ᓄᓇᕗᒻᒥ 

ᐊᕕᑦᑐᖅᓯᒪᔪᓂᑦ ᐊᒻᒪᓗ ᐃᖃᓗᓐᓂ, ᑳᓐᑐᕌᒃᑯᑦ ᐊᖏᕈᑎᓕᐅᓚᐅᖅᐳᑦ ᓄᓇᓕᐸᐅᔭᒃᑯᑦ ᐃᖃᓗᓐᓂ. 

ᓄᓇᓕᐸᐅᔭᒃᑯᑦ ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ ᑐᐊᕕᕐᓇᖅᑐᓕᕆᔨᒥᑦ ᑭᐅᔨᑕᖃᖅᑐᓂ ᐱᓕᕆᕝᕕᖓᓄᑦ 

ᐃᓚᔮᕇᓄᑦ ᐱᔨᑦᓯᖅᑎᒃᑯᓐᓄᑦ, ᐃᖃᓗᓐᓂ ᐊᓪᓚᕝᕕᖃᕐᓗᓂ. ᑐᓴᐅᒪᖃᑎᒌᒃᑲᔭᖅᐳᑦ ᑐᐊᕕᕐᓇᖅᑐᓕᕆᓗᑎᒃ 

ᐃᖅᑲᓇᐃᔭᕐᓇᐅᒍᓐᓃᖅᑎᓪᓗᒍ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐊᓯᐊᒎᖓᔪᒃᑯᑦ ᑐᓴᐅᒪᖃᑎᒌᓪᓗᑎᒃ; ᐊᒻᒪᓗ 

ᐱᒻᒪᕆᐅᔪᒥᑦ ᐱᓕᕆᐊᖃᕋᔭᖅᑐᑎᒃ ᑕᕝᕙᐅᓪᓗᑎᒃ ᑐᐊᕕᕐᓇᖅᑐᓕᕆᖃᑦᑕᕐᓗᑎᒃ, ᓯᓚᓪᓕᖅᐸᐅᖃᑕᐅᓪᓗᑎᒃ 

ᑐᐊᕕᕐᓇᖅᑐᖃᖅᑎᓪᓗᒍ ᐅᖃᕐᕕᐅᔪᓐᓇᖅᑐᑦ;  

 

ᐊᒥᓱᕈᕆᐊᖅᑕᐅᓂᖏᑦ ᐃᖅᑲᓇᐃᔭᖅᑏᑦ ᐊᓪᓚᕝᕕᒻᒪᕆᓐᓂᑦ ᐸᕐᓇᐅᑦᑎᐅᕈᓐᓇᑦᑎᐊᖁᓪᓗᒋᑦ ᐊᒻᒪᓗ 

ᐃᑲᔪᖅᓱᕈᓐᓇᕐᓂᖏᑦ ᐱᕙᓪᓕᐊᑎᖁᓪᓗᒋᑦ ᐃᓚᔮᕇᑦ ᓂᖓᖃᑦᑕᖅᑐᓕᕆᓂᕐᒧᑦ, ᑎᒥᒥᒍᑦ ᐊᔪᕈᑎᓕᓐᓂᑦ ᐊᒻᒪᓗ 

ᐃᓐᓇᑐᖃᕐᓂᑦ ᐱᔨᑦᓯᖃᑦᑕᕐᓂᕐᒧᑦ ᐊᖏᓪᓕᒋᐊᕈᑕᐅᓯᒪᕗᑦ ᐊᐅᓚᑦᑎᖃᑎᒌᓐᓂᕐᒥᑦ ᐊᒻᒪᓗ ᐋᖅᑭᒃᓯᒪᔪᒃᑯᑦ 

ᐱᓕᕆᖃᑎᒌᓐᓂᕐᒥᑦ ᑕᒪᒃᑯᓂᖓᓕᕆᑎᓪᓗᒋᑦ. ᒫᓐᓇᐅᔪᖅ ᐱᓕᕆᐊᑦ ᐱᑕᖃᖁᔭᐅᓗᐊᖅᑐᑦ ᐅᑯᓄᙶᖓᕗᑦ:  

o ᑲᔪᓯᖁᓪᓗᒋᑦ ᐊᒻᒪᓗ ᐱᕚᓪᓕᖁᓪᓗᒋᑦ ᓄᖅᑲᖓᑎᑦᑎᒐᓱᐊᕐᓂᕐᒧᑦ ᐱᓕᕆᐊᖑᕙᑦᑐᑦ; 

o ᓄᓇᓕᖕᓂᑦ ᐃᓚᐅᑎᑦᑎᓂᖅ ᐊᒻᒪᓗ ᐃᖅᑲᓇᐃᔭᖅᑎᓂᑦ ᐃᓚᒋᐊᖅᑎᑦᑎᓂᖅ ᑖᒃᑯᓂᖓ 

ᐱᓕᕆᐊᖃᖅᑐᓂᑦ ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ; 

o ᐸᕐᓇᐃᓂᕐᒥᑦ ᐊᒻᒪᓗ ᑲᔪᓰᓐᓇᖅᑐᒃᑯᑦ ᐊᑦᑐᐃᓂᕆᕙᑦᑕᖏᑦ ᐊᑑᑎᖃᑦᑎᐊᕐᓂᖏᓪᓗ 

ᐱᓕᕆᐊᖃᖅᑎᓪᓗᒋᑦ ᐃᓚᔮᕇᑦ ᓂᖓᖃᑦᑕᖅᑐᓂᑦ ᐊᒻᒪ ᑎᒥᒥᒍᑦ ᐊᔪᕈᑎᖃᖅᑐᓂᑦ; ᐊᒻᒪᓗ  

o ᐱᔨᑦᓯᖃᑦᑕᖅᑐᓂᒃ ᐃᓐᓇᑐᖃᕐᓂᒃ. 

ᐱᓕᕆᐊᖓᑦ ᐱᔭᕇᖅᑕᐅᓚᐅᖅᐳᖅ ᓄᓇᕗᑦ ᐅᑭᐅᖅᑕᖅᑐᖅ ᓯᓚᑦᑐᖅᓴᕐᕕᐅᑉ ᐊᓯᔾᔨᖅᑕᐅᓂᖓᓄᑦ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᕋᒃᓴᖓ ᐱᔭᖏᖅᓴᐃᖁᓪᓗᒋᑦ ᐃᖅᑲᓇᐃᔭᖅᑎᒻᒪᕆᐅᓂᕐᒧᑦ ᐃᓄᓕᕆᔨᐅᓂᕐᒥᑦ, 

ᑐᕌᖓᓪᓗᑎᒃ ᓄᓇᕗᒻᒥᐅᓅᖓᔪᓂᑦ ᐊᒻᒪᓗ ᓄᓇᓕᓐᓅᖓᔪᓂᑦ. ᓂᕆᖑᒋᔭᐅᕗᖅ ᓯᓚᑦᑐᖅᓴᕐᕕᒻᒥ 

ᑲᔪᓯᓂᐊᕆᐊᖓ ᐊᓯᔾᔨᖅᑕᐅᓯᒪᔪᑦ ᐃᓕᓐᓂᐊᕋᒃᓴᐃᑦ 2015/2016 ᐃᓕᓐᓂᐊᕐᓇᕐᒥ.  

 

ᐊᐅᓚᑦᑎᔩᑦ 

ᐊᖏᕐᕋᕆᔭᕐᒥ ᑲᒪᑦᑎᐊᕐᓂᕐᒧᑦ ᐱᓕᕆᐊᖅ ᐱᓕᒻᒪᒃᓴᖅᑕᐅᓯᒪᕗᖅ ᐋᖅᑮᒋᐊᖁᓪᓗᒋᑦ ᐸᕐᓇᐃᓂᐅᔪᓂᑦ ᐊᒻᒪᓗ 

ᐃᓱᒪᓕᐅᕈᑕᐅᕙᑦᑐᓂᒃ ᐃᓕᔭᐅᒋᐊᖃᖅᑐᓄᑦ ᐸᕐᓇᐅᑎᓂᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ, ᐊᑐᐃᓐᓇᐅᕕᐅᓗᑎᒃ 

ᐱᐅᓂᖅᓴᒃᑯᑦ ᑲᒪᑦᑎᐊᕈᑕᐅᔪᓂᑦ ᓄᓇᕗᒻᒥᐅᓄᑦ ᐃᑲᔪᖅᑕᐅᒋᐊᖃᖅᐸᑦᑐᓄᑦ, ᐊᒻᒪᓗ ᐋᖅᑮᒋᐊᕐᓗᑎᒃ 

ᐸᕐᓇᐅᑎᐅᔪᒥᑦ ᐅᑎᖅᑎᑦᑎᓂᕐᒧᑦ ᓄᓇᕗᒻᒥᐅᑕᐅᔪᓂᑦ ᓄᓇᕗᒻᒧᑦ. ᑕᒪᓐᓇ ᐱᓕᕆᐊᖑᕗᖅ 

ᐋᖅᑮᒋᐊᕈᑕᐅᖁᓪᓗᒍ ᐱᐅᓂᖅᓴᒃᑯᑦ ᑲᒪᑦᑎᐊᕈᑕᐅᔪᓂᑦ, ᐱᐅᓂᖅᓴᓂᑦ ᓴᖅᑭᐊᕕᐅᖁᓪᓗᒋᑦ ᐊᒻᒪᓗ 

ᐊᑐᑦᑎᐊᕐᓂᖅᓴᐅᖁᓪᓗᒋᑦ ᑮᓇᐅᔭᖅᑖᕈᓯᐊᕐᕕᒃᓴᓂᑦ. 115-ᑐᖅᑐᑎᒃ ᐃᓕᔭᐅᒋᐊᖃᖅᑐᓄᑦ ᐸᕐᓇᐅᑎᓂᑦ 

ᕿᒥᕐᕈᔩᑦ ᑲᑎᒪᔨᕋᓛᖏᑦ ᑲᑎᒪᖃᑦᑕᓚᐅᖅᐳᑦ 2014-2015 ᑮᓇᐅᔭᑎᒍᑦ ᐊᕐᕌᒍᐊᓂ. ᑕᐃᒪᓐᓇ 

ᐸᕐᓇᐅᑕᐅᓚᐅᖅᑐᖅ ᒪᓕᑦᑐᒍ ᕿᒥᕐᕈᒌᖅᓯᒪᓕᖅᐳᑦ ᑕᐃᒃᑯᓂᖓᓕᒫᖅ ᐃᓪᓗᓂᑦ ᐊᑐᖅᑕᐅᕙᑦᑐᓂᒃ ᒐᕙᒪᒃᑯᑦ 

ᐱᓕᕆᕝᑯᖓᓄᑦ ᑕᒪᒃᑮᒃ ᐃᓄᐊᓂ ᐊᒻᒪᓗ ᓯᓚᑖᓂ ᓄᓇᕗᑦ.  

ᐊᖏᕐᕋᕆᔭᐅᔪᒥ ᐱᔨᑦᓯᕋᖅᑕᐅᔪᓂᑦ ᖃᐅᔨᓴᕈᑏᑦ ᐊᑐᖅᑕᐅᓯᒪᕗᑦ ᐃᓘᓐᓇᖏᓐᓄᑦ ᐱᔨᑦᓯᖅᑕᐅᓚᐅᖅᑐᓄᑦ 

(ᓱᕈᓰᑦ, ᒪᒃᑯᑦᑐᐃᑦ, ᐃᓐᓇᐃᑦ ᐊᒻᒪᓗ ᐃᓐᓇᑐᖃᐃᑦ) ᐊᖏᕐᕋᕆᔭᐅᔪᒥ ᑲᒪᒋᔭᐅᕙᑦᑐᑦ. ᑕᒪᓐᓇ 

ᖃᐅᔨᓴᕈᑕᐅᕙᑦᑐᖅ ᐋᖅᑮᒃᑕᐅᓚᐅᖅᐳᖅ ᓇᐃᓈᖅᑐᒃᑯᑦ ᐊᒻᒪᓗ ᓇᓗᓇᐃᖅᓱᖅᓯᒪᓂᖅᓴᒃᑯᑦ 

ᑐᑭᓯᒋᐊᕈᑎᖃᖃᑦᑕᕐᓗᑎᒃ ᓱᕈᓯᕐᓂᑦ ᐊᒻᒪᓗ ᐃᓚᔮᕇᓂᑦ ᐱᔨᑦᓯᕋᖅᑎᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᑲᔪᖅᓱᖅᐸᑦᑐᓄᑦ ᑲᒪᑦᑎᐊᕈᑕᐅᔪᓂᑦ ᐊᒻᓗᒪ ᐸᕐᓇᐃᕙᑦᑐᑎᒃ ᑕᐃᒃᑯᓄᖓ ᐊᖏᕐᕋᕆᔭᐅᔪᒥ 

ᑲᒪᒋᔭᐅᒋᐊᓕᓐᓂᑦ. ᑎᑎᖅᑲᐃᑦ ᖃᕋᓴᐅᔭᒃᑯᑦ ᓄᐊᑕᐅᔪᑦ ᐊᑐᐃᓐᓇᐅᑲᐅᑎᒋᒍᓐᓇᙱᓚᑦ ᓄᓇᕗᓕᒫᒧᑦ. 

ᐊᓯᔾᔩᒋᐊᖃᖅᐳᑦ ᖃᐅᔨᓴᕈᑕᐅᔪᓂᑦ ᐊᑐᐃᓐᓇᐅᑎᑕᐅᔪᑦ ᐊᑐᕋᒃᓴᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᑭᖑᕙᙱᑦᑐᒃᑯᑦ 

ᑐᑭᓯᒋᐊᕈᑏᑦ ᐊᑐᐃᓐᓇᐅᖃᑦᑕᕐᓗᑎᒃ ᐱᒥᒻᒪᒃᓴᖅᑕᐅᒋᐊᖃᖅᐳᑦ ᐊᑕᐅᑦᑎᒨᖅᑲᖅᑕᐅᓗᑎᒃ ᐱᔨᑦᓯᖅᑕᐅᕙᑦᑐᑦ 

ᑐᑭᓯᒋᐊᕈᑏᒃ ᒥᒃᓵᓅᖓᔪᑦ ᖃᕋᓴᐅᔭᒃᑯᑦ ᐊᑐᐃᓐᓇᐅᑎᓪᓗᒋᑦ ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᑎᕋᖅᑏᑦ 

ᐃᖅᑲᓇᐃᔭᖅᑎᖏᓐᓄᑦ. ᐱᓕᕆᐊᖑᓚᐅᖅᑐᖅ ᐱᒋᐊᖅᑎᑕᐅᓚᐅᖅᐳᖅ 2013/14-ᒥ ᓴᖅᑮᖁᓪᓗᒋᑦ 

ᐱᔨᑦᓯᖅᑕᐅᕙᑦᑐᑦ ᒥᒃᓵᓄᑦ ᖃᕋᓴᐅᔭᕐᒨᖅᑲᐃᑎᓪᓗᒋᑦ ᑲᔪᓯᖁᓪᓗᒋᑦ ᐊᒻᒪᓗ ᓂᕆᐅᒋᔭᐅᕗᖅ 

ᐃᓗᐃᒃᑲᐅᓕᕐᓂᐊᕆᐊᖓ ᐊᒻᒪᓗ ᐱᓕᕆᐊᖑᓂᖏᑦ ᐱᔭᕇᖅᑕᐅᓛᕐᓗᑎᒃ ᒫᓐᓇᒃᑯᑦ ᒐᕙᒪᒃᑯᓐᓂᑦ 

ᐱᓕᕆᕝᕕᐅᔪᓄᑦ ᐱᕕᒃᓴᖃᖅᑎᑕᐅᓂᖏᑦ ᒪᓕᑦᑐᒋᑦ.  

 

ᖃᓄᐃᓚᐅᖅᑐᓂᒃ ᕿᒥᕐᕈᓂᐅᓚᐅᖅᑐᖅ 2011-ᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᕐᒧᑦ ᐃᓚᖃᓚᐅᖅᐳᑦ 20-ᓂᑦ 

ᐊᑐᓕᖁᔭᐅᔪᓂᑦ ᒪᓕᒐᓕᐅᕐᕕᕐᔪᐊᒥ ᒫᔅᓯ 2014-ᖑᑎᓪᓗᒍ. ᑕᒻᒪᖅᓯᒪᔪᖅᓯᐅᖅᑎ ᐱᖓᓲᔪᖅᑐᓂᑦ 

ᐊᑐᓕᖁᔭᓕᐅᓚᐅᖅᐳᖅ ᐱᓕᕆᕝᕕᐊᓄᑦ ᐃᓄᓕᕆᔨᒃᑯᑦ ᐱᔨᑦᓯᕋᖅᑎᒃᑯᓐᓄᑦ ᐱᓕᕆᐊᖃᖁᓪᓗᒋᑦ 

ᐃᖅᑲᓇᐃᔭᓕᖅᑎᑦᑎᓂᕐᒥᑦ/ᐃᖅᑲᓇᐃᔭᖅᑎᓂᑦ ᐱᓯᒪᑦᑏᓐᓇᕐᓂᕐᒥᑦ, ᐃᖅᑲᓇᐃᔮᒃᓴᖏᑕ 

ᐅᖁᒪᐃᓐᓇᕈᓐᓇᕐᓂᖏᓐᓄᑦ ᐊᑐᐊᒐᕐᓂᑦ, ᒪᓕᒐᓕᕆᓂᕐᒥᑦ ᐃᓕᓐᓂᐊᖅᑎᑕᐅᓗᑎᒃ, ᑲᒪᒋᔭᐅᔪᑦ 

ᑎᑎᖅᑲᖁᑎᖏᓐᓄᑦ ᐊᑐᐊᒐᕐᓂᑦ, ᑐᑭᓯᒋᐊᕈᑎᓂᒃ ᓄᐊᑦᑎᓂᕐᒥᑦ, ᐊᒻᒪᓗ ᓱᕈᓯᕐᓄᑦ 

ᐊᖓᔪᖅᑳᕆᔭᐅᔪᑦ/ᓄᓇᓕᒻᒥᐅᑦ ᐃᓚᐅᑎᑕᐅᑦᑎᐊᖁᓪᓗᒋᑦ. ᐱᓕᕆᕝᕕᐅᔪᖅ ᑎᑎᕋᓚᐅᖅᐳᖅ ᐱᐅᓂᖅᓴᒃᑯᑦ 

ᓴᐳᔾᔨᓂᕐᒧᑦ ᐸᕐᓇᐅᒻᒥᑦ ᑕᐃᑲᙶᖅᑐᓂᒃ ᐊᑐᓕᖁᔭᐅᓚᐅᖅᑐᓂᒃ ᐊᒻᒪᓗ ᐱᓕᕆᐊᖑᖁᓪᓗᒋᑦ ᑕᒪᒃᑯᐊ 

ᓈᒻᒪᙱᓐᓂᖏᑦ ᕿᓚᒻᒥᐅᔪᒃᑯᑦ, ᐊᑯᓐᓈᕿᔪᒃᑯᑦ ᐊᒻᒪᓗ ᐊᑯᓂᐅᔪᒃᑯᑦ.  

 

ᐱᖓᓱᑦ ᐊᑐᓕᖁᔭᐅᓚᐅᖅᑐᑦ ᐱᖓᓲᔪᖅᑑᑎᓪᓗᒋᑦ ᐱᓕᕆᐊᖏᖑᓯᒪᓕᖅᐳᑦ ᐅᑯᐊᖑᕗᑦ:  

o ᓴᖅᑭᑕᐅᓂᖓ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐱᓕᕆᖃᑎᖃᖁᓪᓗᒋᑦ ᓄᓇᕗᑦ 

ᐅᑭᐅᖅᑕᖅᑐᖅ ᓯᓚᑦᑐᖅᓴᕐᕕᒻᒥ ᕿᒥᕐᕈᑎᓪᓗᒋᑦ ᐃᓅᓯᓕᕆᓂᕐᒧᑦ ᐃᓕᓐᓂᐊᕋᒃᓴᕐᒥᑦ, 

ᐅᖃᐅᔾᔨᒋᐊᖅᑎᐅᓗᑎᒃ ᐃᓕᓐᓂᐊᕋᒃᓴᐅᔪᓂᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐱᐅᓂᖅᓴᒃᑯᑦ 

ᑲᑎᑎᕆᖁᓪᓗᒋᑦ ᐃᖅᑲᓇᐃᔭᖅᑎᓄᑦ ᐱᔪᓐᓇᕐᓂᐅᔪᓂᑦ ᐃᖅᑲᓇᐃᔮᖏᓐᓄᑦ 

ᓇᓗᓇᖅᓱᖅᓯᒪᔪᖃᕐᓗᑎᒃ ᐱᓕᕆᐊᒃᓴᖏᓐᓄᑦ;  

o ᓴᖅᑭᑕᐅᓂᖓ ᒐᕙᒪᐅᖃᑎᒌᑦᑐᓄᑦ ᖃᐅᔨᒪᒋᐊᕈᑎᓂᑦ ᖃᐅᔨᓴᖃᑦᑕᖁᓪᓗᒋᑦ 

ᐃᖅᑲᓇᐃᔭᓕᖅᑎᑕᐅᒐᓱᐊᖅᑐᓂᑦ ᐃᖅᑲᓚᐃᔮᒃᓴᓄᑦ ᐃᓐᓄᑦᑕᐅᓯᒪᙱᑦᑐᓄᑦ ᓄᓇᕗᒻᒥ 

ᐊᕕᑦᑐᖅᓯᒪᔪᓂᑦ ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᓯᖅᑏᑦ ᐃᖅᑲᓇᐃᔮᒃᓴᓄᑦ ᐃᓚᓕᐅᑎᓪᓗᒋᑦ 

ᓄᓇᓕᖕᓂ ᐃᓄᓕᕆᔩᑦ ᐊᒻᒪᓗ ᑲᒪᔨᖏᑦ ᐱᕙᓪᓕᐊᑎᓪᓗᒋᑦ ᐊᒻᒪᓗ ᐸᕐᓇᐃᑎᓪᓗᒋᑦ 

ᐊᑐᖅᑕᐅᓂᐊᖅᑐᓂᒃ ᐱᔭᕇᖅᑕᐅᓂᐊᖅᑐᓂ ᐅᖃᓪᓚᖃᑎᖃᓚᐅᕐᓗᑎᒃ ᒐᕙᒪᐅᖃᑎᒌᑦᑐᑦ 

ᑎᒍᒥᐊᖅᑎᐅᖃᑕᐅᔪᓕᒫᓂᑦ.  

o ᖃᐅᔨᓴᖃᑦᑕᕐᓂᖅ ᓄᓇᓕᖕᓂ ᐃᓄᓕᕆᔨᐅᔪᓂᑦ ᐃᓕᓐᓂᐊᖅᑎᑕᐅᓯᒪᔪᑦ ᐅᕝᕙᓘᓐᓃᑦ 

ᒪᓕᒐᓕᕆᓂᕐᒥᑦ ᐃᓕᓐᓂᐊᕆᐊᕆᐊᖃᖃᑦᑕᕐᓂᐊᖅᑐᑦ ᐋᖅᑭᒃᑕᐅᓯᒪᔪᒃᑯᑦ. ᐃᓚᓕᐅᑎᓪᓗᒍ, 

ᕿᒥᕐᕈᔭᐅᓂᖏᑦ ᓱᕈᓰᑦ ᐊᒻᒪᓗ ᐃᓚᔮᕇᑦ ᐱᔨᑦᓯᖅᑕᐅᓂᖏᓐᓄᑦ ᐊᑐᐊᒐᐃᑦ; ᐊᒻᒪᓗ ᓴᖅᑮᓗᑎᒃ 

ᓄᑖᒥᑦ ᐃᓕᓐᓂᐊᕈᑎᒃᓴᒥᑦ ᐊᒻᒪᓗ ISV ᐱᓕᕆᔨᓂᑦ.  

ᐱᖓᓱᒃᑲᓐᓃᑦ ᐱᓕᕆᐊᖑᒋᐊᓕᓐᓂᑦ ᑲᔪᓯᕙᑦᑎᐊᑦᑎᐊᓕᖅᐳᑦ. ᓂᕆᐅᒋᔭᐅᕗᖅ ᐱᖓᓱᑦ 

ᐱᓕᕆᐊᖑᒌᖅᓯᒪᙱᑦᑐᑦ ᓱᓕ ᑲᔪᓯᑦᑎᐊᕐᓂᐊᕐᒪᑕ ᐋᖅᑭᒃᑕᐅᓯᒪᔪᖅ ᒪᓕᑦᑐᒍ.  

ᐱᖓᓱᑦ ᐊᑐᓕᖁᔭᐅᓯᒪᔪᑦ ᐅᑯᐊᖑᕗᑦ:  

 

o ᐋᖅᑭᒃᓱᖅᓯᒪᓂᖏᑦ ᐊᒻᒪᓗ ᖃᐅᔨᓴᖅᑕᐅᓂᖏᑦ ᐃᖅᑲᓇᐃᔭᖅᑏᑦ ᐊᒃᓱᕈᕐᓇᖅᑐᓕᕆᔪᑦ 

ᐊᑐᐊᒐᖏᓐᓂᑦ ᐊᒻᒪᓗ ᐱᓕᒻᒪᒃᓴᐃᓗᑎᒃ ᖃᐅᔨᒪᒋᐊᕈᑕᐅᓂᐊᖅᑐᓂᒃ ᑕᒪᒃᑯᐊ ᐊᑐᐊᒐᐃᑦ 

ᒪᐃᑦᑕᐅᒐᓗᐊᕐᒪᖔᑕ; 

o ᐊᓯᔾᔨᖅᑕᐅᓂᖓ ᓱᕈᓯᕐᓄᑦ ᐃᓚᔮᕇᓄᑦ ᐱᔨᑦᑎᕐᓂᕐᒧᑦ ᐊᑐᐊᒐᖏᑦ ᐊᒻᒪᓗ ᒪᓕᒐᖏᑦ 

ᐃᓚᓕᐅᑎᖁᓪᓗᒋᑦ ᑕᒪᒃᑮᒃ ᐊᑐᖅᑕᐅᒃᑲᔪᑦᑐᑦ ᐊᒻᒪᓗ ᐱᑐᐃᓐᓇᐅᙱᑦᑐᒃᑯᑦ 

ᐃᖅᑲᓇᐃᔮᖑᒋᐊᖃᖅᐸᑦᑐᑦ ᐃᖅᑲᓇᐃᔭᖅᑎᓄᑦ; ᐊᒻᒪᓗ  

o ᐱᓕᒻᒪᒃᓴᖅᑕᐅᓂᖓ ᐱᔨᑦᓯᖅᑕᐅᕙᑦᑐᑦ ᑐᑭᓯᒋᐊᕐᕕᖓᓂ ᖃᕋᓴᐅᔭᒃᑯᑦ ᖃᐅᔨᓴᖅᑕᐅᖁᓪᓗᒋᑦ 

ᑲᒪᒋᔭᐅᕙᑦᑐᑦ ᑎᑎᕋᖅᑕᐅᕙᓪᓕᐊᓂᖏᓐᓂᑦ ᐊᒻᒪᓗ ᐃᓘᓐᓇᓕᒫᖏᓐᓄᑦ ᐱᔨᑦᓯᖅᑕᐅᕙᑦᑐᓄᑦ.  

 

ᐃᓱᓕᒍᑎᖓ 

ᖁᔭᓕᒍᒪᕗᖓ ᐱᓕᕆᖃᑎᓕᒫᑦᑎᓐᓂᑦ ᐱᓗᐊᖅᑐᓂ ᑕᐃᑲᓂᓪᓚᑦᑖᖅ ᐃᖅᑲᓇᐃᔭᖅᑎᖁᑎᕗᑦ ᑲᔪᓯᓐᓇᕐᒪᑕ 

ᐃᑲᔪᕈᒪᓂᕐᒥᓂᒃ, ᐊᒃᓱᕈᕐᓇᖅᑐᒦᖃᑦᑕᕋᓗᐊᖅᑎᓪᓗᒋᑦ. ᖁᔭᓐᓇᒦᕈᒪᕙᒃᑲᑦᑕᐅᖅ ᓯᕗᓂᕐᓂ ᐱᓕᕆᐊᖃᓚᐅᖅᑐᖅ 

ᑕᖃᒍᓐᓇᕐᓇᑎᒃ ᐊᒻᒪᓗ ᓴᖅᑭᔮᖅᑎᑦᑎᓪᓗᑎᒃ ᐃᑲᔪᕈᒪᓂᕐᒥᓂᒃ ᐊᕐᕌᒎᓯᒪᔪᓂᑦ ᓱᕈᓯᕐᓄᑦ, ᐃᓚᔮᕇᓄᑦ ᐊᒻᒪᓗ 

ᐃᑲᔪᖅᓱᖅᑐᑎᒃ ᓄᓇᓕᖕᓂ ᐃᓄᓕᕆᔨᓂᑦ ᓄᓇᕗᒻᒥ ᐃᖅᑲᓇᐃᔭᖅᓯᒪᓂᖏᓐᓄᑦ ᐱᕈᖅᓴᐃᓪᓗᑎᒃ 

ᑐᑦᑕᕐᕕᐅᓂᐊᖅᑐᒥᑦ ᓯᕗᓪᓕᖅᐹᖓᓂ ᐊᒻᒪᓗ ᐊᐃᑉᐸᕆᓕᖅᑕᖓᓂ ᐊᕐᕌᒎᓐᓂᒃ ᐊᐅᓚᓂᖃᓕᖅᑎᓪᓗᒍ.  

 

ᖁᔭᓐᓇᒦᕈᒪᕙᒃᑲᑦᑕᐅᖅ ᐊᓪᓚᕝᕕᒻᒪᕆᑦᑎᓐᓂ ᐃᖅᑲᓇᐃᔭᖅᑏᑦ ᐃᑲᔪᖅᓱᖃᑦᑕᕐᓂᖏᓐᓄᑦ ᒪᓕᒐᓕᕆᓂᕐᒧᑦ 

ᐊᒻᒪᓗ ᐱᓕᕆᐊᒃᓴᓕᕆᓂᕐᒧᑦ ᐃᓄᓕᕆᓂᕐᒥᑦ ᐃᖅᑲᓇᐃᔭᖅᐸᑦᑐᓄᑦ. ᐊᒻᒪᓗ ᑭᖑᓪᓕᖅᐹᒥ, ᖁᔭᓕᔪᒻᒪᕆᐅᕗᖓ 

ᑎᒍᐊᙳᐊᖅᑎᐅᔪᓄᑦ, ᐃᓚᔮᕇᓄᑦ ᐊᒻᒪᓗ ᓄᓇᓕᒻᒥᐅᓄᑦ ᐊᒻᒪᓗ ᒐᕙᒪᒃᑯᓐᓂ ᐱᓕᕆᕝᕕᐅᔪᑦ ᑲᑐᔾᔨᖃᑎᕗᑦ 

ᐃᑲᔪᖅᓱᕐᓂᖏᓐᓄᑦ ᐊᐃᑉᐸᕆᓕᖅᑕᖓᓂ ᐊᕐᕌᒍᒥ ᐊᐅᓚᓂᕆᔭᑦᑎᓐᓂ.  

 

ᐱᓇᓱᐊᕐᓂᕆᓪᓗᐊᑕᖅᐸᕗᓪᓕ ᐃᓚᓕᐅᔾᔭᐅᓪᓚᑦᑖᖁᓪᓗᒋᑦ ᐃᓚᔮᕇᑦ ᐊᒻᒪᓗ ᓄᓇᓖᑦ ᐊᑐᓕᖁᓪᓗᒋᑦ ᓯᕗᒧᑦ 

ᐊᓪᓗᖅᑕ ᐸᕐᓇᐅᒻᒥᑦ ᖃᓄᐃᙱᑦᑎᐊᖅᑎᑦᑎᒐᓱᐊᕐᓂᕐᒧᑦ ᓴᙱᓂᖃᑦᑎᐊᖅᑐᒃᑯᑦ ᐊᒻᒪᓗ 

ᐊᓂᒡᒎᔾᔨᒍᓐᓇᑦᑎᐊᖅᑐᓂᑦ ᓄᓇᓕᖕᓂᑦ.  

 

ᑕᐃᒪ,  

 

 

ᔫ-ᐋᓐ ᕼᐊᓐᑐᓴᓐ-ᕙᐃᑦ, ᐃᓕᓐᓂᐊᕐᓂᖃᖅᓯᒪᔪᖅ ᐃᓕᑕᕆᔭᐅᔾᔪᑎᓕᓐᓂᑦ ᐃᓄᓕᕆᓂᕐᒧᑦ (BA, BSW, 

MSW) 

ᓇᓗᓇᐃᖅᓱᐃᔾᔪᑎᖏᑦ ᓱᕈᓰᑦ ᐊᒻᒪᓗ ᐃᓚᔮᕇᑦ ᐱᔨᑦᓯᖅᑕᐅᔪᑦ ᖃᓄᐃᑦᑑᓂᖏᑎᒍᑦ:  

 

1. ᐱᔭᐅᔪᑦ 

ᐱᔭᐅᓲᖑᕗᑦ ᓱᕈᓯᖅ ᐲᖅᑕᐅᑎᓪᓗᒍ ᐊᖅᓵᖅᑕᐅᓪᓗᓂ ᐊᖓᔪᖅᑳᖏᓐᓂᒃ ᐅᕝᕙᓘᓐᓃᑦ ᑲᒪᒋᔭᖃᖅᑐᒥᑦ 

ᓱᕈᓯᕐᒥᑦ ᐱᔭᐅᑎᓪᓗᒍ ᐃᓱᒫᓗᒋᔭᐅᓪᓗᓂ ᓱᕈᓯᖅ ᓴᐳᔾᔭᐅᒋᐊᖃᖅᑐᓂ, ᐋᓐᓂᐊᖅᑎᓪᓗᒍ ᐊᒻᒪᓗ/ᐅᕝᕙᓘᓐᓃᑦ 

ᐅᓗᕆᐊᓇᖅᑐᒦᑦᑎᓪᓗᒍ.  

 

2. ᐱᔭᐅᓯᒪᔪᑦ ᑐᖔᓂ 72 ᐃᑲᕐᕋᐃᑦ 

ᐱᔭᐅᓯᒪᒌᖅᑎᓪᓗᒍ ᓱᕈᓯᖅ ᐅᑎᖅᑎᑕᐅᒍᓐᓇᖅᐳᖅ ᐊᖓᔪᖅᑳᖏᓐᓄᑦ ᐃᖅᑲᖅᑐᖅᑕᐅᒋᐊᑐᙱᓪᓗᓂ 

ᓴᐳᔾᔭᐅᒋᐊᖃᕐᓂᖓ ᐋᖅᑭᒃᑕᐅᑐᐊᖅᐸᑦ ᑐᖔᓂ 72 ᐃᑲᕐᕋᐃᑦ.  

 

3. ᓄᖅᑲᖓᑲᐃᓐᓇᖅᑎᑕᐅᓂᖓ ᐃᖅᑲᖅᑐᐃᕕᒃᑯᑎᒍᑦ 

ᓄᖅᑲᖓᑲᐃᓐᓇᖅᑎᑕᐅᓲᖑᕗᑦ ᐃᖅᑲᖅᑐᐃᕕᒃᑯᑎᒍᑦ ᐋᖅᑭᑦᑕᐅᓪᓗᓂ ᐅᑎᓛᑐᐃᓐᓇᕐᓗᑎᒃ ᐃᖅᑲᖅᑐᐃᕕᒻᒧᑦ 

ᑭᖑᕐᖓᒍᑦ.  

 

4. ᖃᐅᔨᓴᖅᑕᐅᖁᔭᐅᔪᑦ ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᔪᖅ 

ᖃᐅᔨᓴᖅᑕᐅᖁᔭᐅᔪᑦ ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᓯᒪᔪᑦ ᓱᕈᓯᖅ ᓴᐳᔾᔭᐅᖁᔭᐅᓪᓗᓂ ᖃᐅᔨᓴᖅᑕᐅᓗᓂ 

ᐊᖏᕐᕋᖓᓂ ᓱᕈᓯᐅᑉ ᒪᓕᓪᓗᒋᑦ ᐊᑐᐊᒐᐃᑦ ᐊᒻᒪᓗ ᒪᓕᒐᐃᑦ ᐋᖅᑭᒃᑕᐅᓯᒪᔪᒥᑦ. ᐃᖅᑲᖅᑐᐃᕕᒃᑯᑎᒍᑦ 

ᐋᖅᑭᒃᑕᐅᓯᒪᔪᖅ ᐅᖓᑕᐅᔾᔨᔪᓐᓇᙱᓚᖅ ᐊᑕᐅᓯᕐᒥᑦ ᐊᕐᕌᒍᒥᑦ.  

 

5. ᐱᓯᒪᔭᐅᑲᐃᓐᓇᖁᔭᐅᔪᑦ ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᔪᑦ 

ᐱᓯᒪᔭᐅᑲᐃᓐᓇᖁᔭᐅᔪᓄᑦ ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᓯᒪᔪᖅ ᓱᕈᓯᖅ ᐱᓯᒪᔭᐅᓗᓂ ᑐᑭᒧᐊᖅᑎᒧᑦ 

ᑲᒪᒋᔭᐅᓂᐊᖅᑐᒃᑯᑦ ᓇᓗᓇᐃᖅᑕᐅᓯᒪᔪᒃᑯᑦ ᖃᓄᑎᒋ ᐊᑯᓂᐅᓂᐊᕐᓂᖓᓂ. ᐃᖅᑲᖅᑐᐃᕕᒃᑯᑦ 

ᐃᓚᓕᐅᔾᔨᔪᓐᓇᖅᐳᑦ ᐊᑐᐊᒐᕐᓂᑦ ᐊᒻᒪᓗ ᒪᓕᒐᕐᓂᑦ ᑕᐃᒪᐃᒋᐊᖃᖅᑐᒋᑦᑎᒍᑎᒃ ᐊᒻᒪᓗ ᓈᒻᒪᑦᑐᒥᒃ 

ᐋᖅᑮᒋᐊᖃᖅᑐᑎᒃ.  

 

6. ᐱᓯᒪᔭᐅᖏᓐᓇᕐᓂᐊᖅᑐᓄᑦ ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᔪᖅ  

ᐱᓯᒪᔭᐅᖏᓐᓇᕐᓂᐊᖅᑐᓄᑦ ᐃᖅᑲᖅᑐᐃᕕᒃᑯᑎᒍᑦ ᐋᖅᑭᒃᑕᐅᓯᒪᔪᒃᑯᑦ ᓱᕈᓯᖅ ᐱᓯᒪᔭᐅᓗᓂ ᑐᑭᒧᐊᖅᑎᒧᑦ 

ᑲᒪᒋᔭᐅᓂᐊᖅᑐᒃᑯᑦ 16-ᓂᑦ ᐊᕐᕌᒍᑖᕋᓱᐊᕐᓂᖓᓂ, ᐅᖓᕙᕆᐊᕋᒃᓴᐅᓪᓗᓂ 19-ᒧᑦ.          

ᐃᖅᑲᖅᑐᐃᕕᒃᑯᑦ ᓇᓗᓇᐃᖅᓯᒋᐊᖃᖅᐳᑦ ᖃᓄᑐᐃᓐᓇᖅ ᐊᑐᐊᒐᖅᑕᖃᖅᐸᑦ ᒪᓕᒐᕐᓂᓪᓗ ᐃᖅᑲᖅᑐᐃᕕᒃᑯᑦ 

ᐊᑐᕆᐊᖃᖅᑐᒋᔭᖏᓐᓂᑦ ᐊᒻᒪᓗ ᓈᒻᒪᑦᑐᒋᔭᖏᓐᓂᑦ ᑭᓯᐊᓂᓗ ᑕᑯᔭᐅᑦᑕᐃᓕᑎᑕᐅᙱᓪᓗᓂ ᓱᕈᓯᐅᑉ 

ᐊᖓᔪᖅᑳᖏᓐᓂᑦ ᐅᕝᕙᓘᓐᓃᑦ ᑕᐃᒃᑯᓂᖓ ᑲᒪᒋᔭᖃᓚᐅᖅᑐᓂᑦ ᓱᕈᓯᕐᒥᑦ ᓱᕈᓯᖅ ᐱᔭᐅᑎᓪᓗᒍ.  

 

7. ᑲᒪᑦᑎᐊᕐᓂᕐᒧᑦ ᐸᕐᓇᐅᑦ ᐱᖁᔭᖅ 

ᐸᕐᓇᐅᑦ ᑲᒪᑦᑎᐊᕐᓂᕐᒧᑦ ᑎᑎᖅᑲᑎᒎᖓᕗᖅ ᐱᖁᔭᖅ ᑕᐃᒃᑯᓄᖓ ᒪᓕᒐᒃᑯᑦ ᐱᓯᒪᑦᑎᔪᓄᑦ ᓱᕈᓯᕐᒥᑦ ᐊᒻᒪᓗ 

ᐸᕐᓇᐃᔩᑦ ᑲᒪᑦᑎᐊᕐᓂᕐᒧᑦ ᑲᑎᒪᔨᕋᓛᖏᒍᑦ ᐱᑕᖃᖅᐸᑦ. ᑖᓐᓇ ᐱᖁᔭᖅ ᐊᑐᖅᑕᐅᖔᕈᓐᓇᖅᐳᖅ 

ᐃᖅᑲᖅᑐᐃᕕᒃᑯᑎᒎᙱᖔᕐᓗᓂ. ᐱᖁᔭᖅ ᓇᓗᓇᐃᖅᓯᓯᒪᕗᖅ ᖃᓄᐃᒍᑕᐅᓂᐊᖅᑐᒧᑦ ᐸᕐᓇᐅᒻᒥᑦ ᓱᕈᓯᕐᒧᑦ 

ᐊᒻᒪᓗ ᐃᓚᔮᕇᓐᓄᑦ. ᓱᕈᓯᖅ ᓇᒻᒥᓂᖅ ᐊᖏᕐᕋᖓᓃᒍᓐᓇᖅᐳᖅ ᐅᕝᕙᓘᓐᓃᑦ ᐊᓯᐊᓂᖔᖅ. ᐸᕐᓇᐅᑦ 

ᑲᒪᑦᑎᐊᕐᓂᕐᒧᑦ ᐱᖁᔭᖅ ᑐᕌᖓᕗᖅ ᓱᕈᓯᕐᓄᑦ ᓴᐳᔾᔭᐅᒋᐊᖃᖅᑐᒋᔭᐅᔪᓄᑦ ᓇᓗᓇᐃᖅᑕᐅᓯᒪᓪᓗᓂ ᓱᕈᓯᕐᓄᑦ 

ᐊᒻᒪᓗ ᐃᓚᔮᕇᓄᑦ ᐱᔨᑦᑎᕐᓂᕐᒧᑦ ᐊᖏᕈᒻᒥᑦ.  

 

8. ᓇᒻᒥᓂᖅ ᐃᑲᔪᕈᒪᔪᓂᒃ ᐃᑲᔪᖅᓱᕐᓂᕐᒧᑦ ᐱᖁᔭᖅ 

ᓇᒻᒥᓂᖅ ᐃᑲᔪᖅᓱᕈᒪᔪᓄᑦ ᐱᖁᔭᖅ ᑎᑎᖅᑲᒃᑯᑎᒎᖓᕗᖅ ᑕᐃᒃᑯᓄᖓ ᒪᓕᒐᒃᑯᑦ ᐱᓯᒪᑦᑎᔪᓄᑦ ᓱᕈᓯᕐᒥᑦ 

ᐱᔨᑦᓯᖅᑎᐅᓪᓗᓂ ᐅᕝᕙᓘᓐᓃᑦ ᐃᑲᔪᖅᑎᐅᓪᓗᓂ ᐊᓯᖏᓐᓂᑦ ᐱᔨᑦᓯᖅᑐᓂᒃ, ᐅᕝᕙᓘᓐᓃᑦ ᐃᑲᔪᖅᑎᐅᓪᓗᓂ 

ᐃᓚᔮᕇᓂᑦ ᐱᔨᑦᓯᖅᑕᐅᑎᓪᓗᒋᑦ, ᐃᑲᔪᖅᓱᖅᑕᐅᓪᓗᑎᒃ ᐊᒻᒪᓗ ᐃᑲᔪᖅᑕᐅᓪᓗᑎᒃ ᐃᓚᔮᖏᑦ ᑲᒪᑦᑎᐊᖁᓪᓗᒋᑦ 

ᑕᐃᒃᓱᒥᖓ ᓱᕈᓯᕐᒥᑦ. ᓱᕈᓰᑦ ᓇᒻᒥᓂᖅ ᐊᖏᕐᕋᒥᓃᒍᓐᓇᖅᐳᑦ ᐅᕝᕙᓘᓐᓃᑦ ᐊᓯᐊᓂᖔᖅ. ᑕᒪᓐᓇ 

ᐱᔾᔪᑎᖃᖅᐳᖅ ᐃᑲᔪᖅᓱᖅᑕᐅᖁᓪᓗᒋᑦ ᐱᔨᑦᓯᖅᑕᐅᒋᐊᓖᑦ ᐊᖓᔪᖅᑳᖏᑦ ᐊᔪᓕᖅᑎᑕᐅᙱᓪᓗᑎᒃ ᒪᓕᒐᒃᑯᑦ 

ᐱᔪᓐᓇᐅᑎᖃᕐᓂᖏᑦ ᐊᒻᒪᓗ ᐱᓕᕆᐊᖃᕈᓐᓇᕐᓂᖏᑦ ᕿᑐᕐᖓᒥᓄᑦ.  

 

ᐃᑲᔪᖅᓱᖅᑐᓂᒃ ᐱᔨᑦᑎᕐᓂᕐᒧᑦ ᐱᖁᔭᖅ  

ᐃᑲᔪᖅᓱᖅᑐᓂᒃ ᐱᔨᑦᓯᕈᑎᓄᑦ ᐱᖁᔭᖅ (ᓇᒻᒥᓂᖅ ᐃᑲᔪᖅᓱᕈᒪᔪᓄᑦ ᐊᖏᖁᑦ) ᑎᑎᖅᑲᒃᑰᖓᕗᖅ ᒪᒃᑯᑦᑐᓄᑦ 

ᐊᖓᔪᖅᑳᒥᓂᒃ ᓇᔪᕈᓐᓇᖏᑦᑐᓂᒃ ᐊᑲᐅᙱᓕᐅᕈᑎᖃᙱᓪᓗᑎᒃ ᐊᒻᒪᓗ ᓇᒻᒥᓂᖅ ᑲᒪᒋᒐᓱᐊᖅᑐᓄᑦ.  

 

ᐊᑯᓂᐅᔪᒃᑯᑦ ᐃᑲᔪᖅᓱᕐᓂᕐᒧᑦ ᐱᖁᔭᖅ  

ᐊᑯᓂᐅᔪᒃᑯᑦ ᐃᑲᔪᖅᓱᕐᓂᕐᒧᑦ ᐱᖁᔭᖅ ᑎᑎᖅᑲᒃᑰᖓᕗᖅ ᐃᓐᓇᓵᖑᓕᖅᑐᓄᑦ ᐅᑭᐅᓕᓐᓄᑦ 19-ᒥᑦ 26-ᒧᑦ 

ᑲᔪᓯᓇᓱᑦᑎᐊᖅᑐᓄᑦ ᓇᒻᒥᓂᖅ ᑲᒪᒋᒐᓱᐊᖅᑐᑎᒃ.  

ᓇᓗᓇᐃᖅᓱᐃᔾᔪᑏᑦ ᓱᕈᓯᕐᓄᑦ ᐊᒻᒪᓗ ᐃᓚᔮᕇᓄᑦ ᐱᔨᑦᑎᕐᓂᕐᒧᑦ ᐃᓂᑖᖅᑎᑕᐅᕙᑦᑐᓄᑦ ᖃᓄᐃᑦᑑᓂᖏᑦ:  

 

1. ᐊᖓᔪᖅᑳᖏᓐᓂᑦ ᐊᖏᕐᕋᒥ 

ᐊᖓᔪᖅᑳᖏᑕ ᐊᖏᕐᕋᖏᓐᓃᑦᑐᑦ ᐊᖏᕐᕋᖓᓃᑉᐳᑦ ᓱᕈᓯᐅᑉ ᐊᓈᓇᖓᑕ ᐅᕝᕙᓘᓐᓃᑦ ᐊᑖᑕᖓᑕ ᓱᕈᓯᐅᑉ 

ᓇᔪᕐᕕᒋᒃᑲᔪᑦᑕᖓᓂ ᐊᒻᒪᓗ ᐊᖏᕐᕋᕆᓪᓗᐊᑕᖅᓯᒪᓪᓗᓂᐅᒃ ᐅᕝᕙᓗᓐᓃᑦ ᓇᔪᕐᕕᒋᓲᕆᓪᓗᓂᐅᒃ 

ᐃᓐᓇᖅᑕᖃᖅᑐᓂ ᐱᔪᓐᓇᐅᑎᖃᖅᑐᒥᑦ ᑲᒪᔪᓐᓇᖅᑐᓂᒃ ᓱᕈᓯᕐᒥᑦ.  

 

2. ᐊᑯᓂᐅᔪᒃᑯᑦ ᐃᓚᔮᕇᓄᑦ ᑎᒍᐊᙳᐊᕆᔭᐅᔪᑦ / ᑕᐃᒃᑯᐊ ᑎᒍᐊᙳᐊᖅᑎᑕᐅᔪᓐᓇᖅᑐᑦ 

ᐊᑯᓂᐅᔪᒃᑯᑦ ᐃᓚᔮᕇᓄᑦ ᑎᒍᐊᙳᐊᕆᔭᐅᔪᑦ ᐊᖏᕐᕋᒥ ᐃᓚᖏᓐᓄᑦ ᓱᕈᓯᕐᓄᑦ ᐊᒻᒪᓗ ᒪᒃᑯᑦᑐᓄᑦ 

ᐃᓚᒋᔭᐅᔪᓄᑦ. ᑕᐃᒃᑯᐊ ᑎᒍᐊᙳᐊᖅᑎᑕᐅᔪᓐᓇᖅᑐᑦ ᐃᓚᔮᖏᓐᓄᑦ ᐱᖃᓐᓇᕆᔭᐅᔫᒍᓐᓇᖅᐳᑦ ᐅᕝᕙᓘᓐᓃᑦ 

ᓄᓇᓕᒻᒥᐅᑕᐅᓗᑎᒃ ᖃᐅᔨᒪᔭᐅᓪᓗᑎᒃ ᓱᕈᓯᕐᒧᑦ, ᒪᒃᑯᑦᑐᒧᑦ ᐊᒻᒪᓗ/ᐅᕝᕙᓘᓐᓃᑦ ᓱᕈᓯᐅᑉ ᐊᖓᔪᖅᑳᖏᓐᓄᒃ.  

 

3. ᑎᒍᐊᙳᐊᕐᕕᑐᐃᓐᓇᐃᑦ 

ᑎᒍᐊᙳᐊᕐᕕᑐᐃᓐᓇᐃᑦ ᐊᖏᕐᕋᕆᔭᐅᔪᑦ ᓇᔪᖅᑕᐅᔪᓐᓇᖅᑐᑦ ᑲᒪᒋᔭᖃᑦᑎᐊᕐᓗᑎᓪᓗ ᓱᕈᓯᕐᒥᑦ 

ᒪᒃᑯᑦᑐᒥᓪᓘᓐᓃᑦ ᑲᒪᒋᔭᐅᒋᐊᓕᓐᓄᑦ ᐊᖏᕐᕋᒥ ᐊᒻᒪᓗ ᐱᔨᑦᓯᖅᑕᐅᓗᑎᒃ ᐊᑐᕐᓗᑎᒃ ᓱᕈᓯᕐᓂᑦ ᐊᒻᒪᓗ 

ᐃᓚᔮᕇᓂᑦ ᐱᔨᑦᑎᕐᓂᕐᒧᑦ ᐊᖏᕈᒻᒥᑦ ᐅᕝᕙᓘᓐᓃᑦ ᑲᒪᒋᔭᐅᑎᓪᓗᒋᑦ ᑐᑭᒧᐊᒃᑎᑦᑎᔨᖓᒍᑦ ᓱᕈᓯᕐᓄᑦ ᐊᒻᒪᓗ 

ᐃᓚᔮᕇᑦᑐᓕᕆᔨᒃᑯᓐᓄᑦ.  

 

4. ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᕙᑦᑐᑦ 

ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᖃᑦᑕᖅᑐᑦ ᐊᖏᕐᕋᕆᔭᐅᕗᖅ ᐃᑲᔪᖅᑕᐅᕕᒃ ᐅᕝᕙᓘᓐᓃᑦ 

ᐊᖏᕐᕋᓪᓚᑦᑖᕆᔭᐅᔪᖅ ᐅᕝᕙᓘᓐᓃᑦ ᓇᔪᕐᕕᒃ, ᐊᐅᓚᑕᐅᓪᓗᓂ ᑳᓐᑐᕌᖃᕈᑕᐅᓪᓗᓂᓗ ᐱᔨᑦᓯᖅᑎᓄᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᓄᓇᕗᒻᒥᐅᑦ ᑲᒪᒋᔭᐅᔪ ᑐᑭᒧᐊᖅᑎᒧᑦ. ᑕᒪᒃᑯᐊ ᐱᓕᕆᐊᑦ 

ᐃᑲᔪᖅᑕᐅᒋᐊᓕᓐᓄᑦ, ᐃᓕᓐᓂᐊᖅᑎᑕᐅᒋᐊᓕᓐᓄᑦ, ᑲᒪᒋᔭᐅᑦᑎᐊᕆᐊᓕᓐᓄᑦ ᐊᒻᒪᓗ ᑎᒥᒧᑦ 

ᐊᐅᓚᓇᖅᑐᓕᕆᔭᐅᒋᐊᓕᓐᓄᑦ ᐱᕙᓪᓕᐊᑎᑕᐅᒋᐊᓕᓐᓄᓪᓗ ᓱᕈᓯᕐᓄᑦ ᐊᒻᒪᓗ ᒪᒃᑯᑦᑐᓄᑦ 

ᐊᑐᐃᓐᓇᐅᕕᐅᙱᑦᑐᓄᑦ ᓄᓇᕗᒻᒥ.  

 

*ᓱᕈᓰᑦ ᐊᒻᒪᓗ ᐃᓚᔮᕇᑦ ᐱᔨᑦᓯᖅᑕᐅᓂᖏᓐᓄᑦ ᒪᓕᒐᐃᑦ ᐊᒻᒪᓗ ᐊᑐᖅᑕᐅᕙᑦᑐᓄᑦ ᐊᑐᐊᒐᐃᑦ 
  

 


